
2019-2020 ᐊᕐᕌᒍᖓ ᐃᓕᑕᕐᓇᐅᑎᖃᓚᐅᕐᑐᖅ 
ᐃᓱᐊᕐᓯᕕᐅᑉ ᐊᑑᑎᓯᒪᔭᓕᒫᖏᓐᓂ. 15 ᐊᕐᕌᒍᐃᑦ ᐊᓂᒍᕐᑐᓂ 
ᐃᑦᓯᕙᖃᑕᐅᕙᓕᕐᓱᖓ ᑕᒡᒐᓂ ᑎᒥᐅᔪᒥ, ᐅᐱᒍᓱᑦᓯᐊᐳᒍᑦ 
ᐊᒻᒪᓗ ᓲᓱᑦᓴᓯᐊᕐᓱᓄᓗ ᑐᓴᕐᑎᓯᒋᐊᒥᒃ ᑕᒡᒐᓂ ᐊᕐᕌᒍᒥ 
ᐱᒻᒪᕆᐅᓂᓕᒻᒥ, ᐃᑉᐱᒋᔭᕗᒃ, ᑐᑭᖃᑦᓯᐊᕆᐊᖓ 
‘ᐅᑎᕐᕕᐅᕋᑕᓚᖓᔪᖅ’ ᓚᔪᖅ. 

ᓯᕗᓪᓕᐹᒥ, ᑕᒡᒐᓂ ᐊᕐᕌᒍᒥ, ᓇᓪᓕᐅᓂᕐᓯᐅᕈᑎᖃᓚᐅᕐᑐᒍᑦ 
25-ᓂᒃ ᐊᕐᕌᒍᕐᕕᓯᐅᕐᑎᓗᒍ ᓄᓇᓕᒻᒥ-ᐱᖕᖑᓯᒪᔪᒥᒃ 
ᑎᒥᐅᑦᓱᑕ. ᐊᕐᕌᒍᓂ 25-ᓂ, ᐃᓱᐊᕐᓯᕕᒃ ᐊᕐᓱᕉᑎᖃᓚᐅᔪᖅ 
ᐊᑦᔨᒌᖕᖏᑐᓂᒃ ᐊᐅᓚᒐᓱᐊᕐᓂᒥᓂ, ᑭᓯᐊᓂ 
ᓇᑯᕐᑐᖅ ᐊᔪᐃᓐᓇᕈᑦᔨᓚᐅᕐᓂᖏᑦ, ᐊᑭᓕᕐᑐᑕᐅᒐᑎᒃ 
ᑲᑎᖕᖓᔩᑦ, ᐱᕈᕐᐸᓕᐊᔨᐊᖃᓕᕐᑐᒍᑦ ᐱᓇᓱᐊᕈᒥᓇᕐᑐᓂ. 
ᓇᓪᓕᐅᓂᕐᓯᐅᓂᑦᑎᓂ, ᑕᕐᓴᕗᑦ ᓄᑕᐅᓯᓕᕐᑎᓚᐅᔭᕗᑦ 
ᐊᒻᒪᓗ ᑎᒥᖁᑎᕗᑦ ᐊᕐᕌᒍᓂ-ᐱᖓᓱᓂ ᐸᕐᓇᒍᑎᑦᓴᓕᐅᕐᓱᒍ 
ᕿᒥᕐᕈᔭᐅᒻᒪᕆᓚᐅᑲᑦᑎᓗᒍ ᑎᒥᐅᒍᓯᕗᑦ ᐊᒻᒪᓗ 
ᐃᓘᓪᓈᒍᑦ ᐊᐅᓚᒍᓯᕗᑦ. ᑖᓐᓇ ᐸᕐᓇᓯᒪᐅᑎᒃ 2019-2022 
ᓄᐃᓚᕿᓯᒪᔪᖅ ᐊᒥᓱᕕᑦᓱᓂ ᐃᓱᒪᑦᓴᓯᐅᕈᑕᐅᓚᐅᑲᑦᓱᓂ 
ᐊᒻᒪᓗ ᐱᓇᓱᑦᑕᐅᒪᕆᓚᐅᑲᑦᓱᓂ ᑲᒪᔨᒻᒪᕆᑦᑎᓄᑦ, 
ᐊᐅᓚᑦᓯᔨᑦᑎᓄᑦ, ᐊᒻᒪᓗ ᐱᓇᓱᖃᑎᒋᓚᐅᔭᑦᑎᓄᑦ 
ᓇᓗᓀᕐᓯᓯᒪᒻᒪᑕ ᑐᕌᒐᓪᓗᑐᖏᓐᓂᒃ, ᓱᖏᐅᑎᓯᒪᔭᖏᓐᓂᒃ, 
ᐊᒻᒪᓗ ᐱᓇᓱᐊᓲᖏᓐᓂᒃ ᑐᕌᒍᑎᒋᓚᕿᓯᓚᐅᓚᕗᑦ ᓄᑖᒥᒃ 
ᐃᓪᓗᖁᑎᑖᕐᑎᓯᒐᓱᐊᕐᓂᒥᒃ ᐊᒻᒪᓗ ᐱᒍᑦᔨᒋᐊᒃᑲᓂᕈᒪᓂᕐᒥᒃ. 
ᑲᑎᖕᖓᔩᑦ ᐅᐱᒍᓱᑉᐳᑦ ᐱᔭᕆᐊᓕᒻᒥᒃ ᐊᓂᒎᑎᑎᑕᐅᓯᒪᒋᐊᖓ 
ᖃᐅᔨᒪᐅᑎᒋᓂᐊᓕᕐᑕᑎᓐᓂᒃ ᐊᕐᕌᒍᓂ ᐱᖓᓱᓂᒃ.

2019-2020-ᒥ ᐊᕐᕌᒍᖓ ᐃᓕᑕᕐᓇᕈᑎᓖᑦ ᐃᓚᖏᒻᒪᐅᒃ 
ᐱᓇᓱᖃᑎᓕᒫᑦᑎᓄᑦ ᓴᑑᑎᑖᕐᓂᒥ 40.6-ᒥᓕᐊᓂᒃ ᓄᑖᒥᒃ 
ᐃᓪᓗᖁᑎᑦᓴᑎᓐᓅᓕᖓᔪᓄᑦ ᐊᒻᒪᓗ ᑐᖕᖓᕕᑦᓴᖓᓂᒃ 
ᓇᓗᓀᕐᓯᓂᕐᒨᓕᖓᑎᓪᓗᒋᑦ. ᑕᐅᑐᕐᑰᑕᕗᑦ ᓄᓇᕕᓕᒫᒥ 
ᐃᓱᐊᕐᓯᕕᖃᕈᓐᓇᓯᑎᑦᓯᓂᕐᒥᒃ ᓄᐃᑉᐸᓕᐊᒻᒪᑦ ᓇᑯᕐᒦᖁᒍᑦ 
ᑲᕙᒪᑐᖃᒃᑯᓂᒃ, ᑯᐯᒃᑯᓂᒃ, ᓄᓇᕕᒻᒥᐅᓂᒃ ᐊᒻᒪᓗ ᓄᓇᓕᑦᑎᓂ 
ᐱᓇᓱᐊᖃᑕᐅᓯᒪᔪᓂᒃ ᑲᑐᑦᔨᖃᑎᒋᑦᓯᐊᒪᕆᓯᒪᒐᑦᑎᒍ 
ᐊᕐᕌᒍᓂ ᐊᓂᒍᕐᑐᓂ ᑕᒪᒋᓐᓄᑦ ᐊᐅᓚᑦᓯᓂᕐᒥ 
ᐊᒻᒪᓗ ᐱᓇᓱᐊᖃᑦᑕᓚᐅᕐᑕᑎᓐᓂ. ᓇᑯᕐᒦᕈᒪᒋᕗᒍᑦ 
ᐃᓄᑑᓈᕐᑎᑐᓂᒃ ᐃᓚᖏᓐᓂᒃ ᐱᓇᓱᑦᑐᒪᕆᐅᓚᐅᕐᒪᑕ ᑭᑖᒍᑦ 
ᐊᕐᕌᒍᓚᐅᕐᑐᒥ ᐊᑑᑎᑎᑦᓯᓯᐊᕋᓱᐊᕐᓱᑎᒃ ᐱᓇᓱᐊᕐᑕᐅᔪᒥᒃ 

ᐅᖁᒣᑦᑐᑰᖃᑦᑕᕋᓗᐊᕐᒥᑎᓪᓗᒍ ᐊᒻᒪᓗ ᐅᑭᐅᕐᑕᐅᒥ ᐃᓅᓯᐅᑉ 
ᐱᐅᓯᖓ ᑌᒣᒐᓗᐊᕐᒥᑎᓪᓗᒍ: ᓇᑯᕐᒦᒃ ᐱᕙᓪᓕᐊᑎᑦᓯᓂᕐᒥ 
ᐸᕐᓇᓂᕐᒧᑦ ᑐᑭᒧᐊᕐᑎᓯᔨ ᕕᓕᑉ-ᐊᓕᒃᓵᓐ ᐳᕐ-ᑯᐁᓐ, 
ᓴᓇᓂᖅ ᐱᓇᓱᐊᕐᑕᐅᑎᓪᓗᒍ ᑲᒪᔨ ᒪᒃᓯᒻ ᐃᕉ ᐊᒻᒪᓗᑦᑕᐅᖅ 
ᑲᑎᖕᖓᔨᐅᖃᑕᐅᔪᑦ ᐱᓇᓱᐊᖃᑎᒌᓐᓂᒥ, ᐋᑕᒥ ᑎᓕᐅᓪ ᐊᓚᑯ, 
ᓭᓚᓯ ᒍᐊᑦ, ᒣᑯ ᑯᐊᑕ, ᔮᓇᑕᓐ ᑭᖔᒃ, ᐹᑐᔨᒃ ᐴᓭᓐ ᐊᒻᒪᓗ 
ᔭᓂᒃ ᓚᕉᔅ-ᑕᕌᒻᑉᓖ.

ᑕᒪᒃᑯᐊᓕᒫᑦ ᑐᓴᕈᒥᓇᕐᑐᐃᑦ ᐃᓗᓪᓕᑐᐃᓚᕿᓚᐅᕐᑐᑦ 
ᑐᓴᕈᑎᓕᕆᓂᐅᑉ ᐋᕐᑭᓯᒪᐅᑎᖓᓂᒃ, ᐃᑲᔪᕐᓯᓯᒪᔪᖅ 
ᑎᒥᖁᑎᑦᑎᓂᒃ ᐃᓕᑕᕐᓇᓕᐅᒥᑎᑦᓯᓱᓂ ᐊᒻᒪᓗ 
ᖃᐅᔨᒪᔭᐅᓕᐅᒥᑎᑦᓯᓱᓂ ᐃᓱᐊᕐᓯᕕᐅᒋᐊᖓ ᐱᒍᑦᔨᓱᓂ 
ᐃᓅᖃᑎᑦᑎᓂᒃ ᓄᓇᓕᓐᓂ 14-ᓂᒃ ᓄᓇᕕᒻᒥ.

ᑐᕌᒐᖃᕐᒥᔪᒍᑦ ᐅᒃᑯᐃᖔᕐᕕᖃᑦᓯᐊᓂᕐᒥᒃ, ᑲᑕᓗᖓᖕᖏᓂᕐᒥᒃ, 
ᐊᒻᒪᓗ ᐃᓕᕐᖁᓯᑎᒎᓕᖓᔪᒥᒃ. ᑖᒃᑯᐊ ᐅᖃᖃᑎᒌᒍᑏᑦ 
ᑐᖕᖓᕕᖏᑦ ᑐᕌᕐᑎᓯᓚᕿᓚᐅᔪᑦ ᓄᑖᓂ ᐊᒥᓱᓂᒃ 
ᐱᓇᓱᐊᕐᑕᐅᔪᓂᒃ ᐊᒻᒪᓗᑦᑕᐅᖅ ᓄᑖᒥᒃ ᐊᕐᕌᒍᑕᒫᑦ 
ᑐᓴᕐᑎᓯᐅᑎᒥᒃ, ᖁᕕᐊᒋᑦᓱᒍ ᒪᓂᔭᕗᑦ. 

ᐃᓱᓕᒋᐊᕈᑎᒋᓗᒍ, ᓇᑯᕐᒦᕈᑎᖃᕐᐳᒍᑦ ᑐᓂᓯᒪᓂᖏᓐᓂᒃ, 
ᐱᔭᖃᕋᓱᐊᕐᓂᖏᓐᓂᒃ, ᐊᒻᒪᓗ ᐅᑉᐱᕆᔭᖃᑦᓯᐊᓂᖏᓐᓂᒃ  
ᐃᓱᐊᕐᓯᕕᐅᑉ ᐱᓇᓱᑦᑎᖏᑦ, ᖁᓕᐅᖕᖏᒐᕐᑐᐃᑦ ᑲᑎᒪᔩᑦ, 
ᑲᒪᔨᒻᒪᕇᑦ, ᐊᐅᓚᑦᓯᔩᑦ, ᐱᓇᓱᐊᖃᑎᒋᓲᕗᑦ, ᐊᒻᒪᓗᑦᑕᐅᖅ 
ᐱᓇᓱᐊᖃᑎᑦᑕ ᐃᓚᓕᒫᖏᑦ ᐱᔭᖃᕋᓱᐊᓲᖑᒻᒪᑕ 
ᐃᓱᐊᕐᓯᕕᒻᒦᑐᐃᑦ ᖃᓄᐃᖕᖏᓯᐊᕈᓐᓇᕕᓕᒫᖏᓐᓂᒃ ᐊᒻᒪᓗ 
ᑲᑕᓗᖓᖕᖏᑑᒍᓐᓇᕕᓕᒫᖏᓐᓂᒃ.

ᑏᕕ ᕗᐊᕋᔅ,  
ᐊᖓᔪᕐᖄᖅ 

ᒥᐊᔨ ᐁᑦᓯᓴᓐ,  
ᐊᖓᔪᕐᖄᑉ ᑐᖓᓕᐊ 

ᐊᖓᔪᕐᖄᑉ ᐊᒻᒪᓗ 
ᐊᖓᔪᕐᖄᑉ ᑐᖓᓕᖓᑕ 
ᐅᖃᐅᓯᖏᑦ  

ᐊᓖᓯᐊ ᐊᔭᒍᑕᒃ,  
ᑲᒪᔨᒻᒪᕆᒃ 

18 ᑕᕐᖀᑦ ᐊᓂᒍᕐᑎᓗᒋᑦ ᐃᓱᐊᕐᓯᕕᒻᒥ, ᐱᕕᖃᕐᑎᑕᐅᒋᐊᒥᒃ 
ᓇᑯᕐᓴᖁᖓ ᓄᓇᓕᒻᒥ-ᐱᒋᐊᕐᑎᑕᐅᓯᒪᔪᒥᒃ ᑎᒥᐅᔪᒥᒃ 
ᐱᕈᕐᐸᓕᐊᑎᓪᓗᒍ ᖃᓄᓕᒫᖅ ᐊᒻᒪᓗ ᓯᕗᒧᐊᕐᑎᓗᒍ ᐃᓚᒌᑎᒍᑦ, 
ᓲᖑᓯᓕᐅᒥᑎᑦᓯᒐᓱᐊᕐᓂᒥ ᓄᓇᕕᒻᒥ ᐃᓱᐊᕐᓭᕕᖃᕐᑎᓯᓂᒃᑯᑦ. 
ᑭᓯᐊᓂᓕ ᐅᐱᒍᓲᑎᒋᓗᐊᖕᖑᐊᑕᕋ ᑕᑯᓐᓇᕆᐊᒥᒃ 
ᖃᓄᐃᑦᑐᑰᕐᓂᖏᑦᑕ ᐃᓱᐊᕐᓯᒋᐊᕐᑐᓯᒪᔪᐃᑦ ᐃᓅᓯᕐᒥᓂ 
ᐃᓱᐊᕐᓯᒋᐊᖕᖓᓂᒃᑰᑎᓪᓗᒋᑦ, ᓲᖑᔪᒻᒪᕆᐅᑦᓱᑎᒃ 
ᐊᒻᒪᓗ ᐅᕐᑉᐱᕈᓱᓐᓂᖃᑦᓯᐊᓱᑎᒃ. ᑕᑯᑦᔫᒥᒍᑎᒋᓲᕋ 
ᑐᕌᒐᓱᐊᕐᑕᕗᑦ ᖃᓄᑎᒋᑦ ᐱᒻᒪᕆᐅᓂᑎᒋᒻᒪᖔᑦ ᐊᒻᒪᓗ 
ᓯᕗᒧᐊᕈᑎᒋᐊᓪᓛᕈᑎᒋᓚᕿᓲᕋ. ᑖᑦᓱᒨᓇ, ᓇᑯᕐᒦᑕᒃᑲ ᐊᒻᒪᓗ 
ᐃᓘᓐᓇᓯᐊᑎᒃ ᖃᓄᐃᖕᖏᓯᐊᖁᑦᓱᒋᑦ ᐃᓱᐊᕐᓯᕙᓪᓕᐊᓂᖏᓐᓂ 
ᐊᓂᕐᕋᒧᑦ ᐅᑎᕐᓯᒪᓕᕐᓱᑎᒃ. 

2019-2020 ᐊᕐᕌᒍᖓᓂ ᐃᓱᓕᕋᑖᕐᑐᒥ ᐊᑑᑎᑦᓯᐊᒪᕆᓚᐅᕐᑑᑉ 
ᐃᓚᖓ ᐊᒻᒪᓗ ᐱᓇᓱᐊᕐᓇᓂᕐᐸᐅᖂᕐᓱᓂᓗ ᐊᕐᕌᒍᓂ 
ᖁᓕᓂ ᐊᓂᒍᕐᑐᓂ. ᒣᖑᑎᓪᓗᒍ, ᐃᓘᓪᓈᒍᑦ ᐃᒻᒥᓂᒃ-
ᕿᒥᕐᕈᒋᐊᑦᓯᐊᓂᒃᑰᓚᐅᕋᑦᑕ ᑲᓇᑕᐅᑉ ᓱᕐᖁᐃᒪᔭᐅᒍᑎᑎᒎᕐᓱᑕ 
ᓯᓚᑖᓃᖕᖔᑐᓂᒃ ᕿᒥᕐᕈᔨᖃᕐᓱᑕ ᐱᓇᓱᐊᕐᕕᑎᓐᓂᒃ 
ᕿᒥᕐᕈᒋᐊᕐᓯᒪᑎᓪᓗᒋᑦ. ᑌᒪ, ᓯᕗᓪᓕᐸᐅᑦᓱᑕ ᐃᓗᓯᓕᕆᓂᕐᒥ 
ᐃᓅᓯᓕᕆᓂᕐᒥᓗ ᐱᓇᓱᐊᕐᕕᓂ ᓄᓇᕕᒻᒥ ᐱᑎᑕᐅᓚᕿᑦᓱᑕ 
Qmentum Award ᐃᓕᑕᕆᔭᐅᒍᑎᖓᓂᒃ, ᓲᓱᒋᓇᕐᓂᓕᒃ 
ᓄᐃᑕᑎᑦᓯᒪᑦ ᐱᓇᓱᐊᕐᓯᐊᕈᓯᕐᓂᒃ ᐱᐅᔫᓂᑎᒍᑦ ᐊᒻᒪᓗ 
ᐊᑦᑕᓇᖕᖏᓯᐊᕐᒥᑯᑦ ᐱᑦᓯᐊᓂᕐᒥᒃ. ᑌᒫᑦᓯᐊᖁᓯ ᑲᑎᖕᖓᔩᑦ, 
ᐱᓇᓱᐊᕐᑐᓂ ᑐᑭᒧᐊᕐᑎᓯᔨ, ᔪᓐᕕᐊᕝ ᑐᐊᕚᓪ, ᑲᒪᔨᓕᒫᒃᑲ 
ᐊᒻᒪᓗᑦᑕᐅᖅ ᐱᓇᓱᑦᑎᓕᒫᑦ ᐱᓇᓱᐊᕐᑎᓯᐊᖑᓚᐅᕐᓂᖏᓐᓄᑦ 
ᐃᒻᒥᓂᒃ-ᕿᒥᕐᕈᓂᐊᕐᑎᓗᑕ, ᑭᓯᐊᓂᑦᑕᐅᖅ ᐅᓪᓗᑕᒫᑦ 
ᑐᓂᓯᒪᓲᖑᓂᖏᓐᓄᑦ ᑲᓇᑕᒥᐅᑎᒍᑦ ᖃᓄᐃᓘᕈᓯᖃᕆᐊᖃᕐᓂᒥ 
ᒪᓕᑦᓱᑎᒃ ᐃᓗᓯᓕᕆᓂᕐᒥ. ᓲᖑᔫᒋᐊᓕᒻᒪᕆᐅᒻᒪᑦ 
ᐃᒻᒥᓂᒃ ᖃᓄᐃᓕᖕᖓᑕᐅᓯᓐᓇᒨᕐᑎᓱᓂ ᐃᒻᒥᓂᒃ, ᐃᒻᒥᓂᒃ 
ᕿᒥᕐᕈᒋᐊᑦᓯᐊᓂᑎᒍᑦ, ᐊᒻᒪᓗ ᕿᒥᕐᕈᒋᐊᕐᓂᒥ ᑎᒥᐅᔪᒥ. 
ᑖᒃᑰᕗᒍᑦ, ᖃᓄᐃᓘᕈᓯᕗᑦ, ᐊᒻᒪᓗ ᑲᔪᖏᕐᑑᑎᒋᑦᓱᒋᑦ. 

2019 ᐅᐱᕐᖔᖓᓂ, ᐊᑑᑎᓚᐅᔪᒍᑦ ᐸᕐᓇᓯᒪᐅᑎᑦᓴᓕᐅᕐᓂᒥᒃ 
ᐃᓚᒋᑦᓱᒋᑦ ᑲᑎᖕᖓᔩᑦ. ᐃᓘᓐᓇᓯᐊᖏᓐᓂᒃ ᐱᓇᓲᑎᖃᕐᓱᑕ 
ᐱᓇᓱᒋᐊᓕᒻᒪᕆᐅᓚᐅᔪᖅ, ᑭᓯᐊᓂ ᓂᕆᐅᒋᑦᓯᐊᑕᕗᑦ 
ᐊᑑᑎᑎᓚᐅᓛᕐᓂᖏᑦ ᓯᕗᓪᓕᐸᐅᑦᔭᐅᔭᕆᐊᓖᑦ ᑎᑭᐅᑎᓛᕐᑐᑦ 
ᓄᑖᒥᒃ ᐃᓪᓗᖁᑎᑖᕐᓂᒥᒃ. ᐅᑉᐱᕈᓱᑦᓯᐊᐳᖓ ᓈᒻᒪᓈᑦᓯᐊᑐᓂᒃ 
ᐃᓄᑦᑕᖃᕆᐊᖓ ᐸᕐᓇᓯᒪᐅᑎᒥᒃ ᐊᑑᑎᑎᑦᓯᒍᓐᓇᑐᓂᒃ ᐊᒻᒪᓗ 
ᕿᓚᓈᕐᓱᖓ ᓄᑖᓂᒃ ᐱᓇᑐᑦᑎᓴᕐᑖᕋᔭᕆᐊᖓ. 

ᐅᑭᐊᑦᓴᒥ, ᓵᖕᖓᔭᐅᓪᓚᕆᓚᐅᔪᖅ ᓴᓇᓂᖅ ᓄᑖᒥᒃ 
ᐃᓪᓗᖁᑎᑦᓴᒥᒃ ᐊᒻᒪᓗ ᐱᐅᓰᒋᐊᕐᓂᒥᒃ ᐱᓇᓲᑎᓂᒃ. 
ᐊᓕᐊᓇᓚᐅᔪᖅ ᐊᑐᐊᕆᐊᖓ ᐊᓪᓚᑕᐅᒋᐊᖕᖓᐅᑎᖓ 
ᐃᓄᑑᓈᕐᑎᑐᐃᑦ ᐃᓱᐊᕐᓯᓂᕐᒧᑦ ᐱᓇᓱᑦᑕᐅᒍᑎᑦᓴᖏᑦ 
ᐊᒻᒪᓗᑦᑕᐅᖅ ᐃᓚᒌᑎᒍᑦ ᐱᓇᓱᑦᑕᐅᒍᑎᑦᓴᖏᑦ. ᑕᕐᕿᓂ ᙯᔪᓂ 
ᕿᓚᓈᕐᓇᓗᐊᖕᖑᐊᒥᔪᑦ ᐱᕙᓪᓂᐊᑕᐅᒍᑎᖏᑦ ᐃᓗᓕᖏᑦ 
ᐊᒻᒪᓗ ᐱᓇᓲᑎᑦᓴᖏᑦ. 

ᕕᕗᐊᕆᐅᑎᓪᓗᒍ, ᐊᕐᕌᒍᑕᒫᕐᓯᐅᑎ ᐱᖕᖑᐹ ᐱᓇᓱᐊᕐᑕᐅᒍᑎᖓ 
ᐊᑑᑎᓚᐅᔪᖅ ᐊᒻᒪᓗ ᐅᓄᕐᓂᐸᐅᒋᐅᕐᓱᓂ 165-ᓄᑦ 
ᐃᓚᐅᕕᐅᑦᓱᓂ (38-ᖑᓯᒪᔪᐃᑦ 2018-ᒥ ᓴᓂᐊᓂ). 
ᐃᒥᖁᔭᐅᓚᐅᔪᖕᖏᑐᑦ ᐅᓪᓗᓂ 29-ᓂ ᑐᖓᓕᕇᑦᑐᓂ 
ᖃᐅᔨᖁᑦᓱᒋᑦ ᖃᓄᐃᑦᑐᑰᓲᖑᒻᒪᖔᑕ ᐃᓱᐊᕐᓯᒋᐊᕐᑐᓯᒪᔪᐃᑦ. 
ᓇᑯᕐᑑᖅ ᐊᐅᓚᑦᔭᕆᐊᕈᑎᖃᓚᐅᕐᒪᑕ ᐃᓚᐅᖃᑕᐅᔪᑦ, 
ᑮᓇᐅᔭᑎᒍᑦ ᐃᑲᔪᕐᓯᔪᑦ, ᐊᒻᒪᓗ ᑎᒥᐅᔪᐃᑦ ᑯᐯᓕᒫᒥ 
ᐱᓯᒪᔪᑦ, ᒪᕐᕈᕕᓪᓗᐊᑐᒥ ᐅᓄᕐᓯᓯᒪᓚᐅᕐᑐᑦ ᑐᓂᕐᕈᓯᐊᕐᑖᕗᑦ 
ᐊᕐᕌᒎᓚᐅᔫᑉ ᓴᓂᐊᓂ ᑲᑎᑦᓱᑎᒃ 43,529.81-ᑖᓓᑦ. ᑖᑦᑯᐊ 
ᑮᓇᐅᔦᑦ ᐊᑐᕐᑕᐅᓯᐊᓛᕐᑐᑦ ᐃᑲᔪᕐᓯᓗᑎᒃ ᐱᓇᓲᑎᓂᒃ ᐊᒻᒪᓗ 
ᐱᐅᑎᓂᒃ ᐃᓕᕐᖁᓯᑎᒎᓕᖓᔪᓂᒃ ᐱᒐᓱᐊᕐᑕᐅᔪᓂᒃ.  ᓇᑯᕐᒦᑦ 
ᐱᓇᓱᐊᖃᑎᕗᑦ; ᐊᐅᓚᑦᓯᓂᓕᕆᓂᕐᒥ ᐊᐅᓚᑦᓯᔨ, ᐊᐳᑎᒃ ᕗᐊᕋᔅ, 
ᑮᓇᐅᔭᓂᒃ ᐊᐅᓚᑦᓯᔨ ᓲᓪᐁ ᑦᔮᔨ, ᐊᒻᒪᓗ ᑐᓴᕈᑎᓕᕆᓂᕐᒥ 
ᐋᕐᕿᓱᐃᔨ ᒪᕆ-ᐃᓕᐊᓐ ᑳᕉᓐ ᐱᓇᓱᐊᒻᒪᕆᓐᓂᕆᓚᐅᕐᑕᖏᓐᓄᑦ 
ᐊᒻᒪᓗ ᑐᓂᓯᒪᑦᓯᐊᒪᕆᓐᓂᕆᓚᐅᕐᑕᖏᓐᓄᑦ ᐊᕐᕌᒍᒋᓕᕐᑕᖓᓂ 
ᐱᖓᔪᐊᓐᓂ ᐊᑑᑎᑎᑦᓯᓯᐊᓚᐅᕐᒪᑕ.

ᓇᒻᒥᓂᖅ ᐅᖃᕐᓗᖓ, ᓇᑯᕐᒦᕈᒪᕗᖓ ᓄᓇᕕᒻᒥ ᑎᒥᐅᔪᓕᒫᓂᒃ 
ᐊᒻᒪᓗᑦᑕᐅᖅ ᐃᓱᐊᕐᓯᕕᐅᑉ ᑲᑎᖕᖓᔨᖏᓐᓂᒃ, ᒫᑕᓖ 
ᐅᑲᓕᕐᒥᒃ ᐊᒻᒪᓗ ᐃᓅᒍᓐᓀᓚᐅᕐᑐᒥᒃ ᑭᐊᓕ ᕗᔩᓱᒥᒃ (2019) 
ᐃᑲᔪᕐᑐᒪᕆᓐᓂᕆᓚᐅᕐᑕᖏᓐᓄᑦ ᑐᓂᓯᑦᓱᑎᒃ Indspire Award 
ᐃᓕᑕᕆᔭᐅᒍᑎᑖᑎᓯᕕᖓᓄᑦ ᐃᓚᐅᒃᑫᓂᕆᓚᐅᕐᑕᖏᓐᓄᑦ. 
ᐊᑑᑎᔭᓕᒫᑦᓯᐊᕋ ᐃᓱᒪᓐᓈᓇᓚᐅᕐᑐᖅ ᐊᒻᒪᓗ 
ᐊᑦᑐᑕᐅᓇᕐᓱᓂ, ᐱᓗᐊᕐᑐᒥ ᐊᑑᑎᑎᓪᓗᒍ Indspire Award 
ᐃᓕᑕᕆᔭᐅᒍᑎᑖᑎᓯᓂᖓᑕ ᑲᓲᒪᑎᑕᐅᓂᖓ ᐋᑐᕚᒥ ᒫᑦᔨ 6, 
2020-ᖑᑎᓪᓗᒍ. 

ᐃᓘᓐᓇᓯ, ᓇᑯᕐᒦᐸᑦᓯ! 

ᑲᒪᔨᒻᒪᕆᐅᑉ 
ᐅᖃᐅᓯᖏᑦ  

* ᓂᕈᐊᕐᑕᐅᓚᐅᔪᖅ ᓯᑦᑎᒻᐱᕆ 23, 2019-ᒥ, ** ᐃᓚᐅᒍᓐᓀᓚᐅᕐᑐᖅ ᔫᓂ 15, 2019-ᒥ

ᑏᕕ ᕗᐊᕋᔅ 
ᐊᖓᔪᕐᖄᖅ 

ᐋᓐᓂᐊᓯᐅᕐᑎᒪᕆ ᓵᕐᓚᑦ 
ᐱᐊᕇ
ᑐᓚᑦᑕᕕᐅᑉ ᐋᓐᓂᐊᕕᖓᓂ 
ᑭᒡᒐᑐᕐᑎ 

ᓲᓕ ᒍᐁᑦ-ᑐᐳᐃ
ᑰᑦᔪᐊᑉ ᓄᓇᓕᖓᓂᒃ ᑭᒡᒐᑐᕐᑎ 

ᓵᒥ ᑕᖕᑲ, ᑮᓇᐅᔭᓕᕆᔨ**
ᓄᓇᓕᒻᒥᐅᔭᖅ

ᒫᑕ ᑯᔩᒃ
ᐃᓄᒻᒪᕆᓐᓂ ᑭᒡᒐᑐᕐᑎ 

ᒥᓂ ᒫᓕ ᓯᓅᐹ 
ᐅᕕᒃᑲᓂᒃ ᑭᒡᒐᑐᕐᑎ  

ᒥᐊᔨ ᐁᑦᓯᓴᓐ
ᐊᖓᔪᕐᖄᑉ ᑐᖓᓕᐊ

ᓗᐃᓴ ᑯᐊᓐᓇᓈᒃ*
ᑕᓯᐅᔭᕐᔪᐊᒥ ᑭᒡᒐᑐᕐᑎ 

ᔅᑏᕙᓐ ᑭᐊᓕ
ᐃᓅᓕᑦᓯᕕᐅᑉ ᐋᓐᓂᐊᕕᖓᓂ 
ᑭᒡᒐᑐᕐᑎ 

ᓵᓐ ᒪᒃᑖᓄ *
ᑮᓇᐅᔭᓕᕆᔨ/ᐅᖓᕙᒥ ᑭᒡᒐᑐᕐᑎ 

ᐱᓇᓱᑦᑏᑦ 
ᖃᑎᖕᖓᔩᑦ

ᒪᒥ
ᓴᕐ
ᓂ
 ᐃ
ᓂ
ᕐᕋ
ᓕ
ᕐᒪ
ᑦ 
ᐱ
ᓇ
ᓱᑦ
ᑏ
ᑦ

ᐊᑕ
ᔪᒥ
ᒃ 
ᐱ
ᓇ
ᓱᑦ
ᑏ
ᑦ

ᐊᐅ
ᓚᑦ
ᓯᔩ
ᑦ

ᐱᓇᓱᐊᕐᓂᕕᓃᑦ 
ᑐᑭᓯᓚᕈᑎᖏᑦ 

ᑲᑎᖕᖓᔩᑦ

  ᐊᐳᑎᒃ ᕗᐊᕋᔅ 
ᐊᐅᓚᑦᓯᓂᓕᕆᓂᐅᑉ ᑲᒪᔨᖓ

   ᒫᑎ ᑯᔨᔅᑦ 
ᑭᐅᔨ

  ᔮᔨ ᖃᐅᒃᑫ 
ᓄᓇᒥ ᖃᐅᔨᒪᔨ

  ᐃᓐᓄᒣᑦᑐᖅ 
ᓄᓇᓕᓐᓂ ᐅᐃᕆᒪᓂᐅᑉ ᐃᓱᐊᕐᓭᔨᖓ

  ᐋᓐ-ᒪᕇ ᐁᑦᓯᓴᓐ 
ᕚᓕ ᓵᓐᑕ 
ᐱᐅᓯᑐᖃᕐᓂ ᐃᓕᓭᔨ

  ᒣᓇ ᑯᐊᑕ *
  ᑐᔩᓇ ᒍᐃᐊᓪᒪᓐ  
ᐃᒐᔨ 

  ᐃᓐᓄᒣᑦᑐᖅ 
ᐱᑐᑦᓯᒪᖃᑎᒌᑦᑎᓯᔨ

  ᒪᕆᐊ ᕌᐳᑦᓴᓐ 
ᖁᐊᕐᓵᓇᑐᑰᕐᓯᒪᔪᓂᒃ ᐃᓱᐊᕐᓭᔨ

  ᓵᓐ ᒧᕃᓐ 
ᐅᐃᕆᒪᓇᕐᑐᐃᑦ & ᖁᐊᕐᓵᓇᕐᑐᑰᕐᓯᒪᓂᐅᑉ 
ᐃᓱᐊᕐᓭᔨᖓ

  ᐃᐊᓚᓯ ᓯᒥᒐᖅ 
ᐃᓕᕐᖁᓯᑎᒎᓕᖓᔪᒥᒃ ᖁᐊᕐᓵᓇᕐᑐᑰᕐᓯᒪᔪᐃᑦ 
ᐃᓱᐊᕐᓭᔨᖓ

  ᖀᐱᑲ ᖃᓴᓪᓗᐊᒃ 
ᐃᓱᐊᕐᓭᔨᐅᒋᐅᕐᓴᑐᖅ

  ᐋᓕᓴᓐ ᒣ 
ᐋᒻᐳ ᑕᐅᒡᒍᐁᑦ 
ᐋᑦᑕᓯ ᓵᓐᑕ * 
ᑐᔦᒃ ᐋᓪᒪᓐ 
ᓵᓂ ᒪᕐᓱᓓᓐ * 
ᔮᓂ ᐊᕐᓇᑐᖅ 
ᓗᕆᓐᓲ ᑐᔨᐊᑦᔅ * 
ᓕᑎᐊ ᓂᖏᐅᕈᕕᒃ * 

  ᐋᐱᐆᓚ ᐴᓪᑕᓐ 
ᐱᓇᓱᑦᑎᓕᕆᓂᐅᑉ ᑲᒪᔨᖓ

  ᓲᓓ ᓪᑎᐊᔨ 
ᑮᓇᐅᔭᓕᕆᓂᐅᑉ ᑲᒪᔨᖓ

  ᐹᓪ ᕌᐳᑦᓴᓐ 
ᐃᓱᐊᕐᓰᓂᐅᑉ ᐱᓇᓱᐊᕐᑕᐅᓂᖓᑕ ᑲᒪᔨᖓ

  ᔨᐊᓯᑲ ᑑᒪ 
ᐃᓄᐃᑦ ᐃᓪᓕᕆᔭᖏᑦ ᐊᒻᒪᓗ ᐱᐅᓯᑐᖃᖏᑦᑕ 
ᑐᑭᒧᐊᕐᑎᓯᔨᖓ

  ᓯᐊᔭ ᔮᒃᓴᓐ
  ᓕᓯ ᑐᑫ * 
ᑲᒪᒋᔭᐅᒋᐊᓪᓛᕕᐅᑉ ᑐᑭᓱᐊᕐᑎᓯᔨᖓ

ᒪᕐᓯᐊᓪ ᔫᓯᕝ  
ᐃᑎᐄ ᐱᓵᕐᑐ 
ᒣᑯ ᐱᑕᑲᒻᔅᑲᒻ 
ᐱᐊ ᒪᕐᑌ 
ᐅᔮᐳᑦ ᕋᔅᕚ 
ᓯᐊᔭ ᑮᓐ 
ᓯᓪᕕ ᐱᐴ * 
ᑎᕃᔅ ᒪᕐᑌ 
ᕕᒃᑑᔨᐊ ᑐᕈᓯ

ᐸᐸᑦᓯᔩᑦ

ᐊᓖᓯᐊ ᐊᔭᒍᑕᒃ 
ᑲᒪᔨᒻᒪᕆᒃ

* = ᐊᑎᓕᒫᑦ ᐃᒣᑦᑐᓖᑦ « * » ᐱᓇᓱᑦᑎᒋᔭᐅᔪᑦ ᒫᑦᔨ 31, 2020 ᐱᒋᐊᕐᓱᒍ.

ᔭᓐᕕᐊᕝ ᑐᐊᕚ, ᐱᓇᓱᐊᕐᑕᐅᔪᓂ ᑲᒪᔨ
ᕕᓕᑉ-ᐊᓕᒃᓵᓐ ᐳᕐᑯᐁᓐ, ᑐᑭᓱᐊᕐᑎᓯᔨ, ᐱᕙᓪᓕᐊᑕᐅᔪᓂ ᐸᕐᓇᓂᕐᒥ
ᒪᕆ-ᐃᓕᐊᓐ ᑳᕈᓐ, ᐅᖃᖃᑎᒌᓐᓂᒥ ᐋᕐᑭᓱᐃᔨ

ᒪᒃᓯᒻ ᐃᕉ, ᓴᓇᓂᕐᒥ ᑲᒪᔨ

ᐱᓇᓱᖃᑎᒋᓲᕗᑦ

ᒪᒥ
ᓴᕐ
ᓂ
 ᐃ
ᓂ
ᕐᕋ
ᓕ
ᕐᒪ
ᑦ 
ᐱ
ᓇ
ᓱᑦ
ᑏ
ᑦ

ᐊᑕ
ᔪᒥ
ᒃ 
ᐱ
ᓇ
ᓱᑦ
ᑏ
ᑦ

ᐊᐅ
ᓚᑦ
ᓯᔩ
ᑦ

ᐅᖃᐅᑦᔪᐃᒋᐊᕐᑎᐅᓗᓱᑎᒃ ᑲᑎᖕᖓᔨᐊᐲᑦ

(ᑏᕕ ᕗᐊᕋᔅ, ᒥᐊᔨ ᐁᑦᓯᓴᓐ, ᐊᓖᓯᐊ ᐊᔭᒍᑕᒃ, 
ᕕᓕᑉ-ᐊᓕᒃᓵᓐ ᐳᕐᑯᐁᓐ, ᐊᒻᒪᓗ ᐊᐳᑎᒃ ᕗᐊᕋᔅ) 

ᑲᒪᒋᔭᐅᑦᓱᑎᑦ ᐃᓱᐊᕐᓯᕕᐅᑉ ᑲᑎᖕᖓᔨᖏᓐᓄᑦ, ᐅᖃᐅᑦ)
ᐃᒋᐊᕐᑏᑦ ᑲᑎᖕᖓᔨᐊᐱᖏᑦ ᑲᒪᓲᑦ ᐊᑑᑎᓕᕐᑎᑕᐅᔪᓂᒃ 
ᐃᓱᐊᕐᓯᕕᐅᑉ ᐱᕙᓪᓕᐊᑕᐅᒍᑎᑦᓴᖓᓂᒃ ᐊᒻᒪᓗ ᓯᕗᒃᑲᑕᕐᓂᒥᒃ 
ᐊᑑᑎᑎᑦᓯᓱᑎᒃ ᐊᓪᓗᕆᐊᕈᑎᓂ ᐊᑦᔨᒌᖕᖏᑐᓂ 
ᓴᓇᕙᓪᓕᐊᑕᐅᓂᖓᓂ ᐃᓪᓗᖁᑎᑦᓴᒥ ᓄᑖᒥ. 

ᐱᕙᓪᓕᐊᑕᐅᔪᓂ ᐊᒻᒪᓗ ᑲᔪᓯᑎᑕᐅᒋᐊᓕᓐᓂᒃ ᐊᑦᔨᒌᖕᖏᑐᓂ 
ᐱᓇᓱᐊᕐᑕᐅᔪᓂᒃ: 

 ᑐᓴᕈᑎᓕᕆᓂᒃ ᐊᒻᒪᓗ ᖃᐅᔨᒪᔭᐅᑎᑦᓯᒋᐊᕐᓂᖅ;

 ᑮᓇᐅᔭᖃᕐᑎᓯᓂᖅ;

 ᐃᓪᓗᖁᑎᑦᓴᓂᒃ ᐸᕐᓇᓂᖅ;

 ᐱᓇᓱᑦᑐᓴᓕᕆᓂᕐᒥ ᐱᕙᓪᓕᐊᓂᖅ;

 ᑎᒥᐅᑉ ᐊᓯᑦᔨᑐᕐᐸᓕᐊᓂᖓ, ᐊᒻᒪᓗ;

 ᓱᕐᖁᐃᑕᐅᒪᔪᓂᒃ ᑲᒪᒍᓰᑦ.

ᐃᓪᓗᓕᕆᓂᐅᑉ ᑲᑎᖕᖓᔨᐊᐱᖏᑦ 

(ᐋᐱᐅᓚ ᐴᓪᑐᓐ, ᐊᐳᑎᒃ ᕗᐊᕋᔅ ᐊᒻᒪᓗ ᑐᔦᒃ ᐋᓪᒪᓐ)

ᑎᒃᑯᐊᑕᐅᓚᐅᔪᑦ 2019-ᒥ, ᐃᓪᓗᓕᕆᓂᐅᑉ ᑕᑎᖕᖓᔨᐊᐱᖏᑦ 
ᑎᓕᔭᐅᓚᐅᔪᑦ ᓄᐃᑦᓯᓂᕐᒥᒃ ᐊᒻᒪᓗ ᐊᑑᑎᑎᑦᓯᓂᕐᒥᒃ 
ᐃᓪᓗᓕᕆᓂᐅᑉ ᒪᓕᒐᖓᓂᒃ ᐃᓚᖃᕐᒥᑎᓪᓗᒍ ᖃᓄᐃᓘᕈᓯᕐᓂᒃ 
ᐃᓪᓗᓂᒃ ᐊᒡᒍᑐᐃᓂᖅ ᐃᓱᐊᓈᖁᓗᒍ, ᐃᓓᓐᓈᑕᐅᔪᖃᕐᑎᓇᒍ. 
ᐊᕐᕌᒍᖓᓂ ᓯᕗᓪᓕᐹᒥ, ᓄᐃᑦᓯᓚᐅᔪᒍᑦ ᐃᓪᓗᖃᕐᓂᐅᑉ 
ᒪᓕᒐᖓᓂᒃ, ᐊᖏᕐᑕᐅᒪᔪᒥᒃ ᑲᑎᖕᖓᔨᓄᑦ, ᐊᑑᑎᔭᐅᓯᓚᐅᔪᖅ 
ᐃᓪᓗᑖᕋᓱᐊᕐᑐᓄᑦ ᓄᑖᒥ ᓯᑕᒪᓂ ᐃᑦᓯᒥᑕᕇᓂ. ᑲᑎᖕᖓᔨᐊᐲᑦ 
ᕿᒥᕐᕈᓚᐅᔪᑦ ᐃᓪᓗᑖᕋᓱᐊᕐᑐᓕᒫᓂᒃ, ᐊᒡᒍᑐᐃᑦᓱᑎᓗ ᐃᓪᓗᓂᒃ, 
ᐊᒻᒪᓗ ᑐᓴᕐᑎᓯᑦᓱᑎᒃ ᓇᐅᓕᒫᓂᒃ ᑐᑭᑖᒥᓂᒃ ᐊᑐᕐᓱᒍ ᒪᓕᒐᖅ 
ᓄᑖᖅ. ᖃᓄᐃᓘᕈᓯᖅ ᐊᑑᑎᑦᓯᐊᓚᐅᔪᖅ ᐊᒻᒪᓗ ᓇᐅᓕᒫᑦ 
ᐃᓚᐅᔪᓕᒫᑦ, ᐱᓇᓱᑦᑎᓂᒃ ᑲᑎᖕᖓᔨᓄᑦ, ᖃᓄᐃᓘᕈᑕᐅᓂᖓᓂᒃ 
ᓈᒻᒪᑐᖁᑎᖃᓚᐅᔪᑦ. ᓂᕆᐅᓐᓂᖃᑦᓯᐊᐳᒍᑦ 
ᐊᒡᒍᑐᐃᒋᐊᓪᓚᓂᕐᒥᒃ ᐃᓪᓗᓂᒃ ᐃᓄᑐᐊᕐᓯᐅᑎᓂᒃ 
ᐃᓪᓗᑖᕐᓯᒪᓕᕐᒥᒍᑦᑕ. 

ᓴᓇᓂᕐᒧᑦ ᓂᐅᕕᕐᓂᐅᑉ ᑲᑎᖕᖓᔨᐊᐱᖏᑦ 

(ᑏᕕ ᕗᐊᕋᔅ, ᒥᐊᔨ ᐁᑦᓯᓴᓐ, ᐊᓖᓯᐊ ᐊᔭᒍᑕᒃ, ᐃᑲᔪᕐᑎᓗᒍ 
ᒪᒃᓯᒻ ᐃᕉ ᐊᒻᒪᓗ ᕕᓕᑉ-ᐊᓕᒃᓵᓐ ᐳᕐᑯᐁᓐ)

ᓴᓇᓂᕐᒧᑦ ᓂᐅᕕᕐᓂᐅᑉ ᒪᓕᒐᖓ ᓄᑖᖅ ᐱᑦᔪᑎᖃᓪᓗᑐᕐᓱᓂ 
ᓴᓇᓂᕐᒥᒃ ᐃᓪᓗᖁᑎᑦᓴᒥᒃ ᓄᑖᒥᒃ, ᐱᓇᓱᑦᑏᑦ 
ᐃᓪᓗᖁᑎᑦᓴᖏᓐᓂᒃ ᐊᒻᒪᓗ ᑕᒪᑐᒧᖓᓕᖓᔪᓂᒃ 
ᑮᓇᐅᔭᑦᑑᑎᖏᓐᓂᒃ, ᐋᕐᕿᑕᐅᓯᒪᔪᖅ ᐊᒻᒪᓗ 
ᐊᖏᕐᑕᐅᓯᒪᑦᓱᓂ ᑲᑎᖕᖓᔨᓄᑦ 2019-ᒥ.  ᑲᓱᕐᑎᓯᓯᒪᔪᖅ 
ᒪᓕᑦᑕᐅᖁᔭᐅᓯᒪᔪᓂᒃ ᓴᓇᓂᐅᑉ ᐱᓇᓱᐊᕐᑕᐅᓂᖓᑕ 
ᑮᓇᐅᔭᖃᕐᑎᓯᔪᓄᑦ. ᓈᒻᒪᓈᕐᑎᓯᑦᓯᐊᕋᓱᐊᕐᑐᖅ 
ᐃᓱᐊᕐᓯᕕᒃ ᐱᐅᓂᕐᐹᓂᒃ ᐱᑖᕆᐊᓕᖏᓐᓂᒃ ᐊᒻᒪᓗ 
ᐱᑦᔪᔭᐅᒍᑎᒋᒋᐊᓕᖏᓐᓂᒃ ᐊᑭᑭᓐᓂᐹᖑᒐᓱᐊᕐᑐᓂᒃ, ᐁᑉᐹᒍᑦ 
ᒪᓕᑦᓯᐊᓗᑎᒃ ᒪᓕᑦᑕᐅᖁᔭᐅᓯᒪᔪᓂᒃ ᑮᓇᐅᔭᖃᕐᑎᓯᓂᐅᑉ 
ᐊᖏᖃᑎᒌᒍᑎᖏᑎᒍᑦ ᐃᓕᖓᔪᓂᒃ ᓴᓇᕐᒥ ᐱᓇᓱᐊᕐᓂᒧᑦ. 
ᑖᓐᓇ ᒪᓕᒐᖅ ᐱᑕᖃᕐᑎᓯᔪᖅ ᓄᐃᑦᓯᓂᕐᒥᒃ ᓴᓇᓂᕐᒧᑦ 
ᓂᐅᕕᕐᓂᐅᑉ ᖃᑎᖕᖓᔨᐊᐱᖏᓐᓂᒃ. ᓴᓇᓂᕐᒧᑦ ᓂᐅᕕᕐᓂᐅᑉ 
ᖃᑎᖕᖓᔨᐊᐱᖏᓐᓂᒃ ᓄᐃᑕᐅᓯᒪᔪᖅ 2019-ᒥ ᑲᑎᖕᖓᔨᓄᑦ. 
ᑲᑎᓲᑦ ᐅᖄᒍᑎᖃᕆᐊᖃᓕᑐᐊᕐᒪᑕ ᐃᓱᐃᓗᑦᓯᔪᐃᑦ ᓂᐅᕕᕐᓂᐅᑉ 
ᒥᑦᓵᓄᑦ ᓴᓇᓂᕐᒥ ᐆᑦᑑᑎᒋᓗᒍ ᐊᑭᑭᓐᓂᐹᕐᓯᐅᒍᑏᑦ, ᑎᑭᓵᓂᒃ 
ᐊᖏᕐᓃᑦ, ᑎᓕᔭᐅᒍᑎᑎᒍᑦ ᐱᓇᓱᑦᑐᓴᓂᒃ ᓇᓗᓀᕐᓯᓃᑦ, ᐊᒻᒪᓗ 
ᐊᖏᕐᓃᑦ ᐊᑦᔨᒌᖕᖏᑐᓂᒃ ᑎᓕᔨᒍᑏᑦ ᐃᓗᓕᖏᓐᓃᑐᓂᒃ. 
ᑮᓇᐅᔭᕐᑑᑎᓕᒫᑦ 100,000-ᑖᓓᑦ ᐅᖓᑖᓅᕐᑐᑦ 
ᐊᖏᕐᑕᐅᓲᑦ ᓴᓇᓂᕐᒧᑦ ᓂᐅᕕᕐᓂᐅᑉ ᑲᑎᖕᖓᔨᐊᐱᖏᓐᓄᑦ 
ᐊᑑᑎᕐᖄᓚᐅᕐᑎᓗᒋᑦ ᐊᑭᑭᓐᓂᐹᕐᓯᐅᒍᓰᑦ ᐅᒃᑯᐃᖔᓲᑦ 
ᓇᐅᓕᒫᓄᑦ.

ᑲᑎᖕᖓᔨᐊᐲᑦ

“ᓇᑯᕐᒦᒃ, ᑰᑦᔪᐊᒧ 
ᑎᑭᓚᐅᕐᑐᖓ 

ᐃᑲᔪᕐᑕᐅᒋᐊᕐᑐᓱᖓ 
ᑭᖕᖒᒪᒋᓪᓗᑐᓚᐅᕋᒃᑯ. 
ᑐᑭᓯᒪᑦᓯᐊᑐᓯ ᐃᓅᓯᖅ 
ᐅᖁᒣᑦᑑᒋᐊᖓ. ᑭᓯᐊᓂ 
ᐅᖁᒣᓪᓘᕈᑎᒃᑲᓂᒃ 

ᓵᖕᖓᓯᒍᑎᖃᓚᐅᔪᖕᖏᑐᖓ 
ᐅᔭᕋᕐᒥᑯᑦ. ᑐᑭᓯᒪᓕᕐᑐᖓ 

ᐱᓀᓗᑕᒃᑲᓂᒃ 
ᓵᖕᖓᓯᑦᑌᓕᑐᐃᓐᓇᓂᕋᒪ.”

- ᐃᓱᐊᕐᓯᒋᐊᕐᑐᓯᒪᔪᖅ

ᐱᓇᓱᕝᕕᐅᑉ ᐊᐅᓚᑦᓯᔨᖏᑦᑕ 
ᑲᑎᖕᖓᔨᐊᐱᖏᑦ 

(ᐊᓖᓯᐊ ᐊᔭᒍᑕᒃ, ᓲᓓ ᓐᑎᐊᔨ, ᐊᒻᒪᓗ ᑲᑎᖕᖓᔩᑦ 
ᑮᓇᐅᔭᓕᕆᔨᖓ ᒫᓐᓇ)

ᐱᓇᓱᕝᕕᑎᒍᑦ ᐊᐅᓚᑦᓯᔨᖏᑦᑕ ᑲᑎᖕᖓᔨᐊᐱᖏᑦ 
ᓄᐃᑕᐅᓯᒪᔪᑦ 2019-ᒥ ᑐᑭᑖᕐᑕᐅᓱᓂ ᑲᑎᖕᖓᔨᓄᑦ. 
ᑐᕌᒐᖃᕐᓱᓂ ᐃᓚᐅᑎᑦᓯᓂᕐᒥᒃ ᑮᓇᐅᔭᓕᕆᔨᒥᒃ ᐃᓱᐊᕐᓯᕕᐅᑉ 
ᑮᓇᐅᔭᓕᕆᕕᖓᑕ ᐅᖄᔭᐅᒍᑎᖏᓐᓂᒃ ᐃᓚᖏᓐᓂᒃ 
ᐊᒻᒪᓗ ᖃᐅᔨᒋᐊᑦᓯᐊᖁᒧᑦ ᐅᒃᑯᐃᖔᕐᕕᖃᑦᓯᐊᖁᔨᒧᑦ 
ᐊᒻᒪᓗ ᐊᐅᓚᑦᓯᓯᐊᕈᒪᓂᕐᒧᑦ. ᑲᑎᖕᖓᔨᐊᐲᑦ ᐸᕐᓇᓯᒪᔪᑦ 
ᑲᑎᖃᑦᑕᕋᔭᕐᓂᒥᒃ ᐱᖓᓱᕕᓪᓗᑎᒃ ᐊᕐᕌᒎᑉ ᐃᓗᐊᓂ. 
ᑲᑎᖕᖓᓂᑕᒫᑦ, ᑲᑎᖕᖓᔩᑦ ᕿᒥᕐᕈᖃᑦᑕᓚᖓᔪᑦ 
ᑮᓇᐅᔭᕐᑑᑎᐅᔪᓂᒃ ᑕᕐᖀᑦ ᐱᖓᓱᑕᒫᑦ, ᑕᑯᒋᐊᖃᑦᑕᓗᑎᒃ 
ᑮᓇᐅᔭᕐᑑᑎᐅᓗᖑᐊᖕᖑᐊᑐᓂᒃ ᐊᖏᕐᑕᐅᒋᐊᓕᓐᓂ 
ᑮᓇᐅᔭᕐᑑᑎᑦᓴᓂ, ᐅᖄᒍᑎᖃᕐᓗᑎᒃ ᐊᑦᑕᓇᕐᑐᒨᕐᓯᓇᕐᓂᒃ, 
ᑮᓇᐅᔭᕐᓂᒃ ᐃᑎᕐᑐᓂᒃ ᑲᒪᒋᔭᖃᕐᓗᑎᒃ ᐅᕝᕙᓘᓐᓃᑦ 
ᐃᑎᖕᖑᓱᑦᑐᓂᒃ ᑮᓇᐅᔭᖃᕐᑎᓯᔪᓂᒃ ᐱᔪᓂᒃ, ᐊᒻᒪᓗ 
ᖃᐅᔨᓴᕐᓗᒋᑦ ᑐᓴᕐᑎᓯᐅᑏᑦ ᑐᓂᔭᐅᖕᖑᓱᑦᑐᑦ. 
ᑲᑎᖕᖓᒌᕐᓂᑕᒫᑦ, ᓀᓪᓕᑎᕐᓯᒪᔪᖅ ᑐᓴᕐᑎᓯᐅᑎ 
ᑮᓇᐅᔭᕐᑑᑎᓅᓕᖓᔪᖅ ᑐᓂᔭᐅᓲᖅ ᑲᑎᖕᖓᔩᑦ 
ᑲᑎᖕᖓᓕᕐᒥᐸᑕ ᑮᓇᐅᔭᓕᕆᔨᒧᑦ ᐃᑲᔪᕐᑕᐅᓱᓂ 
ᑮᓇᐅᔭᓕᕆᓂᕐᒥ ᐊᐅᓚᑦᓯᔨᒧᑦ.  

ᓄᐊᑕᐅᒍᑏᑦ ᐊᐅᓚᑕᐅᒍᑎᖏᑦᑕ 
ᑲᑎᖕᖓᔨᐊᐱᖏᑦ 

(ᐊᐳᑎᒃ ᕗᐊᕋᔅ, ᔭᓐᕕᐊᕝ ᑐᐊᕚ, ᒪᕆ-ᐃᓕᐊᓐ ᑳᕉᓐ ᐊᒻᒪᓗ ᐹᓪ 
ᕌᐳᑦᑕᓐ)

ᓄᐃᑕᐅᓯᒪᔪᖅ 2019-ᒥ, ᓄᐊᑕᐅᒍᑏᑦ ᐊᐅᓚᑕᐅᒍᑎᖏᑦᑕ 
ᑲᑎᖕᖓᔨᐊᐱᖏᑦ ᑎᓕᔭᐅᒍᑎᑖᕐᓯᒪᔪᑦ 
ᑕᒻᒪᓯᒪᔪᕐᓂᐊᓂᕐᒥᒃ ᒫᓐᓇ ᓄᐊᑕᐅᒍᑏᑦ ᐊᐅᓚᑕᐅᒍᓯᖓᓂᒃ, 
ᐅᓐᓂᑑᑦᔨᓗᑎᒃ ᐋᕐᕿᒋᐊᕈᑎᑦᓴᓂᒃ, ᐊᒻᒪᓗ ᕿᒥᕐᕈᓗᑎᒃ 
ᐅᓪᓗᒥᓂᑕᖕᖑᑎᑦᓯᓗᑎᓗ ᐃᑎᕈᒪᔪᐃᑦ ᑕᑕᕐᓴᒐᖓᓂᒃ 
ᐊᒻᒪᓗ ᐱᓇᓱᑦᑏᑦ ᓇᑯᕆᔭᐅᒍᓯᖓᓂᒃ ᖃᐅᔨᓴᐅᑎᖓᓂᒃ. 
ᐊᕐᕌᒍᒋᒋᐊᖕᖓᑕᒥᓂ, ᑲᑎᖕᖓᔩᑦ ᕿᒥᕐᕈᓚᐅᕐᑐᑦ 
ᐃᑎᕈᒪᔪᐃᑦ ᑕᑕᕐᓴᒐᖓᓂᒃ ᐊᒻᒪᓗ ᐸᕐᓇᓱᑎᒃ 
ᓄᑕᐅᓯᓕᕐᓯᒪᔪᒥᒃ ᓄᐃᑦᓯᓛᕐᓂᒥᓂᒃ 2020 ᐅᑭᐊᑦᓴᖓᓂ. 
ᓄᐃᑕᐅᓯᒪᓕᕐᐸᑦ ᑕᑕᕐᓴᒐᖅ ᓄᑖᖅ, ᓄᐊᑕᐅᒍᑏᑦ ᐱᓇᓲᑎᖏᑦ 
ᕿᒥᕐᕈᔭᐅᒋᐊᖃᓛᕐᑐᑦ ᐊᒻᒪᓗ ᐅᓪᓗᒥᓂᑕᖕᖑᑎᑕᐅᓗᑎᒃ, 
ᐆᑦᑑᑎᒋᓗᒍ ᐃᑎᕐᑐᐃᑦ ᑐᑭᓯᓇᕈᑎᖏᑦᑕ ᓯᑯᑦᓴᔭᖏᑦ 
ᐊᒻᒪᓗ ᐃᑎᕐᓯᒪᔪᐃᑦ ᓈᒻᒪᓴᑦᓯᐊᓂᕐᒪᖔᑕ  ᐊᐱᕐᓲᔭᕈᑎᖏᑦ, 
ᓈᒻᒪᓈᕐᑎᓯᐊᖁᔨᒧᑦ ᒫᓐᓇ ᐱᑦᔪᔨᒍᓯᕐᓂᒃ ᐊᒻᒪᓗ 
ᑐᓴᕐᑕᐅᒋᐊᓕᓐᓂᒃ. ᐱᒍᒥᓇᓗᐊᖕᖑᐊᑐᖅ, ᖃᐅᔨᒪᒐᓱᐊᕐᓯᐊᓂᖅ 
ᐃᓱᐊᕐᓯᕕᐅᑉ ᐊᑑᑎᑎᑦᓯᐊᑕᖏᓐᓂᒃ ᐱᑦᔪᔨᓂᑎᒍᑦ ᒪᓕᓪᓗᒋᑦ 
ᐃᑎᕐᓯᒪᔨᐊᕕᓂᕗᑦ. 

ᐃᓱᐊᕐᓯᕕᒃ

ᑕᐅᑐᕐᑰᑕᕗᑦ 
ᐃᓱᐊᕐᓯᕕᒃ ᐱᕕᑦᓴᓯᐊᖅ ᓄᐃᑕᑎᑦᓯᓂᕐᒥ ᐃᓄᐃᑦ 
ᐅᐱᒋᔭᖏᓐᓂᒃ, ᐃᒻᒥᓂᒃ ᒪᑭᑕᑦᓯᐊᒥᖏᓐᓂᒃ, 
ᐅᑉᐱᕆᔭᖏᓐᓂᒃ, ᐊᒻᒪᓗ ᒪᒥᓐᓂᒥᒃ ᓇᓪᓕᓂᑎᒍᑦ, 
ᐃᓗᓯᑦᓯᐊᑎᒍᑦ, ᐊᒻᒪᓗ ᐃᓅᒍᓯᖃᕐᓂ ᐊᑑᑎᑦᓯᐊᓂᕐᒥ 
ᐊᑦᑕᓀᑦᑐᒥᒃ, ᐅᐃᕆᒪᓇᖕᖏᑐᑎᒍᑦ ᓄᓇᓕᓐᓂ. 

ᑐᕌᒐᕗᑦ
ᐊᑐᐃᓐᓇᖃᕐᑎᓯᓂᕐᒥᒃ ᐃᓕᕐᖁᓯᑎᒍᑦ ᑐᖕᖓᕕᓕᓐᓂᒃ 
ᖃᓄᐃᖕᖏᓯᐊᕈᑎᑦᓴᓂᒃ ᐱᓇᓲᑎᖃᕐᑎᒥᒃ, 
ᐊᕐᖁᑎᒋᔭᐅᓗᓂ ᐃᓄᓐᓄᑦ ᑎᑭᐅᑎᒐᓱᐊᕐᓂᒥ 
ᐃᓗᓯᑦᓯᐊᕆᓐᓂᒥᒃ, ᐅᐃᕆᒪᓇᖕᖏᑐᑎᒍᑦ ᐃᓅᓯᖃᕐᓂᒥᒃ. 

ᑐᑭᕗᑦ
ᐱᓇᓲᑎᕗᑦ ᑐᖕᖓᕕᓕᒃ ᐃᓘᓐᓈᒍᑦ ᐱᐅᓯᑐᖃᕆᔭᐅᔪᐃᑦ 
ᐃᓪᓕᓇᕐᑐᖁᑎᖏᓐᓂᒃ ᐊᒻᒪᓗ ᖃᓄᐃᒋᔭᐅᖕᖏᑐᓂᒃ 
ᐅᓪᓗᒥᓂᑕᐅᓂᕐᓴᓂᒃ ᐃᕕᕐᑎᓯᒍᓯᕐᓂᒃ ᑐᕌᒐᓱᐊᕐᓂᓕᓐᓂᒃ 
ᐃᓱᒪᑎᒍᑦ, ᑎᒥᑎᒍᑦ, ᐅᑉᐱᓂᒃᑯᑦ ᐊᒻᒪᓗ 
ᐃᑉᐱᓂᐊᕆᔭᖃᕐᓂᑯᑦ ᖃᓄᐃᖕᖏᓯᐊᕐᓂᒥᒃ. 

ᑕᐅᑐᕐᖂᑕᕗᑦ
ᐃᓗᓯᑦᓯᐊᒥᒃ, ᓇᓗᕐᖁᑎᓇᖕᖏᑐᒥᒃ, ᐊᒻᒪᓗ ᐊᑦᑕᓇᖕᖏᑐᒥᒃ 
ᐃᓄᐃᑦ ᐃᓅᖁᓗᒋᑦ ᐅᐃᕆᒪᓇᕐᑐᖃᖕᖏᑐᒥ ᐃᓚᒌᓂ ᐊᒻᒪᓗ 
ᓄᓇᓕᓐᓂ.

ᑐᕌᒐᕗᑦ
ᐱᓇᓲᑎᖃᓲᖑᔪᒍᑦ ᐃᓕᕐᖁᓯᑎᒎᓕᖓᔪᓂᒃ ᒪᒥᓴᕈᓯᕐᓂᒃ 
ᐃᓄᓐᓅᓕᖓᔪᓂᒃ ᓄᓇᕕᒻᒥ, ᑎᑭᐅᑎᒐᓱᐊᕐᓱᒍ ᐃᓗᒃᑯᑦ 
ᓲᖑᓯᒋᐊᕈᓯᖏᓐᓂᒃ ᐊᒻᒪᓗ ᖃᓄᐃᖕᖏᓯᐊᓕᐅᒥᒍᓯᖏᓐᓂᒃ. 

ᐅᖃᐅᓯᕆᓲᕗᑦ
ᒪᒥᓴᕐᓂᖅ ᐃᓕᕐᖁᓯᑎᒍᑦ 

ᐱᒐᓱᐊᕐᑕᕗᑦ
ᐃᓘᓐᓈᒍᑦ ᒪᒥᒐᓱᐊᕐᓂᖅ ᓂᑦᑕᑎᑦᓯᓲᖅ ᐃᓄᐃᑦ 
ᐱᐅᓯᑐᖃᖏᑦᑕ ᐃᓪᓕᕆᔭᖏᓐᓂᒃ ᐊᒻᒪᓗ ᐅᓪᓗᒥᓂᑕᐅᓂᕐᓴᓂᒃ 
ᐃᕕᕐᑎᓯᒍᓯᕐᓂᒃ ᐅᐃᕆᒪᓂᕐᒥ ᐊᒻᒪᓗ ᖁᐊᕐᓵᓇᕐᑐᑰᕐᓯᒪᓂᕐᒥ

ᓯᕗᓂᐊᒍᑦ ᐅᓪᓗᒥ

ᐃᓅᖃᑎᓐᓂᒃ ᓲᓱᑦᓴᓯᐊᕐᓂᖅ 
(ᐃᓅᖃᑎᒌᑦᓯᐊᓂᖅ) 
ᓲᓱᑦᓴᓯᐊᕐᓂᖅ ᐊᓯᒥᓂᒃ, 
ᐃᓅᖃᑎᒌᑦᓯᐊᒥᖅ, ᐊᒻᒪᓗ 
ᐃᓅᖃᑎᓂᒃ ᐃᓚᑦᓱᒍᓱᓐᓂᖅ  

ᑐᖕᖓᓇᕐᓂᖅ 
ᑐᖕᖓᓱᒃᑫᓂᖅ  
ᐅᒃᑯᐃᖔᕐᕕᖃᕐᓂᑯᑦ, 
ᑐᖕᖓᓱᑦᑎᓯᓂᒃᑯᑦ, ᐊᒻᒪᓗ 
ᐃᓚᐅᑎᑦᓯᓯᐊᕐᓂᑯᑦ 

ᐱᔨᑦᓯᓂᖅ
ᐱᒍᑦᔨᓂᖅ ᐊᒻᒪᓗ ᐱᑕᖃᕐᑎᓯᓂᕐᓗ 
ᐃᓚᒥᓂᒃ ᐅᕝᕙᓘᓐᓃᑦ ᓄᓇᓕᒻᒥᓂ 

ᐋᔩᖃᑎᒌᓐᓂᖅ/
ᖃᓄᕐᑑᖃᑎᒌᓐᓂᖅ 
ᑐᑭᑖᖃᑎᒌᓐᓂᖅ 
ᐅᖃᖃᑎᒌᓐᓂᑯᑦ ᐊᒻᒪᓗ 
ᐊᖏᖃᑎᒌᓐᓂᑯᑦ ᐱᔭᕆᐅᕐᓴᓂᖅ/ ᐃᓕᓐᓂᐊᓂᖅ 

ᐱᒋᐅᕐᐸᓕᐊᓂᖅ 
ᑕᑯᓐᓈᓂᒃᑯᑦ, ᐸᐸᑦᓯᔭᐅᓂᒃᑯᑦ, 
ᐱᔭᕆᐅᕐᓴᓂᒃᑯᑦ,ᐊᒻᒪᓗ 
ᐊᔪᐃᓐᓇᓂᒃᑯᑦ 

ᐃᑲᔪᕐᑎᒌᓐᓂᖅ/ 
ᑲᑐᑦᔨᖃᑎᒌᓐᓂᖅ 
ᐱᓇᓱᐊᖃᑎᒌᓐᓂᖅ 
ᑳᑦᓱᒧᖓᑦᓭᓇᖅ ᑎᑭᐅᑎᒐᓱᐊᕐᓂᒧᑦ 

ᖃᓄᕐᑑᓂᖅ/ ᖃᓄᕐᑑᕈᓐᓇᓂᖅ 
ᓄᐃᑦᓯᓂᒃᑯᑦ ᐊᒻᒪᓗ 
ᐊᑑᑎᖃᑦᓯᐊᓂᒃᑯᑦ 

ᐊᕙᑎᑦᑎᓂᒃ ᐃᑉᐱᒍᓱᑦᓯᐊᓂᖅ
ᑲᒪᑦᓯᐊᓂᖅ ᓄᓇᒥᒃ, ᐆᒪᔪᓂᒃ, 
ᐊᒻᒪᓗ ᐊᕙᑎᒥᒃ 

ᐃᓪᓕᕆᔭᕗᑦ 

“ᐅᐱᒍᓱᑉᐳᖓ ᐃᓱᐊᕐᓯᒋᐊᕐᓯᒪᔪᐃᑦ ᐊᓯᑦᔨᓂᒃᑰᑎᓪᓗᒋᑦ 
ᑕᑯᒋᐊᖏᑦ. ᐱᒋᐊᕐᓱᒍ ᐃᑎᕆᐊᖕᖓᓱᑎᒃ ᐃᓱᓕᕝᕕᖓᓄᑦ 

ᑎᑭᑦᓱᒍ. ᖃᐅᒻᒪᓯᐊᕐᓲᑦ ᐱᔭᕇᕈᓯᕐᑕᐅᓂᕐᒥᓂ. 
ᐱᓇᓱᖃᑎᖃᓪᓗᑐᓲᖑᖕᖏᑲᓗᐊᕐᓱᖓ ᑭᓯᐊᓂ ᐱᓇᓱᒐᕋ 
ᐅᑎᕐᕕᐅᓯᐊᕐᓇᑐᖅ ᐊᒻᒪᓗ ᐊᓕᐊᒋᓪᓚᕆᑦᑕᕋ ᑕᑯᒋᐊᖓ 

ᓂᕆᐅᓐᓂᖃᑦᓯᐊᓂᖅ ᓄᓇᕕᒻᒥᐅᖃᑎᒃᑲᓄᑦ.”

- ᐊᐳᑎᒃ ᕗᐊᕋᔅ, ᐊᐅᓚᑦᓯᓂᓕᕆᓂᐅᑉ ᑲᒪᔨᖓ 

25-ᓂᒃ 
ᐊᕐᕌᒍᕐᕕᓯᐅᕐᓂᖅ

2019-ᒥ, ᐃᓱᐊᕐᓯᕕᒃ 25-ᓂᒃ ᐊᕐᕌᒍᕐᕕᓯᐅᓚᐅᕐᑐᖅ 
ᐱᒍᑦᔨᓂᕐᒥᒃ ᐱᐅᓂᓕᓐᓂᒃ ᐊᒻᒪᓗ ᐃᓕᕐᖁᓯᑎᒎᓕᖓᔪᓂᒃ 
ᑐᖕᖓᕕᖃᕐᓱᓂ ᐅᐃᕆᒪᔪᓂᒃ ᐃᑎᕐᓯᒪᔨᐊᖃᕐᓂᒥᒃ 
ᐱᑦᔪᔨᒍᑎᖃᕐᓱᓂ ᐃᓄᓐᓂᒃ ᓄᓇᕕᒻᒥᐅᓂᒃ. ᐊᑑᑎᒋᐅᑕᖓ 
ᓇᓪᓕᐅᓂᕐᓯᐅᕈᑎᑦᓴᓯᐊᖑᓚᐅᕐᑐᖅ, ᐊᒻᒪᓗ ᐃᓱᐊᕐᓯᕕᒃ 
ᐊᑑᑎᒍᑎᖃᓚᕿᓯᓚᐅᕐᑐᖅ ᑕᒡᒐᓂ ᐊᕐᕌᒍᒥ 
ᓇᓪᓕᐅᓂᕐᓯᐅᒍᑎᖃᕐᓱᓂ ᓄᑕᐅᓯᓖᓂᕐᒥᒃ ᑕᐅᑦᑐᒥᓂᒃ, 
ᓄᑕᐅᓯᓕᕐᓱᒋᒃ ᖃᕆᑕᐅᔭᑎᒍᑦ ᑕᑯᒋᐊᕐᕕᖓ ᐊᒻᒪᓗ 
ᑐᓴᕈᑎᓕᕆᓂᐅᑉ ᐱᓇᓲᑎᖏᑦ ᐊᒻᒪᓗᑦᑕᐅᖅ ᑕᕐᕋᓕᔮᓕᐅᕐᓱᒍ 
ᑎᒥᖁᑎ corporate video (https://bit.ly/2RCv0ra). 
ᐱᕕᑦᓴᓯᐊᖑᓚᐅᕐᒥᔪᖅ ᓇᑯᕐᒦᓂᕐᒥᒃ ᐱᓇᓱᐊᖃᑎᑦᑎᓂᒃ 
ᐃᑲᔪᓲᓂᒃ ᑎᑭᐅᑎᒐᓱᐊᕐᑐᑎᓐᓂᒃ ᐱᒋᐊᓕᓚᐅᕐᓂᒪᑦ. 25-ᓂᒃ 
ᐊᕐᕌᒍᕐᕕᓯᐅᕐᓂᒥ ᓇᓪᓕᐅᓂᕐᓯᐅᕈᑎᖃᕐᓂᑎᓐᓂ, ᐊᕐᕉᒍᓂ 
25-ᒋᐊᓪᓚᐅᓛᕐᑐᓂᒃ ᐊᑑᑎᑦᓯᐊᖁᔨᒋᐊᓪᓚᓚᐅᕐᑐᒍᑦ 
ᐱᕙᓪᓕᕕᑦᓴᐅᑎᓪᓗᒍ ᐃᓄᓕᒫᓄᑦ ᓄᓇᕕᒻᒥ ᐱᑦᔪᔭᐅᒋᐊᓕᓐᓂᒃ. 

ᑕᕐᓴᒥᒃ ᓄᑕᐅᓯᓖᓂᖅ ᓄᐃᑕᑎᑦᓯᔪᖅ ᐊᑌᓐᓇᑐᒥᒃ 
ᐊᑑᑎᓂᖓᓂᒃ ᐃᓱᐊᕐᓯᕕᐅᑉ ᐊᕐᕌᒎᓚᐅᕐᑐᓂ 25-ᓂ ᐊᒻᒪᓗ 
ᐋᕐᖀᓱᓂ ᑎᒥᖁᑎᒥᒃ ᐊᕐᕌᒎᓛᕐᑐᓂ ᙯᔪᓂ ᑐᓴᕋᕐᓴᓯᐊᒥᒃ 
ᑐᓴᕐᑕᐅᑎᑦᓯᓂᕐᒥᒃ ᐊᒻᒪᓗ ᐱᒍᑦᔨᓂᕗᑦ ᓄᓇᕕᓕᒫᒥ 
ᑕᑯᑦᓴᐅᑎᕐᓯᒋᐊᕐᓱᒍ.  

“ᐃᓱᐊᕐᓯᕕᐅᑉ ᑕᕐᓴᖓ ᓄᑕᐅᓯᓕᒋᐊᕐᑕᐅᓂᖓ ᑐᑭᖃᑦᓯᐊᑐᖅ 
ᐊᒻᒪᓗ ᓄᐃᑕᑎᑦᓯᓱᓂ ᑲᔪᓯᓂᖓᓂᒃ ᑎᒥᐅᑉ ᐱᕈᕐᐸᓕᐊᓂᖓᓂᒃ 
ᐊᕐᕌᒍᓂ ᐊᓂᒍᕐᑐᓂ. ᓇᑯᕐᓴᓯᐊᕐᖁᖓ ᑕᕐᓴᒋᒋᐊᖕᖓᓯᒪᔭᖓ 
ᐊᕚᓚᕿᐊᑦ  ᐅᓪᓗᒥᓂᑕᖕᖑᒋᐊᕐᑎᑕᐅᓂᖓ ᑭᓯᐊᓂ ᑌᒫᑦᓭᓇᖅ 
ᐱᐅᓯᕐᓱᓱᓂᖓᓂᒃ ᑐᖕᖓᕕᖃᕐᓱᓂ. ᑕᕐᑕᖓ ᓄᑖᖅ ᑕᑯᒥᓇᕐᑐᖅ 
ᐊᒻᒪᓗ ᑐᑭᒋᒋᐊᖕᖓᓯᒪᔭᒥᓂᒃ ᐊᑐᖏᓐᓇᓱᓂ ᐃᓅᓯᕐᒥᓂᒃ 
ᓄᑕᐅᓯᓖᓂᕐᒥᒃ ᐅᕝᕙᓘᓐᓃᑦ ᖃᓄᐃᖕᖏᓯᐊᓕᕐᓂᒥᒃ.”

—ᐋᓕᒃ ᑯᐊᑕ, ᑕᕐᓴᓕᐅᒋᐊᖕᖓᓯᒪᔪᖅ, 1995-ᒥ

ᓯᕗᓂᐊᒍᑦ  

ᐅᓪᓗᒥ  

360  
ᐃᑲᕈᕐᓃᑦ 

ᓄᓇᒥ  
ᐱᓂᐊᕐᓂᕕᓃᑦ 

810  
ᐃᑲᕈᕐᓃᑦ

ᐊᒻᒪᓗᑭᑕᐅᓕᖓᑦᓱᑎᒃ 
ᒪᒥᓴᕐᓃᑦ

240  
ᐃᑲᕈᕐᓃᑦ 

ᐃᓕᕐᖁᓯᑎᒎᓕᖓᔪᓂᒃ 
ᐱᓂᐊᕐᓃᑦ 

360  
ᐃᑲᕈᕐᓃᑦ
ᐃᓄᑑᓈᕐᑎᑐᓂᒃ 
ᐃᓱᐊᕐᓴᑕᐅᔪᑦ 

5,040  
ᐃᑲᕈᕐᓃᑦ

ᐊᑑᑎᓂᖃᑦᓯᐊᑐᑦ

2019-2020-ᒥ ᑭᓯᑦᔨᑎᖏᑦ 

14 ᐱᓇᓱᑦᑎᑖᕆᔭᐅᔪᖅ
3 ᐱᓇᓱᒉᑦ 

ᐃᓐᓄᓯᒪᖕᖏᑐᑦ 

ᑮᓇᐅᔭᕐᑕᓰᓂᖅ ᐱᓇᓱᑦᑏᑦ 
ᐱᔭᕆᐅᕐᓴᑕᐅᒍᑎᑦᓴᖏᓐᓄᑦ 

ᑮᓇᐅᔭᕐᑕᓰᓂᖅ ᐱᓇᓱᑦᑏᑦ 
ᐃᑲᔪᕐᑕᐅᕕᖓᓅᓕᖓᔪᓄᑦ  

(ᐱᔭᕆᐅᕐᓭᓂᖅ ᐊᒻᒪᓗ ᐃᑲᔪᕐᓂᖅ)

$65,000-ᓂ $23,000-ᓂᒃ 

40% 
ᐊᖑᑏᑦ

60%  
ᐊᕐᓀᑦ

51%  
ᐃᒥᐊᓗᒻᒥᒃ ᐱᓀᓗᑕᓖᑦ

42%  
ᐃᒥᐊᓗᒻᒥᒃ  

ᐋᖓᔮᓐᓇᑐᓂᓗ  
ᐱᓀᓗᑕᓖᑦ

5  
ᐊᕕᑦᑐᓯᒪᔪᐃᑦ

45 
ᐃᑎᕐᑐᕕᓃᑦ

65 
ᐃᓄᐃᑦ  
ᐅᑕᕐᕿᔪᑦ 

64% 
26–54-ᓂ  
 ᐅᑭᐅᓖᑦ 

ᐊᐅ
ᓚᑦ
ᓯᓕ

ᕆ
ᓂ
ᖅ

ᐱ
ᓇ
ᓱᑦ
ᑕᐅ

ᔪᑦ

2019-2020 ᐊᕐᕌᒍᖓᓂ ᓱᕐᖁᐃᓯᓂᐅᓚᐅᕐᑐᖅ ᑎᒥᐅᑉ 
ᐋᕐᕿᓯᒪᐅᑎᖓᓂᒃ ᐊᒻᒪᓗ ᓄᐃᑎᑕᐅᑦᓱᑎᒃ ᐊᕕᑦᑐᓯᒪᔪᐃᑦ 
ᐱᓇᓱᐊᕐᕖᑦ ᑌᒣᒐᔭᖁᔭᐅᓯᒪᓂᕐᒥᓄᑦ ᑎᓯᐅᑉ ᐱᕈᕐᐸᓕᐊᓂᖓᓂ. 
ᐊᐅᓚᕐᓯᐊᑐᑦ ᐊᐅᓚᑦᓯᓂᓕᕆᕕᒃ, ᑮᓇᐅᔭᓕᕆᕕᒃ, ᐱᓇᓱᑦᑎᓕᕆᕕᒃ 
ᐊᒻᒪᓗ ᐃᓱᐊᕐᓰᓂᐅᑉ ᐱᓇᓱᑦᑕᐅᕕᖓᑕ ᐱᓇᓱᐊᕐᕕᖏᑦ 
ᐃᓚᐅᑎᑕᐅᓯᓚᐅᔪᑦ ᐱᒍᑦᔨᒋᐊᓪᓛᕕᒻᒧᑦ (CCS) ᐊᒻᒪᓗ ᐃᓄᐃᑦ 
ᐃᓪᓕᕆᔭᖏᑦ ᐱᐅᓯᑐᖃᖏᓐᓄᓗ (IVP) ᐱᓇᓱᐊᕐᕕᖏᓐᓄᑦ. 
ᐃᓄᐃᑦ ᐃᓪᓕᕆᔭᖏᑦ ᐱᐅᓯᑐᖃᖏᓐᓄᓗ ᐃᓪᓕᓇᕐᓂᖓ 
ᐊᑑᑎᑎᑦᓯᓯᐊᕈᓯᐅᓛᕐᑐᖅ ᒪᒥᓴᕐᓂᒥᒃ ᐊᒻᒪᓗᑦᑕᐅᖅ ᒪᓕᒉᑦ 
ᖃᓄᐃᓘᕈᓯᓪᓗ ᐃᓕᕐᖁᓯᑎᒎᓕᖓᑎᓗᒋᑦ ᐊᒻᒪᓗ ᐱᐅᓯᕐᓱᑎᓗᒋᑦ 
ᐃᓄᐃᑦ ᐱᐅᓯᑐᖃᖏᑦ. ᐱᒍᑦᔨᒋᐊᓪᓛᕕᒃ, ᐃᑲᔪᕐᑐᓂᖓ 
ᓱᕐᕃᓂᖃᑦᓯᐊᓛᕐᑐᖅ ᑲᔪᓯᒪᑎᑦᓯᓂ ᑲᒪᒋᔭᐅᔪᓂᒃ. ᑖᓐᓇ 
ᐱᓇᓱᕝᕕᒃ ᓄᑖᖅ ᐃᑲᔪᕐᓯᓛᕐᑐᖅ ᓄᐃᑦᓯᓂᕐᒥᒃ ᐊᓯᑦᔨᓂᒃᑰᑐᓄᑦ 
ᑲᔪᓯᐅᒐᕐᑎᑕᐅᒍᑎᑦᓴᖓᓂᒃ ᐃᓱᐊᕐᓯᕕᒃᑰᓚᐅᕐᓗᑎᑦ 
ᑲᒪᒋᔭᐅᒋᐊᓪᓛᓯᓗᑎᒃ, ᐱᐅᓯᒋᐊᕐᑎᓯᒐᔭᕐᑐᖅ ᐃᕕᕐᑐᐃᑦ 
ᐊᒥᓱᖕᖑᓕᐅᒥᓗᑎᒃ. ᑎᒥᖁᑎ ᓂᕆᐅᓐᓂᖃᑦᓯᐊᑐᖅ 
ᐱᕙᓪᓕᐊᑎᑦᓯᓂᕐᒥᒃ ᐱᓇᓱᖃᑎᒌᒍᓯᕆᒐᔭᕐᑕᖏᓐᓂᒃ 
ᐱᓇᓱᕝᕕᓕᒫᑦ ᐱᕙᓪᓕᕕᖃᑦᓯᐊᖁᓗᒋᑦ ᓇᐅᓕᒫᑦ 
ᐱᓇᓱᐊᓕᓂᖏᓐᓂᒃ.

ᒫᑦᔨ 16, 2020-ᒥ,ᐃᓱᐊᕐᓯᕕᒃ ᐅᒃᑯᐊᓚᐅᔪᖅ 
ᐊᒻᒪᓗᐱᒍᑦᔨᓂᖏᑦ ᓄᕐᖃᖓᑦᓱᑎᒃ ᖃᓂᒪᓐᓇᖅ 
ᑰᕕᑦ-19 ᐱᑦᔪᑎᒋᑦᓱᒍ. ᐅᒡᒍᓇᕐᑑᓚᐅᔪᖅ ᑐᑭᑖᕗᑦ 
ᐊᑑᑎᒋᐊᖃᓚᐅᔪᒻᒪᑦ ᓴᐳᒻᒥᓯᐊᕆᐊᖃᕋᑦᑎᒋ 
ᐱᓇᓱᑦᑏᑦ, ᐱᒍᑦᔨᓲᕗᑦ, ᐊᒻᒪᓗ ᐃᓄᐃᑦ 
ᖃᓄᐃᓕᖕᖓᑕᐅᓯᓐᓇᐅᖃᑎᕗᑦ. ᓄᓇᕕᐅᑉ 
ᓯᕗᓕᕐᑎᖏᑦ ᐅᒃᑯᐊᓯᓚᐅᔪᒻᒥᔪᑦ ᐃᑎᕐᕕᐅᓲᓂᒃ, 
ᐊᓃᕐᑏᓕᑎᑦᓯᖃᑦᑕᓱᑎᒃ 14-ᓂᒃ ᓄᓇᓕᓐᓂᒃ 
ᓄᓇᕕᒻᒥ ᐊᐅᓚᑦᓯᓯᐊᓕᐅᒥᒍᒪᒧᑦ ᐃᕐᐸᓯᓐᓇᒥᒃ. 
ᒫᓐᓇᐅᑎᓪᓗᒍ, ᖃᐅᔨᒪᓇᖕᖏᑐᖅ ᖃᓄᑎᒋᑦ 
ᓱᕐᕃᓂᖃᕐᒪᖔᑦ ᑐᑭᑖᕐᑕᐅᒪᔪᑦ ᑖᑦᓱᒧᖓ 
ᑎᒥᐅᔪᒧᑦ, ᑭᓯᐊᓂ ᐱᓇᓱᑦᑎᕗᑦ ᐊᐅᓚᑦᔭᕆᐊᕐᓯᒪᔪᑦ 
ᐊᒻᒪᓗ ᐊᓂᕐᕋᒥ ᐱᓇᓱᐊᖃᑦᑕᓱᑎᒃ .

ᐱᓇᓱᐊᕐᑕᐅᓯᒪᔪᑦ 
ᐊᕕᑦᑐᑕᐅᒪᑦᓱᑎᒃ 
ᐱᓇᓱᐊᕐᕕᓄᑦ 

  ᒪᓕᑦᓱᒍ Qmentum-ᒥᒃ ᓱᕐᖁᐃᑕᐅᒪᒍᑎᕗᑦ, 
ᐊᐅᓚᑦᓯᓂᓕᕆᕕᒃ ᐃᑯᐊᓪᓚᑐᖃᑦᓴᓂᕐᐸᑦ ᐊᓂᒍᓯᕐᓂᒃ 
ᐱᒋᐅᕐᓭᓂᕐᒥᒃ ᐃᓱᐊᕐᓯᒋᐊᕐᓯᒪᔪᐃᑦ ᐊᕕᑦᑐᑕᐅᒪᔪᓕᒫᓂ 
ᐊᒻᒪᓗ ᐊᒻᒪᓗᑭᑕᐅᓕᖓᑎᑦᓯᓱᑎᒃ ᐊᓪᓚᓱᒋᑦ 
ᐱᐅᓯᕆᔭᐅᑐᐃᓐᓇᕆᐊᓖᑦ ᑲᑉᐱᐊᓇᕐᑐᑰᕐᓂᒥ ᐊᒻᒪᓗ 
ᐊᓪᓚᓱᒋᑦ ᐅᐃᒪᓇᕐᑐᖃᑦᓴᐸᑦ ᖃᓄᐃᓘᕈᑎᐅᒐᔭᕐᑐᐃᑦ;

  ᓯᑦᑎᒻᐱᕆ 2019-ᒥ, ᐱᓇᓱᕝᕕᒃ ᐊᑐᐃᓐᓇᕈᐃᓚᐅᔪᖅ 
ᐊᕐᕌᒍᑕᒫᑦ ᑲᑎᖕᖓᓂᕐᒥᒃ. ᐱᓇᓱᑦᑕᐅᒋᐊᖃᓚᐅᔪᑦ 
ᐊᒥᓱᑦ ᐆᑦᑑᑎᒋᓗᒍ ᙯᖁᔨᒍᑏᑦ, ᑐᓵᔨᖃᕈᑏᑦ ᐊᒻᒪᓗ 
ᐱᓇᓲᑏᑦ, ᓇᓂ ᑲᑎᖕᖓᓂᑦᓴᒥᒃ ᓱᕐᖁᐃᓯᓃᑦ, ᑮᓇᐅᔭᑎᒍᑦ 
ᐃᑲᔪᕐᓯᔭᐅᒍᒪᐅᑎᒡᑏᑦ ᐊᓪᓚᓱᒋᑦ, ᐊᒻᒪᓗ ᑲᑎᖕᖓᕕᑦᓴᖅ 
ᐊᑐᐃᓐᓇᕈᕐᓱᒍ;

  ᐱᓇᓱᖃᑎᒋᑦᓱᒋᑦ ᑐᓴᕈᑎᓕᕆᓂᕐᒥ ᐋᕐᕿᓱᐃᔨ ᐊᒻᒪᓗ 
ᑮᓇᐅᔭᓕᕆᓂᕐᒥ ᑲᒪᔨ, ᐊᐅᓚᑦᓯᓂᓕᕆᓂᕐᒥ ᑲᒪᔨ 
ᐃᑲᔪᕐᓯᒪᕆᓚᐅᔪᖅ ᑐᑭᒧᐊᕐᑎᑕᐅᓂᖓᓂᒃ 2020 
ᐱᖕᖑᐹ ᐱᓇᓱᐊᕐᑕᐅᓂᖓ. ᑲᑐᑦᔨᓱᑎᒃ, ᐸᕐᓀᓚᐅᔪᑦ 
ᐊᒻᒪᓗ ᖃᐅᔨᔭᐅᑎᑦᓯᒐᓱᐊᕐᓱᑎᒃ ᐱᖕᖑᐹᒥᒃ,ᐊᓪᓚᓱᑎᒃ 
ᐊᐅᓪᓚᑎᑦᓱᒋᓗ ᑐᓂᕐᕈᓯᐊᕐᑕᐅᒍᒪᐅᑏᑦ ᐱᑖᕐᔨᒋᓲᖏᓐᓂᑦ, 
ᐃᓗᓕᓕᐅᕐᓱᒍᓗ ᖃᕆᑕᐅᔭᑎᒍᑦ ᑐᓴᐅᒪᖃᑎᒌᒍᑎᒨᕐᑐᑦ, 
ᐊᒻᒪᓗ ᑐᓴᐅᑎᒃᑰᓱᑎᒃ ᓄᓇᓕᒻᒥ ᐊᒻᒪᓗ ᓄᓇᕕᓕᒫᒥ. 
ᑖᓐᓇ ᐱᓇᓱᐊᕐᑕᐅᓂᖓᑕ ᑐᓴᕐᑕᐅᒍᑎᖓ ᐊᒻᒪᓗ 
ᑮᓇᐅᔭᓕᕆᔭᐅᓂᖓ ᐱᔭᕆᐊᑐᔪᐃᑦ ᒪᓕᑦᓱᒋᑦ 
ᖃᑦᓯᐅᓂᖏᑦ ᐃᓚᐅᖃᑕᐅᔪᑦ ᐊᒻᒪᓗ ᑮᓇᐅᔦᑦ 
ᐃᑎᕐᑎᑕᐅᔪᑦ ᓇᑭᓕᒫᖅ;

  ᑌᒪᓕ, ᐊᐅᓚᑦᓯᓂᓕᕆᓂᐅᑉ ᑲᒪᔨᖓ ᐸᕐᓇᓚᐅᔪᖅ ᐊᒥᓱᓂᒃ 
ᐱᓂᐊᕐᓂᓴᖏᓐᓂᒃ ᑲᑎᖕᖓᔩᑦ ᐊᒻᒪᓗ ᐱᓇᓱᑦᑏᑦ 
ᐆᑦᑑᑎᒋᓗᒍ ᐱᓇᓱᑦᑏᑦ ᐅᓪᓗᖁᑎᖓ ᐊᒻᒪᓗ ᖁᕕᐊᓱᕝᕕᒥ 
ᑲᓲᒪᖕᖑᐊᓂᖅ. 

ᐊᐅᓚᑦᓯᓂᓕᕆᓂᖅ 

ᐊᐅᓚᑦᓯᓂᓕᕆᓂᐅᑉ ᐱᓇᓱᕝᕕᖓ ᐱᒍᑦᔨᓂᖃᓲᖅ 
ᐃᑲᔪᕐᓯᒪᓪᓚᕆᑦᓱᓂ ᐊᐅᓚᑦᓯᓯᐊᕐᓂᒥᒃ ᐃᓱᐊᕐᓯᒋᐊᕐᑐᓯᒪᔪᐃᑦ 
ᐱᓇᓱᐊᕐᑕᐅᒍᑎᖏᓐᓂ ᐊᒻᒪᓗ ᐃᓘᓐᓈᒍᑦ ᐊᐅᓚᑕᐅᒍᑎᖏᓐᓂ. 
ᓯᕗᓕᕐᑕᐅᓲᖅ ᐊᐳᑎᒃ ᕗᐊᕋᔅᒧᑦ, ᐊᐅᓚᑦᓯᓂᓕᕆᓂᐅᑉ 
ᐱᓇᓱᕝᕕᖓ ᑲᒪᒋᔭᖃᓲᖑᒻᒥᔪᖅ ᐃᓘᓐᓇᖏᓐᓂᒃ 
ᐱᖁᑎᓕᕆᓂᕐᒥᒃ (ᐃᓪᓗᖁᑏᑦ, ᐃᖏᕐᕋᐅᑏᑦ, ᐱᐅᓕᓂᐊᒉᑦ, 
ᑌᒫᓚᑳᖅ) ᑎᒥᐅᔫᑉ ᐊᒻᒪᓗ ᐊᓪᓚᕕᒻᒥ ᐃᓂᓪᓚᖓᑎᑦᓯᓱᓂ 
ᐊᐅᓚᑕᐅᒍᑎᖏᓐᓂᒃ ᐊᒻᒪᓗ ᖃᓄᐃᓘᕈᓯᖏᓐᓂᒃ 
ᐊᑑᑎᑎᑕᐅᑦᓱᑎᒃ ᐊᒥᓱᐃᑦ ᐊᐅᓚᑦᓯᓂᓕᕆᒍᓰᑦ. ᐱᓇᓱᕝᕕᒃ 
ᑲᒪᒋᔭᖃᓲᖑᒻᒥᔪᖅ ᑐᑭᒧᐊᕐᑎᓯᓂᕐᒥ ᑎᓯᐅᔫᑉ ᐅᖃᐅᓯᐅᑉ 
ᐁᐸᖓᓅᔦᒍᑎᖏᓐᓂᒃ ᐊᒻᒪᓗᑦᑕᐅᖅ ᐱᕙᓪᓕᐊᑎᑦᓯᓂᕐᓂᒃ 
ᐊᑑᑎᑎᑦᓯᓂᕐᓂᓗ ᒪᓕᒐᕐᓂᒃ ᐊᒻᒪᓗ ᐋᕐᑭᓯᒪᐅᑎᓂᒃ ᐃᓘᓐᓀᓄᑦ 
ᐊᐅᓚᒍᓯᖏᑦᑕ ᐊᓪᓚᕕᐅᑉ.

  ᐱᓗᐊᕐᑐᒥ ᐃᓱᐊᕐᓯᒋᐊᕐᑐᓯᒪᔪᓄᑦ ᐱᓇᓱᐊᕐᑕᐅᒍᑎᖏᑦ, 
ᐊᐅᓚᑦᓯᓂᓕᕆᕕᒃ ᐱᓇᓱᐊᑎᐊᓲᖅ ᐃᕕᕐᑎᓯᕕᐅᑉ 
ᐱᓇᓱᕝᕕᖓᓂᒃ ᐊᑐᐃᓐᓇᐅᑎᑦᓯᓱᑎᒃ ᓂᕿᖃᕐᑎᓯᓂᕐᒥᒃ, 
ᓴᓗᒻᒪᓭᓂᕐᒥᒃ, ᐊᒻᒪᓗ ᐊᐅᓚᐅᒍᑎᖏᓐᓂᒃ ᐃᑎᕐᑐᐃᑦ 
ᐊᑐᐃᓐᓇᖃᑦᓯᐊᖁᒧᑦ ᐊᑦᑕᓀᑦᑐᒥᒃ ᐊᒻᒪᓗ ᐃᓱᐊᕐᑐᒥᒃ 
ᓇᔪᒐᖃᑦᓯᐊᖁᒧᑦ ᐱᓱᐊᕐᓯᓃᑦ ᐊᕕᑦᑐᓯᒪᔪᓂ ᑕᓪᓕᒪᓂ  
2019-2020-ᒥ. ᐊᒻᒪᓗᑦᑕᐅᖅ, ᑲᒪᔨ ᐃᑲᔪᕐᓯᓲᖑᒻᒥᔪᖅ 
ᐸᕐᓇᓂᕐᒥᒃ ᑐᖕᖓᓱᒃᑫᓂᕐᒥ ᐊᒻᒪᓗ ᐱᔭᕇᕈᓯᒃᑫᓂᕐᒥ 
ᐃᓱᐊᕐᓯᒋᐊᕐᑐᐃᑦ ᐊᕕᑦᑐᓯᒪᔪᓂ ᑕᒫᑦ;

  ᐊᐅᓚᑦᓯᓂᓕᕆᓂᐅᑉ ᑲᒪᔨᖓ ᐃᑲᔪᓪᓚᕆᓚᐅᕐᒥᔪᖅ 
ᐊᓪᓚᑎᐅᓂᕐᒥ ᐱᓇᓱᐊᕈᑦᔨᓂᕐᒥ ᑲᑎᖕᖓᔨᓂᒃ, ᐃᑲᔪᕐᓯᓱᓂ, 
ᑲᑎᖕᖓᓂᕐᓴᓂᒃ ᐅᓪᓗᖁᑎᓕᐅᕐᓂᒥᒃ ᑲᑎᖕᖓᔨᓄᑦ, 
ᑐᑭᒧᐊᒍᑎᑦᓴᓕᐅᕐᓂᒥᒃ, ᑲᑎᖕᖓᓂᑦᓴᐅᑉ ᓇᓃᓐᓂᖓᓂ 
ᓱᕐᖁᐃᓯᓂᕐᒥᒃ, ᑲᑎᖕᖓᐅᑎᑦᓴᓂᒃ ᐊᑐᐃᓐᓇᕈᕐᑎᕆᓂᕐᒥᒃ, 
ᐊᒻᒪᓗ ᑲᑎᖕᖓᐅᑎᓂᒃ ᐊᓪᓚᓂᕐᒥᒃ;

ᐱᒍᔨᒋᐊᓪᓛᓂᖅ

ᐱᒍᑦᔨᒋᐊᓪᓛᕕᒻᒧᑦ (CCS) ᐱᓇᓱᕝᕕᖓ ᓄᐃᑕᐅᓚᐅᔪᖅ ᔭᓄᐊᕆ 
2020-ᒥ ᐊᒻᒪᓗ ᐱᕙᓪᓕᐊᑕᐅᒋᐊᖕᖓᓕᑌᓐᓇᓱᓂ. ᐱᓇᓱᐊᕐᕕᒃ, 
ᐊᐅᓚᑕᐅᓲᖅ ᓯᐊᔭ ᔮᒃᓴᓐᒧᑦ, ᐱᓇᓱᓲᖅ ᑲᔪᓯᓂᖃᕐᑎᓯᔪᒥᒃ 
ᐱᒍᑦᔨᓂᕐᒥᒃ ᐃᑎᕐᓯᒪᔪᕕᓂᕐᓂᒃ ᐃᓱᐊᕐᓯᕕᒻᒧᑦ ᐱᔭᕇᕐᓯᒪᓕᕐᑐᓂᒃ 
ᐃᓱᐊᕐᓯᓂᕐᒥ. ᐱᓇᓱᕝᕕᒃ ᑐᕌᒐᓕᒃ ᐃᓱᐊᕐᓯᕕᒻᒧᑦ 
ᐃᑎᕐᓯᒪᔪᕕᓃᑦ ᐊᓯᑦᔨᓂᒃᑰᓂᖏᓐᓂᒃ ᐱᔭᕆᐊᑭᓪᓕᑎᕆᓂᕐᒥ, 
ᓯᕗᓕᐊᒍᑦ ᐊᒻᒪᓗ ᑭᖑᓕᐊᒍᑦ ᐃᓱᐊᕐᓯᓂᒃᑰᓂᕐᒥ, ᐊᒻᒪᓗ 
ᐱᕕᑦᓴᖃᕐᑎᓯᓂᐅᑦᓱᓂ ᐊᒻᒪᓗ ᐃᑲᔪᕐᑕᐅᒋᐊᓪᓛᕕᐅᑦᓱᓂ 
ᖃᓂᖕᖏᑐᒥ ᐊᒻᒪᓗ ᓄᓇᓕᒻᒦᑐᓂ. ᓄᐃᑕᐅᓕᕐᓂᒪᑦ, ᐱᓇᓱᕝᕕᒃ 
ᐅᐸᓘᒪᖃᑦᑕᑐᖅ ᓇᓗᓀᔦᓂᕐᒥ ᐱᓇᓱᐊᕆᐊᓕᒥᓂᒃ ᑎᒥᐅᔪᒥ 
ᐊᒻᒪᓗ ᐊᐅᓚᑦᔭᕆᐊᑲᐱᒍᑎᖃᕐᓱᓂ ᓄᐃᑦᓯᓂᕐᒥᒃ ᐊᑦᑕᓀᑦᑐᒥ, 
ᐃᓱᐊᓈᕐᑐᒥ, ᐊᒻᒪᓗ ᓈᒻᒪᓈᑦᓯᐊᑐᒥᒃ ᑲᔪᓯᐅᒐᕐᑎᓯᓂᕐᒥ 
ᑲᒪᒋᔭᐅᔪᓂᒃ, ᐅᑯᓂᖓ:

  ᕿᒥᕐᕈᓂᖅ ᐊᒻᒪᓗ ᐋᕐᖀᒋᐊᕐᓂᖅ ᐃᓚᐅᖃᑕᐅᒍᒪᔪᐃᑦ 
ᑕᑕᕐᓴᒐᖓᓂᒃ;

  ᓄᐃᑦᓯᓂᖅ ᐱᓇᓱᕝᕕᑎᒍᑦ ᑕᑕᕐᓴᒐᓂᒃ ᐃᓚᓕᐅᑎᑦᓱᒍ 
ᑭᖑᓂᐊᒍᑦ ᐱᒍᑦᔭᐅᓂᖅ ᐱᓇᓱᒍᓯᕐᒧᑦ ᐱᓇᓱᐊᕈᓯᕐᓂ 
ᐱᖓᓲᔪᕐᑐᓂ ᐃᑎᕐᓯᒪᔨᐊᖃᕐᒥᓄᑦ;

  ᑲᓱᕐᑎᓯᓂᖅ ᐱᒍᑦᔨᒋᐊᓪᓛᓂᕐᒥᒃ ᐱᓇᓱᒍᓯᕐᒧᑦ 
ᐱᓇᓱᐊᕈᓯᕐᓂ ᐱᖓᓲᔪᕐᑐᓂ ᐃᑎᕐᓯᒪᔨᐊᖃᕐᓂᓄᑦ 
ᐃᓱᐊᕐᓯᕕᐅᑉ ᐱᓇᓱᕝᕕᖓᓄ (ᖃᓄᐃᓕᖓᓕᕐᒪᖔᑦ 
ᖃᐅᔨᒋᐊᕐᓂᖅ,ᐸᕐᓇᓂᖅ, ᐅᑎᑦᓭᓇᕇᒃᑯᑎᑦᓭᑦ, ᑌᒫᓚᑳᖅ);

  ᓄᐃᑦᓯᕙᓪᓕᐊᓂᖅ ᐱᓇᓱᖃᑎᑦᓴᓂᒃ ᓴᕿᔪᒃᑯᓂ ᐊᒻᒪᓗ 
ᐊᓪᓚᕕᑦᑖᓗᓂ ᐳᕕᕐᓂᑐᒥ ᐊᒻᒪᓗ ᑲᖏᓱᒥ ᓄᓇᓕᒻᒥᐅᑦ 
ᐅᐃᕆᒪᓂᕐᒧᑦ ᐃᓱᐊᕐᕐᓭᔨᑦᑕᓄᑦ;

  ᐱᓇᓱᖃᑎᒋᓗᒋᑦ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᕕᖓᓂᒃ 
ᓄᐃᑦᓯᐸᓪᓕᐊᓂᕐᒥ ᓄᓇᕕᓕᒫᒨᓕᖓᔪᒥᒃ ᖃᐅᔨᒐᓱᐊᕈᑎᒥᒃ 
ᐱᓇᓲᑎᑦᓴᓂᒃ;

  ᐃᓂᓪᓚᓗᒋᑦ ᐃᓱᐊᕐᓯᕕᒻᒦᒌᕐᑐᕕᓂᕐᓂᒃ ᐳᓛᕆᐊᕐᓂᓴᓂᒃ 
ᐊᐅᓚᑕᐅᓲᖅ ᑐᑭᒧᐊᕐᑎᓯᔨᒧᑦ ᑰᑦᔪᐊᒥ ᑭᓯᐊᓂ, ᐊᒻᒪᓗ 
ᐃᓂᓪᓚᓗᒋᑦ ᖃᓂᖕᖏᑐᒥᑦ ᐃᓱᐊᕐᓯᕕᒻᒦᒌᕐᑐᕕᓂᕐᓂᒃ 
ᐳᓚᕋᕐᓃᑦ ᐅᖄᓚᐅᑎᒃᑯᑦ ᐅᕝᕙᓘᓐᓃᑦ ᖃᕆᑕᐅᔭᑎᒍᑦ 
ᑐᓴᐅᒪᖃᑎᒌᒍᑎᑎᒍᑦ ᐃᓱᐊᕐᓯᒋᐊᕐᑐᓯᒪᔪᕕᓂᕐᓂᒃ 
ᓄᓇᓕᓐᓂ ᐊᓯᐊᓂᒥᐅᓂᒃ;

  ᓴᓇᓗᒍ ᖃᕆᑕᐅᔭᑎᒍᑦ ᑲᒪᒋᔭᐅᒍᓰᑦ;

  ᓄᐃᓗᒍ Facebook-ᑎᒍᑦ ᑲᓲᒪᕕᒃ ᐃᓱᐊᕐᓯᒋᐊᕐᑐᓯᒪᔪᐃᑦ 
ᑲᒪᒋᔭᐅᒍᑎᑦᓴᖏᑦ ᑭᖑᓂᐊᒍᑦ. ᐱᐆᑦᑐᕋᐅᑎᒃ 
ᐊᑑᑎᓚᐅᔪᖅ ᐊᒻᒪᓗ ᖃᕆᑕᐅᔭᑎᒍᑦ ᑕᑯᒋᐊᕐᕕᖓ 
ᐊᑐᐃᓐᓇᐅᓕᕐᓱᓂ. 

“ᐅᐱᒍᓲᑦᔨᕙᓪᓛᕈᒪᕗᖓ 
ᐱᓇᓱᑦᑎᖏᓐᓂᒃ ᐃᓱᐊᕐᓯᕕᐅᑉ 
ᐱᓇᓱᑦᓯᐊᓲᖑᓂᖏᓐᓄᑦ. 
ᐃᓱᐊᕐᓯᕕᒃ ᐃᑲᔪᕐᑐᓯᐊᕐᒪᑦ 
ᐅᕙᑦᑎᓂᒃ. ᓄᓇᕕᒻᒥ 

ᐱᕕᑦᓴᐅᓱᓂᑦ 
ᐊᑦᔨᐅᖏᑦᑑᒍᑎᓕᒃ, 
ᐱᕕᖃᕐᑎᓯᑦᓯᐊᒪᑦ 

ᑭᖕᖒᒪᒋᔭᐅᓪᓗᑐᕐᑐᒥᒃ 
ᖃᓄᐃᓕᖕᖓᑕᐅᓯᓐᓇᓂᒃ 

ᐃᓄᓐᓂᒃ.”

- ᔮᒃ ᔅᑑᒍᑦ, ᐱᖁᔭᓕᕆᔨ 

ᑮᓇᐅᔭᓕᕆᓂᖅ

ᑮᓇᐅᔭᓕᕆᕕᒃ ᑲᒪᒋᔭᖃᓲᖅ ᑎᒥᐅᑉ ᐅᓪᓗᑕᒫᕐᓯᐅᑎᖏᓐᓂᒃ 
ᑮᓇᐅᔭᑎᒍᑦ. ᓲᓓ ᓐᑎᐊᔦ, ᓯᔪᓕᓲᖅ, ᐊᑑᑎᑎᑦᓯᒋᐊᖃᓲᖅ 
ᐊᐅᓚᑕᐅᒍᑎᖏᓐᓂᒃ ᑎᒥᐅᔫᑉ ᑮᓇᐅᔭᕐᑑᑎᓂᒃ 
ᓱᕐᖁᐃᑎᑦᓯᓯᐊᕋᓱᐊᕐᓱᓂ ᑮᓇᐅᔦᑦ ᓈᒻᒪᓯᐊᕋᓗᐊᕐᒪᖔᑕ 
ᐊᑭᓕᐅᑎᑦᓭᑦ. ᐱᓇᓱᕝᕕᒃ ᑲᒪᒋᔭᖃᓪᓚᕆᓲᖑᒻᒥᔪᖅ 
ᑮᓇᐅᔭᖃᕐᑎᓯᑦᓯᐊᓂᕐᒥᒃ ᐃᓱᐊᕐᓯᕕᐅᑉ ᐊᐅᓚᑕᐅᒍᑎᖏᓪᓄᑦ 
ᐊᒻᒪᓗᑦᑕᐅᖅ ᑐᓴᕐᑎᓯᕙᑦᓱᓂ ᑮᓇᐅᔭᖃᕐᑎᓯᔪᓂᒃ ᓈᒻᒪᓈᕐᑐᓂᒃ 
ᑐᓴᕐᑎᓯᐅᑎᓂᒃ ᐊᒻᒪᓗ ᑮᓇᐅᔭᕐᑑᑎᕕᓃᑦ ᐊᓪᓚᖁᑎᖏᓐᓂᒃ. 
2019-2020-ᒥ, ᐱᓇᓱᕝᕕᒃ ᑲᔪᓯᑎᑦᓯᓚᐅᔪᖅ ᐸᕐᓇᓂᕐᒥ 
ᑮᓇᐅᔭᕐᑑᑎᑦᓴᓕᐅᕐᓂᒥ ᐱᓇᓱᕝᕕᓕᒫᓄᑦ, ᓄᑕᐅᓯᓖᑦᓱᓂ 
ᐊᑭᓕᕐᑐᐃᒍᑎᓕᐅᕈᑎᒥᒃ, ᐊᒻᒪᓗ ᐊᑑᑎᑎᑦᓯᓯᐊᕐᓱᓂ 
ᐊᓪᓚᑕᐅᒪᒍᓯᖃᕐᑎᓯᓂᕐᒥᒃ. ᑲᒪᔨ ᓄᐃᑦᓯᓚᐅᔪᖅ 
ᐅᐃᒪᓇᕐᑐᓯᐅᑎᓂᒃ ᑖᓚᑐᐃᓐᓇᖃᕐᑎᓯᓂᕐᒥᒃ ᐊᒻᒪᓗ 
ᖃᔪᓯᑦᓯᐊᓕᐅᒥᑎᑦᓯᓱᓂ ᓴᓇᓂᐅᑉ ᐊᑭᓕᕐᑐᑕᐅᒍᑎᖏᓐᓂᒃ 

ᑲᒪᔨᒻᒪᕆᒃ 

ᑲᒪᔨᒻᒪᕆᒃ ᑲᒪᒋᔭᖃᓲᖅ ᑐᑭᒧᐊᒍᑎᖓᓂᒃ ᐊᒻᒪᓗ 
ᑐᕌᕐᑕᐅᔪᓂᒃ ᑎᒥᖁᑎᐅᑉ ᐱᓇᓱᐊᕐᑕᐅᓂᖏᓐᓂᒃ, 
ᑮᓇᐅᔭᕐᑑᑎᖏᓐᓂᒃ, ᑲᔪᓯᒋᐊᓪᓛᕈᑎᑦᓴᓂᒃ ᐊᒻᒪᓗ 
ᐱᕈᕐᐸᓕᐊᓂᖓᑕ ᐋᕐᑭᓯᒪᓂᖓᓂᒃ ᑎᒥᐅᑉ. ᑲᒪᔨᒻᒪᕆᒃ 
ᑎᓕᔭᐅᒪᔪᖅ ᑲᑎᖕᖓᔨᓄᑦ ᓴᐳᒻᒥᓂᕐᒥᒃ ᑎᒥᐅᑉ ᐃᓕᕐᖁᓯᑎᒍᑦ 
ᐃᓪᓕᓇᕐᓂᖓᓂᒃ ᐊᒻᒪᓗ ᐊᐅᓚᒍᑎᖏᑦᑕ ᑐᕌᕐᓂᖏᓐᓂᒃ 
ᐊᒻᒪᓗ ᑕᐅᑐᕐᖂᑕᖏᓐᓂᒃ ᐃᓱᐊᕐᓯᕕᐅᑉ. ᐊᑕᐅᑦᓯᑰᖃᑎᖃᕐᓱᓂ 
ᑐᑭᑖᕆᔨᓂᒃ, ᑲᒪᔩᑦ ᐊᑐᓂᑦ, ᐱᓇᓱᑦᑎᓕᒫᓪᓗ ᐊᒻᒪᓗ ᓄᓇᓕ, 
ᑲᒪᔨᒻᒪᕆᒃ ᓴᖑᐊᑦᓯᓲᖅ ᑖᒃᑯᓂᖓᓕᒫᖅ ᐱᓇᓱᐊᕐᑕᐅᔪᓂᒃ 
ᐱᑑᑎᖃᑎᒌᒋᐊᓕᓐᓂᒃ. ᐃᓗᓕᖏᑦ ᐱᓇᓱᐊᕐᑕᐅᕙᓪᓗᓲᑦ ᐊᒻᒪᓗ 
ᐱᓇᓱᐊᕐᑕᐅᔪᑦ ᑲᒪᔨᒻᒪᕆᒻᒧᑦ ᐅᑯᐊ:

  ᐃᓚᐅᖃᑕᐅᕙᓪᓗᓂ ᑐᑭᑖᕆᔩᑦ ᐅᖄᒍᑎᖏᓐᓂᒃ, ᐊᒻᒪᓗ 
ᐊᑑᑎᑎᑦᓯᕙᓪᓗᓂ ᑲᑎᖕᖓᔩᑦ ᑐᑭᑖᖏᓐᓂᒃ ᐊᒻᒪᓗ 
ᑐᓴᐅᒪᑎᑦᓯᕙᓪᓗᓂ ᑲᑎᖕᖓᔨᓂᒃ ᐃᓘᓐᓈᒍᑦ ᑎᒥᐅᑉ 
ᐊᐅᓚᑕᐅᒍᑎᖏᓐᓂᒃ;

  ᐱᓇᓱᖃᑎᖃᖃᑦᑕᓗᓂ ᑲᒪᔨᓕᒫᓂᒃ ᐱᓗᐊᕐᑐᒥ 
ᐱᓇᓱᐊᕐᑕᖏᓐᓂᒃ ᐱᒋᐊᖕᖓᓂᖓᓂ ᐊᒻᒪᓗ 
ᐱᕙᓪᓕᐊᑕᐅᓂᖓᓂᒃ ᐊᒻᒪᓗ ᓄᑕᐅᓯᓖᕙᓪᓗᓂ 
ᒪᓕᒐᓂᐊᖑᓯᒪᔪᓂᒃ;

  ᐱᐅᓯᖕᖑᑎᑦᓯᓗᓂ ᐊᒻᒪᓗ ᐱᐅᓰᒋᐊᕐᓗᓂ ᐃᓱᐊᕐᓯᕕᐅᑉ 
ᐱᓇᓱᑦᑎᖏᑦᑕ ᐱᔪᓐᓇᑕᖏᓐᓂᒃ ᑲᑎᕐᓱᑕᐅᒪᑎᑦᓯᓂᕐᒥᒃ;

  ᑲᒪᖏᓐᓇᖃᑦᑕᓗᓂ ᐱᕙᓪᓕᐊᑕᐅᒍᑎᑦᓴᖏᓐᓂᒃ ᓄᑖᒥᒃ 
ᐃᓪᓗᖁᑎᑦᓴᑖᖑᓛᕐᑐᒥ. ᐅᖃᖃᑎᖃᕐᓂᖅ, ᑮᓇᐅᔭᕐᓯᐅᓂᖅ, 
ᐱᓇᓱᐊᑎᒌᓐᓂᒧᑦ ᑲᑎᖕᖓᔨᐊᐲᑦ ᐱᓇᓱᕝᕕᒥ ᐊᒻᒪᓗ 
ᓯᓚᑖᓂ ᐱᓇᓱᐊᖃᑎᒋᓗᒋᑦ ᑮᓇᐅᔭᖃᕐᑎᓯᔪᐃᑦ ᐊᒻᒪᓗ 
ᐱᓇᓱᐊᖃᑕᐅᔪᐃᑦ;

  ᑲᒪᖏᓐᓇᖃᑦᑕᓗᓂ ᐱᓇᓱᐊᖃᑎᖃᒍᓐᓇᓯᓂᕐᒥᒃ ᐃᓄᓐᓂᒃ 
ᓄᓇᕕᒻᒥ;

  ᑲᔪᓯᑎᑦᓯᔨᐅᓗᓂ ᐊᕐᕌᒍᓂ-ᐱᖓᓱᓂᒃ ᐸᕐᓇᓯᒪᓂᕐᒧᑦ 
ᐋᕐᕿᓯᒪᐅᑎᒥᒃ;

  ᑐᓴᐅᒣᓐᓇᖃᑦᑕᓗᓂ ᐸᕐᓇᑕᐅᕙᓪᓕᐊᔪᓂᒃ ᓄᑖᒥᒃ 
ᐃᓕᕐᖁᓯᑎᒎᓕᖓᔪᓂᒃ ᐱᓇᓱᐊᕐᑕᐅᔪᓂ ᑲᒪᔭᐅᕕᐅᑉ 
ᐱᓇᓱᐊᕐᑎᖏᓐᓄᑦ; 

  ᓇᓗᓀᕐᓯᒍᓰᑦ ᐊᒻᒪᓗ ᒪᓕᑦᑕᐅᒋᐊᓕᓕᒫᑦ 
ᒪᓕᑦᑕᐅᓯᐊᕐᑎᓗᒋᑦ ᐊᒻᒪᓗ 
ᐅᓪᓗᒥᓂᑕᖕᖑᑎᑕᐅᒪᑦᓯᐊᓗᑎᒃ ᐃᓱᐊᕐᓯᕕᒻᒥ;

  ᐅᖃᖃᑎᒌᒍᑎᐅᔪᑦ ᓯᓚᑖᓄᑦ ᐊᒻᒪᓗ ᓂᑦᓴᑎᑦᓯᓂᕐᒥ 
ᓄᓇᕕᒻᒥ ᐊᒻᒪᓗ ᑯᐯᓕᒫᒥ;

  ᐃᓚᐅᖃᑕᐅᕙᓪᓗᓂ ᓄᓇᕕᐅᑉ ᐱᓇᓱᐊᕐᑕᐅᓂᖏᓐᓂᒃ 
ᓇᓗᓀᕐᑕᐅᒪᔪᓂ ᓯᕗᓪᓕᐸᐅᑦᔭᐅᔭᕆᐊᓕᓐᓂ ᐆᑦᑑᑎᒋᓗᒍ 
ᓄᓇᕕᒻᒥ ᐱᓇᓱᐊᖃᑎᒌᑦ ᑲᑎᖕᖓᔨᐊᐱᖏᑦ, ᓄᓇᕕᒻᒥ 
ᐃᒻᒥᓂᐊᕐᑌᓕᒪᓂᕐᒥᒃ ᑲᑎᖕᖓᔨᐊᐲᑦ ᑌᒫᓚᑳᖅ. 

ᐃᓱᐊᕐᓯᕕᒃ 
ᐊᕐᕌᒍᖓᑕ ᐃᓱᓕᕝᕕᐊ ᒫᑦᔨ 31, 2020

2020 2019
ᑮᓇᐅᔭᕐᑑᑎᓪᓚᕆᖓ 

(ᑕᒻᒪᓯᒪᔪᕐᓂᐊᑕᐅᒪᖕᖏᑐᖅ)  
   $

ᐊᑭᓚᕆᖓ    $ ᐊᑭᓚᕆᖓ    $

ᑮᓇᐅᔦᑦ ᐃᑎᕐᑐᑦ 
ᑐᓂᕐᕈᓯᐊᑦ

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 
• ᐊᐅᓚᒍᑏᑦ 2,100,000 2,561,000 1,500,000
• ᓄᓇᓕᓐᓂ ᐃᑲᔪᕐᓯᓂᖅ 1,472,562 632,787 566,262
• ᐋᕐᕿᒋᐊᕐᑕᐅᓂᖓ ᐃᓱᐊᕐᓭᒍᑏᑦ ᐱᓇᓲᑎᖏᓐᓂᒃ 60,000 499,942
• ᐱᔭᕆᐅᕐᓭᑎᑦᓯᒍᑏᑦ ᑮᓇᐅᔦᑦ 260,250 65,471
ᒪᑭᕝᕕᒃ - ᐅᖓᓗᒃ 853,849 853,849 853,849
ᒪᑭᕝᕕᒃ - ᐊᓯᖏᑦ ᐃᑲᔪᕐᓯᐅᑏᑦ (45,918) 45,918
ᑲᑎᕕᒃ ᓄᓇᓕᓕᒫᑦ ᑲᕙᒪᖓ 6,772 4,146
ᑰᑦᔪᐊᑉ ᓄᓇᓕᖓ - ᖃᐅᒪᓂᕐᓴᒥ ᓯᕗᓂᑦᓴᖃᕐᓂᒧᑦ 33,000
ᐊᑭᓕᕐᑑᒐᕈᑏᑦ ᑭᖑᕙᕆᐊᕐᑐᓂᒃ ᓴᑑᓰᑦ ᑮᓇᐅᔭᖏᓐᓂᒃ 
(ᖃᐅᔨᒪᔭᐅᒋᐊᓕᒃ 10) 

66,616

ᐊᓯᖏᑦ 20,517 8,713 13,223
4,707,178 4,242,290 3,483,340

ᑮᓇᐅᔭᕐᑑᑏᑦ
ᑮᓇᐅᑦᔭᓵᑦ ᐊᒻᒪᓗ ᐱᕙᓪᓕᖁᑎᑖᑦ 2,232,766 1,779,706 1,373,213
ᐱᔪᒪᔭᐅᑎᑦᓯᒐᓱᐊᕈᑏᑦ 10,000 15,629 14,709
ᑕᒻᒪᓯᒪᔪᕐᓂᐊᓃᑦ ᐊᒻᒪᓗ ᑮᓇᐅᔭᓕᕆᓃᑦ 20,000 19,416 13,917
ᑲᑎᒪᔩᑦ ᑮᓇᐅᔭᕐᑑᑎᖏᑦ 33,000 74,963 26,488
ᑮᓇᐅᔭᖃᐅᑏᑦ ᓱᕐᖁᐃᓇᖕᖏᑐᑦ 5,000
ᐃᑯᒪᖃᕐᓂᖅ 6,000 9,121 3,102
ᓂᕿᑖᕈᑏᑦ 55,000 52,703 51,992
ᐅᕐᖂᓯᓴᐅᑎᖃᕐᓂᖅ 35,000 39,195 43,169
ᐃᒻᒪᖃᐅᑏᑦ 10,400 14,959 10,345
ᓴᓇᔭᐅᒍᑏᑦ 15,000 9,406 32,376
ᐃᓚᐅᒍᑏᑦ ᐊᒻᒪᓗ ᐊᓪᓚᑕᐅᒪᒍᑏᑦ 14,000 17,404 14,663
ᒧᓂᓯᐹᓕᑎᐅᑉ ᑖᒃᓰᔭᐅᑎᖏᑦ 41,000 47,100 24,249
ᐱᓇᓲᑏᑦ ᑮᓇᐅᔭᕐᑑᑎᖏᑦ 100,500 66,040 43,135
ᐱᓕᓂᐅᓂᕐᒧᑦ ᑎᓕᔭᐅᒪᔪᑦ ᐊᑭᖏᑦ 627,800 417,572 425,884
ᐊᑦᑕᑐᕐᓂᖅ ᐱᓇᓲᑎᓂᒃ 9,000 3,677 7,979
ᐊᑦᑕᑐᕈᑏᑦ ᐱᓇᓱᑦᑏᑦ ᐃᓪᓗᖏᓐᓂᒃ 261,212 234,832 206,918
ᐅᖃᖃᑎᒌᒍᑏᑦ 37,000 24,251 27,571
ᐊᐅᓪᓚᑐᓄᑦ ᑮᓇᐅᔭᕐᑑᑏᑦ ᓯᓂᑦᑕᐅᑎᖏᓐᓄ 172,000 256,032 116,650
ᐃᖏᕐᕋᐅᑎᖃᕐᓂᐅᑉ ᑮᓇᐅᔭᕐᑑᑎᖏᑦ 140,000 28,040 23,372
ᑮᓇᐅᔭᒃᑯᕕᒥᒃ ᐊᑭᓖᒍᑏᑦ ᐊᒻᒪᓗ ᕿᑐᕐᖏᐊᑦ 4,000 3,065 2,914
ᐊᑭᓕᕐᑑᒐᕈᑏᑦ ᓴᑑᑎᓄᑦ ᐱᐅᒡᒍᑎᖃᕐᓂᒧᑦ 85,000 96,420 21,335
ᐊᓯᖏᑦ 798,500 48,718 20,968

4,707,178 3,258,249 2,509,949
ᑮᓇᐅᔦᑦ ᐃᑎᕐᑐᑦ ᐅᖓᑖᓅᕈᑎᖏᑦ -  984,041 973,391

ᐊᓪᓚᑕᐅᒪᔪᑦ ᑮᓇᐅᔭᕐᑑᑏ ᑐᓴᕐᑎᓯᐅᑎᖓᓄᑦ ᐃᓚᐅᔪᑦ. 19



ᐱᓇᓱᑦᑎᓕᕆᓂᖅ 

ᐱᓇᓱᑦᑎᓕᕆᓂᖅ (HR) ᐱᓇᓱᕝᕕᖓ, ᓯᕗᓕᕐᑕᐅᓲᖅ 
ᐋᐱᐆᓚ ᐴᓪᑕᓐᒧᑦ, ᐱᑦᔪᔨᕕᒃ ᑎᒥᐅᔪᓕᒫᒧᑦ. ᐱᓇᓱᑦᑎᓕᕆᕕᒃ 
ᒪᓕᓲᖅ ᐱᓇᓱᑦᑎᒥᒃ ᑎᒥᐅᔪᒧᑦ ᐃᓕᒐᓱᐊᓕᕐᓂᒪᓂᑦ 
ᓄᕐᖃᓂᖓᓄᑦ ᑎᑭᑦᓱᒍ ᐊᒻᒪᓗ ᑲᒪᖏᓐᓇᓕᒫᓲᖑᑦᓱᓂ 
ᖃᐅᔨᔭᐅᑎᑦᓯᒐᓱᐊᕐᓂᒥᒃ ᐊᒻᒪᓗ ᐃᓐᓄᐃᓂᒃᒥᒃ ᐱᓇᓱᒐᕐᓂᒃ 
ᒪᓂᔭᐅᒪᔪᓂᒃ. ᐱᓇᓱᑦᑎᓕᕆᕕᐅᑉ ᑲᒪᔨᖓ ᐊᔭᐅᕆᔨᐊᓂᕐᒥᒃ 
ᐊᒻᒪᓗ ᐊᔪᖀᒋᐊᕐᓂᒥᒃ ᑲᒪᔨᓂᒃ ᐊᒻᒪᓗ ᐱᓇᓱᑦᑎᓂᒃ, ᐊᒻᒪᓗ 
ᐊᔪᖀᒋᐊᕐᑎᐅᕙᓪᓗᓱᓂ ᒪᓕᒐᕐᓂᒃ ᐊᒻᒪᓗ ᖃᓄᐃᓘᕈᓯᕐᓂᒃ 
ᐊᒻᒪᓗ ᐊᑑᑎᑎᑦᓯᓯᐊᕋᓱᐊᕐᓂᒥᒃ ᐊᐅᓚᒋᐊᖃᕐᓂᑎᓐᓂᒃ ᑯᐯᒃ 
ᐱᓇᓱᑦᑎᓕᕆᕕᖓᑕ ᖃᓄᐃᓘᕈᓯᖏᓐᓂ ᒪᓕᒐᐅᑉ ᐃᓗᐊᓃᑦᑐᓂᒃ. 

ᐱᓇᓱᐊᖃᑎᒋᑦᓱᒋᑦ ᐅᖃᖃᑎᒌᑦᑐᓕᕆᓂᕐᒧᑦ ᐋᕐᕿᓯᒪᒃᑫᔨ, 
ᐱᓇᓱᑦᑎᓕᕆᕕᒃ ᖃᐅᔨᑎᑦᓯᒋᐊᖕᖓᓚᐅᔪᖅ ᐱᓇᓱᐊᕈᑎᓂᒃ 
2019-2020-ᒥ ᑲᑎᕐᓱᐃᓂᕐᒥ ᐱᓇᓱᖃᑎᒌᑦᑎᓂ ᐊᒻᒪᓗ 
ᓴᕐᕿᔮᕐᑎᓯᓂᕐᒥ ᐱᓇᓱᒐᕐᓂᒃ ᒪᓂᔭᐅᒪᔪᓂᒃ. ᐊᓱᐃᓛ, 
ᓄᐃᑦᓯᓚᐅᔪᑦ ᐊᓕᐊᓇᕐᑐᓂᒃ ᐊᒻᒪᓗ ᑐᓴᕈᒥᓇᕐᑐᓂᒃ ᑐᓴᐅᑎᒃᑯᑦ 
ᓴᕐᕿᔮᕐᑎᓯᓂᕐᒥ ᐱᓇᓱᒐᕐᓂᒃ ᓄᓇᕕᒻᒥ (ᓰᐲᓰᒃᑯᑦ ᐊᒻᒪᓗ 
ᓄᓇᓕᐅᑉ ᑐᓴᐅᑎᖓᒍᑦ), ᐊᒻᒪᓗ ᓴᓇᑦᓱᑎᒃ ᐊᒻᒪᓗ ᒪᓂᑦᓱᒋᑦ 
ᐊᑭᓐᓇᒥᐅᑕᓕᐅᕈᑎᑦᓴᓂᒃ ᑐᓴᕐᑕᐅᑎᑦᓯᒍᑎᓂᒃ ᓄᓇᕕᒻᒥ 
ᐱᓇᓱᒐᕐᓴᐅᒐᔭᕐᑐᓂᒃ. ᓄᐃᑦᓯᓚᐅᔪᒻᒥᔪᑦ ᐱᓇᓱᑦᑎᑎᒍᑦ 
ᐊᓕᐊᑦᓵᓂᕐᒥᒃ ᐊᐅᓪᓚᑎᑦᓯᖃᑦᓴᓱᑎᒃ ᐃᓅᓕᕐᕕᐊᑐᐃᑦ 
ᑐᓴᕐᑕᐅᑎᑦᓱᒋᑦ ᐱᓇᓱᑦᑎᓕᒫᓄᑦ ᐊᒻᒪᓗ ᑲᑎᖕᖓᔨᓄᑦ, 
ᐁᑦᑐᑐᐃᖃᑦᑕᓱᑎᒃ ᐃᓱᐊᕐᓯᕕᐅᑉ ᖃᐅᔨᔭᐅᒍᑎᑦᓴᔭᖏᓐᓂᒃ, 
ᐊᒻᒪᓗ ᐊᐅᓪᓚᑎᑦᓯᖃᑦᑕᓱᑎᒃ ᑕᕐᕿᑕᒫᑦ ᐱᓇᓱᕝᕕᒥ ᑐᓴᕋᑦᓴᓂᒃ 
ᓇᐅᓕᒫᓂᒃ ᑐᓴᐅᒪᑎᑦᓯᓯᐊᕈᑎᐅᑎᓪᓗᒍ ᐱᓇᓱᑦᑕᐅᖑᓱᑦᑐᓂᒃ. 

pplHR ᐱᓇᓲᑎᒃ ᐊᑑᑎᔭᐅᓪᓚᕆᓕᕐᑐᖅ ᐊᒻᒪᓗ 
ᐱᓇᓱᑦᑎᓕᒫᓄᑦ ᐊᑐᕐᑕᐅᓱᓂ. ᐃᑲᔪᕐᓯᔭᐅᓯᒪᑦᓯᐊᑐᒍᑦ 
pplHR-ᑯᑦ ᐱᓇᓱᑦᑎᖏᓐᓄᑦ ᐊᒻᒪᓗ ᐊᑐᖕᖏᑑᖃᑦᑕᓚᐅᕐᑐᖅ 
ᐅᓪᓗᒥᓂᑕᖕᖑᑎᑕᐅᒋᐊᓕᕋᒥ ᑭᓯᐊᓂ. ᑌᒣᒐᓗᐊᕐᑎᓗᒍ, 
ᓱᕐᕃᓂᖃᓚᐅᕋᑕᖕᖏᑐᖅ ᐊᑭᓕᕐᑐᑕᐅᒍᑎᓂᒃ 
ᐅᕝᕙᓘᓐᓃᑦ ᐱᓇᓱᕝᕕᐅᑉ ᐃᓗᐊᓂ ᐱᑦᔪᑎᓂᒃ. ᐱᓇᓱᑦᑏᑦ 
ᐊᑐᐃᓐᓇᖃᕐᕕᐅᓯᐊᖃᑦᑕᑐᖅ ᐱᓇᓲᑎᓂᒃ ᐊᑕᐅᓯᑦᓭᓇᕐᒦᑐᓂᒃ 
ᑕᑕᕐᓴᒐᕐᓂᒃ, ᒪᓕᒐᕐᓂᒃ, ᐊᒻᒪᓗ ᒪᓕᒉᑦ ᑐᓴᐅᒪᔭᐅᒍᑎᖏᓐᓂᒃ 
ᐊᒻᒪᓗ ᑐᓴᐅᒪᒍᑎᑦᓯᐊᖑᖃᑦᑕᓱᓂ.

ᑮᓇᐅᑦᔭᓵᑦ ᐳᕐᑐᓂᓕᕇᓐᓂᖏᑦ ᐊᑑᑎᔭᐅᑎᑕᐅᓕᕐᑐᑦ ᐊᒻᒪᓗ 
ᐊᑐᕐᓴᐅᕙᓕᕐᓱᑎᒃ ᐱᓇᓱᑦᑎᑖᑐᐊᕐᒪᑦ ᓄᑖᓂᒃ ᐊᒻᒪᓗ ᐊᕐᕌᒍᑕᒫᑦ 
ᐅᓄᕐᓯᕙᓪᓕᐊᑕᓕᕐᓱᑎᒃ ᐱᓇᓱᑦᑎᓄᑦ. ᐊᑑᑎᑎᑕᐅᓕᕐᓂᖓ 
ᐊᒻᒪᓗ ᑭᖑᓂᐊᒍᑦ ᐱᔭᕆᐅᕐᓭᓂᖅ ᓈᒻᒪᒋᔭᐅᓚᐅᔪᑦ 
ᐱᓇᓱᑦᑎᓄᑦ. ᐱᓇᓱᑦᑏᑦ ᑐᑭᓯᒪᓕᕋᒥᒃ ᑮᓇᐅᑦᔭᓵᑦ 
ᐱᑐᑦᓯᒪᓂᖏᓐᓂᒃ ᐱᓇᓱᒐᕐᒧᑦ, ᐱᓇᓱᑦᓯᐊᓂᖏᓐᓄᑦ, ᐊᒻᒪᓗ 
ᑮᓇᐅᔭᓵᑦ ᐅᓄᕐᓯᒋᐊᕐᑕᐅᓂᖏᓐᓄᑦ. 

ᒫᑦᔨ 2020-ᒥ, ᐱᓚᐅᔪᒍᑦ ᐊᓪᓚᑕᐅᒋᐊᖕᖓᐅᑎᖓᓂᒃ 
ᐊᑐᐊᒐᓕᐊᖑᔪᒥᒃ ᒪᓕᒐᕐᓂᒃ ᐊᒻᒪᓗ ᖃᓄᐃᓘᕈᓯᕐᓂᒃ. 
ᐊᓪᓚᓯᒪᔪᖁᑎᒃ ᕿᒥᕐᕈᔭᐅᓛᕐᑐᖅ ᑲᒪᔨᓄᑦ ᐊᒻᒪᓗ 
ᐱᓇᓱᐊᕐᑐᓕᕆᓂᐅᑉ ᑲᑎᖕᖓᔨᐊᐱᖏᓐᓄᑦ. 

2019-2020-ᐅᑉ ᐊᕐᕌᒍᖓ ᐱᓇᓱᐊᕐᓇᑐᒻᒪᕆᐅᓚᐅᕐᒥᔪᖅ 
ᐱᐅᓯᕐᑖᑎᑦᓯᓂᕐᒥᒃ ᒪᓕᒐᕐᓂᒃ. ᐊᑑᑎᑎᑦᓯᓚᐅᕐᓱᑕ 
ᐱᓇᓱᑦᑎᑖᒍᓯᕐᒥᒃ ᐊᒻᒪᓗ ᐃᓂᕐᑎᕆᐅᓯᕐᒥᒃ, ᕿᒥᕐᕈᓚᐅᕐᒥᔪᒍᑦ 
ᐊᒻᒪᓗ ᓄᐃᑦᓯᓱᑕ ᐅᑯᓂᖓ:

  ᐊᑭᓕᕐᑐᐃᒍᓯᕐᒥ ᒪᓕᒐᖅ;

  ᐸᕝᕕᓴᕐᑕᐅᓂᕐᒧᑦ ᒪᓕᒐᖅ;

  ᐃᖏᕐᕋᐅᑎᖃᕐᓂᒧᑦ ᒪᓕᒐᖅ;

  ᐃᓪᓗᖃᕐᓂᒧᑦ ᒪᓕᒐᖅ;

  ᐱᓇᓱᑦᑎ ᒪᓕᒋᐊᓕᖏᑦ (ᐊᓪᓚᑕᐅᒋᐊᖕᖓᓯᒪᔪᖅ 
ᐱᓇᓱᑦᑎᓕᒫᑦ ᐱᔭᕆᐅᕐᓴᑕᕕᓂᐅᑎᓪᓗᒋᑦ 
ᐹᕐᓯᖓᐅᑎᒐᔭᕐᓂᒧᑦ ᒪᓕᒐᕐᒥᒃ).

ᓄᐃᑕᐅᓚᐅᔪᖅ ᐱᓇᓱᑦᑏᑦ ᐃᑲᔪᕐᑕᐅᕕᖓ (EAP), Inuu-
licare-ᑯᓄᑦ, ᓃᓴ ᐅᒃᖁᒧᑦ, ᐱᐅᔪᒻᒪᕆᐅᓚᐅᕐᑐᖅ ᐊᕐᕌᒍᒥ 
ᓯᕗᓪᓕᐹᒥ. ᑲᑎᓕᒫᕐᓱᑎᒃ 184-ᒐᓚᐅᓚᐅᔪᑦ ᐃᑲᕈᕐᓃᑦ 
ᐃᓄᑑᓈᕐᑎᑐᓄᑦ ᐅᖄᓚᐅᑎᒃᑯᑦ ᐃᓱᐊᕐᓴᑕᐅᓂᖃᓚᐅᔪᑦ 
ᓖᓴᒧᑦ ᐱᓇᓱᑦᑎᑎᓐᓄᑦ ᓇᐅᑐᐃᓐᓇᓄᑦ. ᐱᓇᓱᑦᑎᓕᒫᑦ 
ᑲᔪᖏᕐᓴᑕᐅᔪᑦ ᐱᑦᔪᔭᐅᓂᕐᒥᒃ ᓇᐅᑐᐃᓐᓇᓄᑦ 
ᑐᓴᐅᒪᔭᐅᑎᑕᐅᒍᓐᓇᖏᑦᑐᓂᒃ ᐅᖁᒣᓪᓘᓕᑐᐊᕈᑎᒃ; 
ᐱᓇᓱᑦᑎᐅᓂᕐᒥᒍᑦ ᐊᒻᒪᓗ ᐃᒻᒥᓅᓕᖓᔪᑎᒍᑦ. ᐱᓇᓱᑦᑏᑦ 
ᑲᔪᖏᕐᓴᑕᕗᑦ ᑖᑦᓱᒥᖓ ᐱᑦᔪᔭᐅᒍᑎᒥᒃ ᐊᑐᖃᑦᑕᖁᑦᓱᒋᑦ 
ᐅᖃᐅᑎᑲᑦᑕᖃᑦᑕᓱᒋᑦ ᖃᕆᑕᐅᔭᑎᒍᑦ ᐊᓪᓚᑖᕐᕕᑯᑦ, ᑕᒃᑯᒧᓪᓗ, 
ᐊᑭᓐᓇᒥᐅᑕᖃᕐᓂᑯᓪᓗ, ᑌᒫᓚᑳᖅ. 

ᒫᑦᔨ 2020-ᒥ, ᐱᓇᓱᑦᑎᓕᒫᑦ ᐊᑌᓐᓇᑐᑦ ᐊᒻᒪᓗ 
ᑲᑎᒪᔩᑦ ᐱᖓᓱᑦ ᐃᓚᐅᖃᑕᐅᓚᐅᔪᑦ ᐱᓇᓱᐊᕈᓯᓕᒫᒥ 
ᓴᓂᕐᕙᓯᒪᑎᑕᐅᑦᓱᑎᒃ ᒪᒥᓴᕐᓂᑰᕐᑎᑕᐅᑦᓱᑎᒃ Manoir 
Saint-Sauveur-ᒥ ᐱᓇᓱᐊᖃᑎᒋᑦᓱᒋᑦ ᒍᐊᓐᑕ 
ᑫᐳᔨᐊᓪ, ᒍᐊᓐᑕ ᔅᒥᑦ, ᐊᒻᒪᓗ ᐲᑕ ᐃᕐᓂᖅ. ᐱᓇᓱᐊᕈᓯᕐᒥ 
ᐱᔭᕆᐅᕐᓴᑕᐅᓂᖅ ᐅᑯᓂᖓ ᑐᕌᒐᖃᓚᐅᔪᖅ:

  ᓴᕐᕿᑎᑦᓯᓂᕐᒥ ᐱᓇᓲᑎᓂᒃ ᓄᑖᓂᒃ ᐱᓇᓱᑦᑎᑎᓐᓄᑦ 
ᐊᑐᑎᓛᕐᑕᑎᓐᓂᒃ ᐃᓱᐊᕐᓯᒋᐊᔨᐊᑦᑎᓄᑦ;

  ᐱᓇᓱᑦᑎᑎᓐᓄᑦ ᐱᕕᖃᕐᕕᐅᓱᓂ ᓇᒻᒥᓂᖅ ᒪᒥᓴᕐᓂᒥᒃ, 
ᓇᒻᒥᓂᖅ ᑐᓂᓯᒪᓪᓗᑐᓲᓄᑦ ᐊᕐᕌᒎᑉ ᐃᓗᐊᓂ. ᐊᒻᒪᓗᑦᑕᐅᖅ, 
ᐱᓇᓱᑦᑎᓂᒃ ᐱᔭᕆᐅᕐᓭᓃᑦ ᐊᒻᒪᓗ ᑲᑎᖕᖓᓂᐊᕈᓰᑦ 
ᐊᑐᐃᓐᓇᐅᑎᑕᐅᓚᐅᔪᒻᒥᔪᑦ ᐊᕐᕌᒎᑉ ᐃᓗᐊᓂ, ᐆᑦᑑᑎᒋᓗᒍ 
ᐋᓐᓂᓯᒪᔪᓕᕆᒋᐊᕐᓴᓂᖅ. 

ᖃᕆᑕᐅᔭᓕᕆᓂᖅ
ᐃᓱᐊᕐᓯᕕᐅᑉ ᐋᕐᕿᓯᒪᓂᖓ ᐃᓚᖃᖕᖏᑐᖅ 
ᖃᕆᑕᐅᔭᓕᕆᓂᕐᒥ (IT). ᒫᓐᓇᐅᓂᖓᓂ, ᑐᑦᓯᕋᐅᑎᓕᒫᑦ ᐊᒻᒪᓗ 
ᑭᖕᖒᒪᒋᔭᐅᔪᓕᒫᑦ ᑲᒪᒋᔭᐅᓲᑦ ᐱᓇᓱᑦᑎᓕᕆᓂᕐᒥ ᑲᒪᔨᒧᑦ, 
ᐋᐱᐆᓚ ᐴᓪᑕᓐᒧᑦ. ᑎᓕᔨᒍᑎᑎᒍᑦ ᐱᓇᓱᑦᑎᓯᓚᐅᔪᒍᑦ Solu-
lan-ᑯᓂᒃ, ᒪᓐᑐᕕᐊᒦᑦᑐᖅ, ᖃᕆᑕᐅᔭᓕᕆᕕᐅᑦᓱᓂ ᐱᓇᓱᐊᕐᕕᒃ, 
ᐃᑲᔪᕐᓯᖃᑦᑕᑎᓪᓗᒍ ᖃᕆᑕᐅᔭᓕᕆᓂᕐᒥ ᐱᓇᓱᖃᑎᒋᑦᓱᒍ 
ᐊᒻᒪᓗ ᐃᑲᔪᕐᑎᒋᖃᑦᑕᓱᒍ ᖃᕆᑕᐅᔭᑎᒍᑦ ᐱᓇᓱᐊᕐᑕᑎᓐᓂᒃ. 
ᐱᓇᓱᐊᖃᑎᒋᑦᓱᒋᑦ  Solulan-ᑯᑦ ᐅᓪᓗᒥᓂᑕᖕᖑᑎᑦᓯᓚᐅᔪᒍᑦ 
ᖃᕆᑕᐅᔭᓕᕆᐅᑎᓂᒃ ᓴᓇᑦᓱᒍ ᐱᑐᑦᓯᒪᒍᑎᒃ ᐊᒻᒪᓗ ᓄᐊᑦᓯᕕᒃ 
ᓄᑕᐅᓯᓕᕐᓱᒍ.  ᐊᒻᒪᓗᑦᑕᐅᖅ ᐃᑖᕐᑕᐅᒌᒃᑯᑎᒃ ᐊᒻᒪᓗ 
ᐃᒻᒪᖃᐅᑎᓕᐅᕈᑎᒃ ᐃᓚᑦᓱᒍ.ᐊᒻᒪᓗᑦᑕᐅᖅ, ᐱᓇᑦᑎᓕᒫᑦ 
ᐱᓇᓲᑎᑖᓚᐅᔪᑦ  ᓄᑖᓂᒃ(ᖃᕆᑕᐅᔭᖅ ᓂᕈᒥᐊᕐᑕᐅᓲᖅ, 
ᑕᑯᓐᓈᕕᖓ, ᓃᓂᕐᑐᐃᒍᑎᐊᐱᒃ,ᐱᑐᑦᓯᒪᒍᑎᒃ, ᐊᒻᒪᓗ 
ᖃᕆᑕᐅᔭᐅᑉ ᒪᑐᐃᕐᓯᒍᑎᓚᑳᖏᑦ). ᐱᓇᓱᑦᑎᖏᑦ ᐃᑲᔪᕐᓯᓚᐅᔪᑦ 
ᐃᓱᐊᕐᓯᕕᐅᑉ ᐱᓇᓱᑦᑎᖏᓐᓂᒃ ᐊᑯᓂᐅᖕᖏᑐᐊᐱᒃ, 
ᐱᔭᖃᓕᓂᐅᓂᕐᒥᒍᑦ, ᐊᒻᒪᓗ ᑐᖕᖓᓇᕐᓂᒥᒍᑦ.

ᐃᓄᐃᑦ ᐃᓪᓕᕆᔭᖏᑦ ᐊᒻᒪᓗ ᐱᐅᓯᑐᖃᖏᑦ 

ᐃᓄᐃᑦ ᐃᓪᓕᕆᔭᖏᑦ ᐊᒻᒪᓗ ᐱᐅᓯᑐᖃᖏᑦ 
ᐱᓇᓱᕝᕕᑖᕐᖃᒥᒋᔭᐅᔪᖅ ᓄᐃᑕᐅᓚᐅᔪᖅ ᐅᐱᕐᖓᓴ 2020-ᒥ 
ᑐᑦᓯᕋᐅᑕᐅᓚᐅᔪᒻᒪᑦ ᐃᓱᐊᕐᓯᕕᐅᑉ ᑲᑎᖕᖓᔨᖏᓐᓄᑦ 
ᓄᐃᑎᑦᓯᒋᐊᖁᔭᐅᑦᓱᓂ ᐊᒻᒪᓗ ᓴᕐᕿᑎᑦᓯᓕᐅᒥᖁᔭᐅᑦᓱᓂ 
ᐃᓄᐃᑦ ᐃᓕᕐᖁᓯᖓᓂᒃ ᒪᒥᓭᒍᑎᓕᒫᓂ. ᑖᓐᓇ ᐱᓇᓱᕝᕕᒃ, 
ᓯᕗᓕᕐᑕᐅᓲᖅ ᔨᐊᓯᑲ ᑑᒪᒧ, ᑲᒪᒋᔭᖃᓲᖅ ᓄᐃᑦᓯᓂᕐᒥᒃ 
ᐃᓅᓯᕐᒥ ᓱᕐᕃᓂᖃᑦᓯᐊᕈᑎᑦᓴᓂᒃ, ᐃᓕᕐᖁᓯᑎᒎᓕᖓᔪᓂᒃ 
ᐱᓇᓲᑎᓂᒃ, ᐃᓘᓐᓇᖏᓐᓂᒃ ᐊᑦᑐᐊᓂᖃᕐᓗᓂ ᐃᓄᐃᑦ 
ᐃᓪᓕᕆᔭᓕᒫᖏᓐᓂᒃ, ᐊᑐᕐᓗᓂ ᐃᓄᐃᑦ. ᐱᒻᒪᕆᐅᓂᖃᕐᒥᔪᖅ 
ᑎᓕᔭᐅᒪᒍᑎᖓᑕ ᐃᓚᖓ ᑖᑦᓱᒪ ᐱᓇᓱᕝᕕᐅᑉ 
ᐊᑑᑎᒐᑦᓴᒥᐊᖑᑎᑦᓯᓂᕐᒥᒃ ᐊᒻᒪᓗ ᐱᐅᔫᓂᖃᑦᓯᐊᑐᒥᒃ 
ᐃᓱᐊᕐᓰᓂᕐᒥ ᐱᒍᑦᔨᒍᑎᓕᒫᓂᒃ, ᐊᑐᕐᓗᒍ ᐃᓄᐃᑦ 
ᐅᖃᐅᓯᖓ. ᒫᑦᔨᐅᓕᕇᕐᑎᓗᒍ 2020-ᒥ, ᐱᓇᓱᑦᑕᐅᓚᐅᕐᑐᑦ, 
ᓱᖏᐅᓯᓴᕋᓗᐊᕐᓱᓂ ᑲᒪᔨ ᓄᑖᖅ ᐱᓇᓱᒐᕐᒥᓂᒃ:

  ᓴᓇᑦᓱᓂ ᐊᑦᔨᒌᖕᖏᑐᓂᒃ ᐊᑐᕋᑦᓴᓂᒃ ᐊᓪᓚᓯᒪᔪᖕᖑᓱᒍ 
ᐅᖃᐅᓯᐅᑉ ᐁᑉᐸᖓᓅᔦᔨᓂᒃ, ᑐᓵᔨᓂᒃ, ᐃᓕᓐᓂᐊᑎᑦᓯᔨᓂᒃ, 
ᐃᓄᑐᖃᕐᓂᒃ ᑌᒫᓚᑳᖅ;

  ᓴᓇᑦᓱᓂ ᖃᓄᐃᖕᖏᓯᐊᕈᓯᕐᓂᒃ ᐊᒻᒪᓗ ᐊᑑᑎᒋᐊᓕᓐᓂᒃ 
ᓄᓇᒦᓕᕐᐸᑕ ᐊᒻᒪᓗ ᓱᖃᑦᓯᑎᑕᐅᓕᕐᐸᑕ; 

  ᖃᐅᔨᓴᕐᓱᓂ ᐃᓄᐃᑦ ᐋᓐᓂᐊᓯᐅᕈᓯᑐᖃᖏᓐᓂᒃ ᒪᓕᑦᓱᒋᑦ 
ᐅᖓᕙᒥᐅᑦ ᐊᒻᒪᓗ ᑕᓯᐅᔭᕐᔪᐊᒥᐅᑦ ᐊᑑᑎᓲᕕᓂᖏᑦ;

  ᖃᐅᔨᓴᕐᓱᓂ ᐃᓄᐃᑦ ᑐᓐᓂᖏᓐᓂᒃ ᒥᑦᓵᓄᑦ ᑐᑭᖃᕐᑎᓗᒋᑦ 
ᐊᒻᒪᓗ ᑕᕐᓴᖏᓐᑕ ᑐᑭᖏᓐᓂᒃ;

  ᐸᕐᓇᓱᓂ ᓄᓇᑐᐃᓐᓇᒥ ᐊᒻᒪᓗ ᓄᓇᒥ ᐋᓐᓂᓯᒪᔪᕐᓂᐊᕈᓯᕐᒥᒃ 
ᐱᔭᕆᐅᕐᓭᓂᕐᒥ ᐱᓇᓱᑦᑎᓕᒫᓂᒃ.

ᐃᕕᕐᑎᓯᓂᐅᑉ ᐱᓇᓱᐊᕐᑕᐅᓂᖓ
ᐃᕕᕐᑎᓯᓂᐅᑉ ᐱᓇᓱᐊᕐᑕᐅᓂᖓᑕ ᐱᓇᓱᕝᕕᖓ, ᓯᕗᓕᕐᑕᐅᓲᖅ 
ᐹᓪ ᕌᐳᑦᓴᓐᒧᑦ, ᓄᐃᑎᑕᐅᓯᒪᔪᖅ ᓱᓪᓕᑕᐅᒪᑦᓯᐊᑐᒥᒃ 
ᐊᒻᒪᓗ ᐊᑑᑎᓂᖃᑦᓯᐊᑐᒥᒃ ᐃᓱᐊᕐᓯᕕᐅᑉ ᐱᓇᓱᐊᓲᖏᑦ 
ᓈᒻᒪᓯᐊᕐᑎᑕᐅᖁᒧᑦ. ᐃᓚᓕᒃ ᐊᔪᐃᓐᓇᓂᐊᕐᓂᒥᒃ 
ᐱᓇᓲᑎᐅᑉ ᐊᑐᕐᓂᖃᕐᓂᖓᓂᒃ ᐁᑉᐹᒍᑦ ᓲᓱᒋᔭᖃᕐᓯᐊᓗᓂ 
ᐃᓗᓕᒋᒋᐊᖕᖓᓯᒪᔭᖏᓐᓂᒃ ᐊᒻᒪᓗ ᐱᕙᓪᓕᐊᑎᑦᓯᓯᒪᔪᓂᒃ. 
ᐊᑑᑎᑎᑦᓯᕙᓪᓕᐊᓂᖓ ᐊᑑᑎᑎᑕᐅᓲᑦ ᐃᓱᐊᕐᓯᕕᐅᑉ 
ᐱᓇᓱᑦᑎᖏᓐᓄᑦ ᐃᓱᐊᕐᓭᔨᓄᑦ, ᐃᓕᕐᖁᓯᑎᒍᑦ ᐸᐸᑦᓯᔨᓄᑦ, 
ᐊᒻᒪᓗ ᐅᐸᐅᑎᓯᒪᔨᓄᑦ. ᐃᓱᐊᕐᓭᓂᖅ ᐊᑑᑎᓂᖓᓂ, 
ᐊᖏᕐᓯᒪᒍᑕᐅᒋᐊᖃᓲᖅ ᐱᓇᓱᑦᑕᐅᒋᐊᖃᕐᓂᒥᒃ ᐃᑲᕈᕐᓂᓂ 
24-ᓂ, ᐊᑑᑎᑎᑕᐅᑦᓱᓂ ᐅᓪᓗᓂᒃ 42-ᓂᒃ. 2019-2020-ᒥ 
ᐊᕐᕌᒍᖓ ᐊᑑᑎᓂᖃᑦᓯᐊᓚᐅᕐᑐᖅ ᐃᓱᐊᕐᓯᕕᒻᒧᑦ, ᐱᓗᐊᕐᑐᒥ 
ᐱᑦᔪᑎᖃᕐᓱᓂ ᐱᓇᓱᕝᕕᐅᑉ ᐊᑑᑎᔭᖏᑦ ᐱᐅᓯᒋᐊᕐᑕᐅᑎᓪᓗᒋᑦ 
ᐃᓘᓐᓈᒍᖅ ᐊᑑᑎᑎᑦᓯᓯᐊᕐᓂᒥ ᐃᓱᐊᕐᓭᓂᕐᒥ ᐊᒻᒪᓗ 
ᒪᒥᓴᕐᐸᓕᐊᓂᖏᓐᓂ ᐃᓱᐊᕐᓯᕕᓕᐊᕐᓯᒪᔪᐃᑦ:

  ‘’ᐃᓱᐊᕐᓭᓂᕐᒥ ᓯᕗᓕᕐᑎᐅᑉ’’ ᐱᓇᓱᒐᖓ ᓄᐃᑕᐅᓚᐅᔪᖅ. 
ᐃᓱᐊᕐᓭᓂᕐᒥ ᐱᓇᓱᑦᑏᑦ ᑭᖕᖒᒪᑦᓯᓚᐅᔪᒻᒪᑕ 
ᐊᔪᖀᒋᐊᕐᑎᓴᒥᒃ ᑐᑭᒧᐊᕐᑎᓯᓂᐊᕐᑐᒥᒃ ᐃᓱᐊᕐᓭᔩᑦ 
ᐱᓇᓱᑦᑎᖏᓐᓂᒃ ᐱᓇᓱᒍᓯᑦᓯᐊᓂᒃ ᐊᑯᓐᓂᖁᓯᕈᓯᕐᒥ 
ᐊᒻᒪᓗ ᐊᑯᓐᓂᖁᓯᕈᓯᐅᑉ ᐸᕐᓇᓯᒪᓂᕐᒥ ᐃᓕᓐᓂᐊᓯᒪᔪᒥᒃ 
ᒪᓕᑦᑕᐅᒋᐊᖃᕐᒥᒪᑦ ᑯᐯᒃᒥ ᑐᑭᒧᐊᒍᑎᖏᓐᓂ;

  ᕿᓂᖏᓐᓇᖃᑦᑕᓚᐅᔪᒍᑦ ᐱᑦᓯᐊᓂᕐᐹᒥᒃ ᐊᒻᒪᓗ 
ᐊᑑᑎᖃᑦᓯᐊᓂᕐᐹᒥᒃ ᑐᑭᓯᔭᐅᑎᑦᓯᓂᕐᒥᒃ ᐃᓱᐊᕐᓯᓂᕐᒥᒃ. 
ᐸᕐᓇᑕᕗᑦ ᐃᓚᖃᓚᐅᔪᖅ (ᐃᓱᐊᕐᓰᓂᕐᒥ ᐱᓇᓱᐊᕐᑎᓗᒋᑦ) 
ᐅᓪᓗᑕᒫᑦ ᐊᑑᑎᓚᐅᕐᑐᓂᒃ ᐊᐱᕐᓲᑎᖃᕐᓂᒥ 
ᖃᐅᔨᒋᐊᕈᑎᒋᑦᓱᒍ ᖃᓄᐃᓘᕐᓂᑎᓐᓂᒃ; ᐊᒻᒪᓗ 
(ᐱᓇᓱᐊᕈᓐᓀᑎᓪᓗᒋᑦ) ᐱᔭᕆᐅᕐᓴᒋᐊᓪᓛᓂᕐᒥ ᐊᒻᒪᓗ 
ᐱᕙᓪᓕᐊᑎᑦᓯᓂᕐᒥ;

  ᐅᓪᓗᑕᒫᑦ ᐱᓇᓱᑦᑎᓂᒃ ᑲᑎᖃᑦᑕᑎᑦᓯᓂᖅ ᓄᐃᑕᐅᓚᐅᔪᖅ 
ᐊᒻᒪᓗ ᐊᑑᑎᑎᑕᐅᖏᓐᓇᖃᑦᑕᓱᓂ 8:30-ᖑᒥ 
ᐅᓪᓛᑯᑦ ᐱᓇᓱᐊᕈᓯᓕᒫᒥ ᐃᓱᐊᕐᓭᓂᕐᒥ ᐱᓇᓱᓐᓂᓕᒫᒥ.  
ᑲᑎᖕᖓᓂᖅ ᑲᒪᒋᔭᖃᑦᓯᐊᓂᕐᒥ ᐃᓱᐊᕐᓭᔨᓂᒃ 
ᓵᖕᖓᔭᖃᓗᐊᖕᖑᐊᓚᐅᔪᖅ, ᐊᒻᒪᓗ ᐃᓚᖃᕐᓱᓂ 
ᐃᑲᔪᕐᑎᒌᓐᓂᒥ ᐊᕙᓗᖓᑎᑦᓯᓂᕐᒥ ᐱᕕᑦᓴᖃᕐᑎᓯᕐᓱᓂ 
ᐃᓚᐅᔪᓕᒫᓂᒃ ᐃᒻᒥᓄᑦ ᐃᑲᔪᕐᓯᔭᐅᒍᑎᖃᕕᓴᒥᒃ, ᐊᒻᒪᓗ 
ᑐᓴᕐᕙᓚᑦᑕᐅᒍᓯᖃᕐᓱᓂ. ᑭᖑᓂᖃᑦᓯᐊᒪᕆᓚᐅᔪᖅ 
ᐊᑕᐅᑦᓯᑰᓕᖓᓂᕐᒥᒃ ᐊᒻᒪᓗ ᐱᑐᖃᑎᒌᑦᑎᓯᓂᕐᒥᒃ; 
ᐊᑑᑎᓂᖃᑦᓯᐊᓂᖓ ᓯᕗᒧᐊᕐᓯᐊᕈᑎᐅᓯᑦᓱᓂ ᐅᓪᓗᓕᒫᖅ;

  ᐅᖃᐅᓯᐅᑉ ᐁᑉᐸᖓᓅᔦᓃᑦ ᕿᒥᕐᕈᔭᐅᑦᓯᐊᖏᓐᓇᓲᑦ 
ᐊᒻᒪᓗ ᐅᖄᒍᑎᐅᑦᓱᑎᒃ; ᑭᓯᐊᓂ, 
ᐅᖁᒣᓪᓘᕈᑎᐅᖏᓐᓇᖃᑦᑕᓚᐅᕐᑐᖅ 
ᐊᑑᑎᑎᑦᓯᓯᐊᕋᓱᐊᕐᓂᒥ ᐱᑦᔪᔨᓂᕐᒥ ᐊᕐᕌᒍᓚᐅᕐᑐᒥ;

  ᖃᐅᑕᒫᕐᓯᐅᑎᓄᑦ ᐅᓚᐱᑕᐅᓗᐊᕐᑏᓕᖃᑦᑕᓚᐅᔪᒍᑦ 
ᐱᒍᑦᔨᓂᖃᑦᓯᐊᕈᒪᒧᑦ.

ᑲᓇᑕᒥ ᐃᓕᑕᕆᔭᐅᒪᒍᑎᖓ 

ᐱᐅᓰᒋᐊᕐᓂᖅ ᐊᒻᒪᓗ ᐊᑦᑕᓀᑦᑐᒦᑦᑎᓯᒋᐊᕐᓂᖅ ᐱᓇᓱᕝᕕᓕᒫᓄᑦ 
ᐊᔪᐃᓐᓈᕆᔭᐅᔪᖅ. ᑲᑎᖕᖓᔨᓕᒫᑦ. ᑲᒪᔨᓕᒫᑦ, ᐊᒻᒪᓗ 
ᐱᓇᓱᑦᑏᑦ ᐱᐅᓯᖃᕆᐊᓖᓐᓀᑦ ᓈᒻᒪᓈᕐᑎᓯᑦᓯᐊᓂᕐᒥᒃ 
ᐃᓱᐊᕐᓯᕕᐅᑉ ᐱᑦᔪᔨᒍᑎᖏᓐᓂᒃ ᓈᒻᒪᓈᕈᓐᓇᕕᓕᒫᖓᓄᑦ 
ᐊᒻᒪᓗ ᐃᓱᐊᕐᓯᒋᐊᕐᓯᒪᓕᒫᑦ ᑐᖕᖓᓱᑦᓯᐊᖁᓗᒋᑦ 
ᐊᑦᑕᓇᖕᖏᓯᐊᕐᑐᒥ ᒪᒥᓴᕐᕕᓴᖃᑦᓯᐊᓂᕐᒥᒃ. ᐱᐅᓰᒋᐊᕐᓂᖅ 
ᐊᒻᒪᓗ ᐊᑦᑕᓀᑦᑐᒦᑦᑎᓯᒋᐊᕐᓂᖅ ᐃᓚᓖᑦ ᕿᒥᕐᕈᒋᐊᑦᓯᐊᓂᕐᒥᒃ 
ᓄᓇᓖᑦ ᑭᖕᖒᒪᒋᔭᖏᓐᓂᒃ, ᕿᒥᕐᕈᖏᓐᓇᖃᑦᑕᓗᒋᑦ 
ᐊᒻᒪᓗ ᐅᓪᓗᒥᓂᑕᖕᖑᑎᒋᐊᖃᑦᑕᓗᒋᑦ ᒪᓕᒉᑦ ᐊᒻᒪᓗ 
ᖃᓄᐃᓘᕈᓰᑦ, ᐊᖑᒻᒪᑎᖏᓐᓇᓕᒫᖃᑦᑕᓗᓂ ᐅᐃᕆᒪᓂᐅᑉ 
ᖃᓄᐃᓘᕐᑕᐅᒍᓯᖏᓐᓂᒃ, ᐊᒻᒪᓗ ᐋᕐᕿᒋᐊᕈᑎᖃᖃᑦᑕᓗᑕ 
ᐱᑦᔪᔨᒍᑎᑦᑎᓂᒃ ᑐᖕᖓᕕᖃᕐᑎᓗᒋᑦ ᐅᖃᕈᑕᐅᔪᓂᒃ 
ᐱᓇᓱᑦᑎᑎᓐᓄᑦ ᐊᒻᒪᓗ ᐃᓱᐊᕐᓯᒋᐊᔨᐊᕆᕙᑦᑕᑎᓐᓄᑦ. 
ᐱᐅᓰᒋᐊᕐᓂᒥ ᐊᒻᒪᓗ ᐊᑦᑕᓀᑦᑐᒦᑦᑎᓯᒋᐊᕐᓂᒥ 
ᐊᓪᓗᕆᐊᕈᑎᑦᓯᐊᖑᕗᖅ ᐃᓕᑕᕆᔭᐅᒪᒍᑎᖃᕐᑎᑕᐅᓂᖅ 
ᑲᓇᑕᐅᑉ ᐃᓕᑕᕆᔭᐅᒪᒍᑎᖓᒍᑦ.   

ᐃᓱᐊᕐᓯᕕᒃ ᐱᓚᐅᔪᖅ ᖃᐅᔨᓴᕐᑕᐅᓂᕐᒥᒃ ᐊᒻᒪᓗ 
ᓇᐅᑦᓯᑐᕐᑕᐅᓂᕐᒥᒃ ᒣ 2017-ᒥ, ᐊᒻᒪᓗ ᐃᓱᓕᓂᖃᓛᕐᓱᓂ 
2019-ᒥ. ᐊᑐᐃᓐᓇᕈᕐᑎᖃᑦᑕᓕᕐᑐᒍᑦ ᑕᕐᕿᓂ ᐊᒥᓱᓂ 
ᐃᓕᑕᕆᔭᐅᓂᓪᓗᑐᕐᑖᓂᕐᒥᒃ, ᐊᑑᑎᓂᖃᓲᒥᑦ ᐊᕐᕌᒍᓂ ᓯᑕᒪᓂᒃ. ᒣ 
2019-ᒥ, ᑎᒥᐅᔪᖅ ᐅᐸᑦᑕᐅᒪᑦᓱᓂ ᖃᐅᔨᓴᕐᑕᐅᓂᖃᓕᓚᐅᔪᖅ 
ᒪᕐᕉᓄᑦ ᑲᓇᑕᒥ ᐃᓕᑕᕆᔭᐅᒍᑎᑖᕐᑎᓕᕆᔩᓐᓄᑦ. 
ᐊᐅᓚᒍᓯᕗᑦ, ᐊᐅᓚᑦᓯᓂᓕᕆᓂᕗᑦ, ᐊᒻᒪᓗ ᐃᓱᐊᓭᒍᑎᕗᑦ 
ᕿᒥᕐᕈᔭᐅᑦᓯᐊᒪᕆᓚᐅᔪᑦ ᐱᐅᓯᑦᓴᔭᒻᒪᕇᑦ Qmentum 
ᐱᓇᓲᑎᒋᓲᖏᑦᑕ ᓴᓂᐊᓂ. ᐱᓇᓱᐊᕈᓰᑦ ᐊᒥᓱᑦ ᓈᑎᓪᓗᒋᑦ, 
ᑐᓴᕐᑎᑕᐅᓯᓚᐅᔪᒍᑦ ᐱᐅᓯᕆᔭᐅᓲᓂᒃ ᓈᓪᓕᖁᐊᖃᕐᓂᕋᕐᑕᐅᓱᑕ 
ᐃᓕᑕᕆᔭᐅᒍᑎᑖᕐᓂᐊᓕᕋᑦᑕ ᑌᒪ.  ᐅᐱᒍᓱᑦᓯᐊᐳᒍᑦ 
ᓯᕗᓪᓕᐸᐅᑦᓱᑕ ᑎᒥᐅᑦᓱᑕ ᓄᓇᕕᒻᒥ ᑌᒣᑦᑐᒧᑦ ᑎᑭᐅᑎᒋᐊᒥᒃ, 
ᓱᕐᖁᐃᑕᐅᒻᒪᑦ ᐱᒍᑦᔨᒍᒪᓂᕗᑦ ᐊᑦᑕᓀᑐᓯᐊᒥ ᐊᒻᒪᓗ ᐱᐅᓂᓕᒻᒥ 
ᐱᑦᔪᔨᓂᕐᒥ ᓄᓇᕕᒻᒥ. 

ᑎᑭᓪᓗᒍ ᖃᐅᔨᓴᕐᑕᐅᓂᐅᓛᓕᕐᒥᔪᖅ ᐅᐸᑦᑕᐅᒪᓗᓂ ᒣ 2023-ᒥ, 
ᑲᔪᓯᑎᑕᐅᑦᓯᐊᕆᐊᓕᒃ ᐱᐅᓯᕆᔭᐅᒋᐊᓖᑦ ᐱᒍᓐᓇᓯᓚᐅᔭᕗᑦ 
ᐊᒻᒪᓗ ᐃᓱᐊᕐᓯᕕᐅᑉ ᐱᓇᓱᑦᑎᖏᑦ ᑲᔪᓯᒃᑫᓯᐊᓚᖓᒍᒪᔪᑦ. 

ᐱᖁᔭᓕᕆᓂᐅᑉ ᑐᕐᖃᑕᕐᕕᖓ 

ᐆᑦᑑᐱᕆ 2019-ᖑᑎᓪᓗᒍ,ᐃᓱᐊᕐᓯᕕᒃ ᓱᕐᖁᐃᑕᐅᔪᒥᒃ 
ᐃᓕᑕᕆᔭᐅᒍᑎᑖᕐᑎᑕᐅᓚᐅᔪᖅ ᑯᐯᒃ ᓇᐅᓕᒫᓂᒃ 
ᐊᑦᑕᓀᑦᑐᒦᑦᑐᓕᕆᕕᖓᑕ ᑐᕐᖃᑕᕐᕕᖓᓄᑦ. ᐃᓱᐊᕐᓯᕕᒃ 
ᐊᓪᓚᑕᐅᒪᖃᑕᐅᓕᕐᑐᖅ 40-ᓄᑦ ᑎᒥᐅᔪᓄᑦ ᐃᓕᑕᕆᔭᐅᒪᔪᓄᑦ 
ᑯᐯᒃᒥ ᐋᕐᕿᓱᕐᑕᐅᕖᑦ ᐱᑦᔪᔭᐅᕕᖏᓐᓄᑦ ᐅᐃᕆᒪᔪᓂᒃ 
ᐱᑦᔪᔨᒍᑎᓕᓐᓄᑦ ᐊᒻᒪᓗ ᐃᓱᐊᕐᓯᒋᐊᕐᓯᒪᔪᓂ ᐱᓇᓲᑎᖃᕐᓂᒥ.  

ᑖᓐᓇ ᐊᑯᓂ ᐅᑕᕐᕿᐊᖅ ᐃᓕᑕᕆᔭᐅᒪᓂᖅ ᐊᓪᓗᕆᐊᕈᑏᑦ 
ᐃᓚᖓ ᐃᓱᐊᕐᓯᕕᒻᒥᑦ ᐃᓕᑕᕆᔭᐅᒪᓗᓂ ᐊᒻᒪᓗ 
ᐱᔪᓐᓇᐅᑎᓪᓚᕆᖃᕐᓂᒥᒃ ᐱᒍᑦᔨᕕᐅᓂᕐᒥᒃ ᓄᓇᕕᒻᒥ. 
ᒫᓐᓇ ᐱᒋᐊᕐᓗᒍ, ᐱᓂᕐᓗᒋᐊᓪᓚᑌᓕᔪᓕᕆᔩᑦ ᐊᒻᒪᓗ 
ᐸᕐᓇᓀᕐᓯᒪᕖᑦ ᑯᐯᓕᒫᒥ ᑐᕌᕐᑎᓯᒍᓐᓇᖃᑦᑕᓛᓕᕐᑐᑦ 
ᐃᓱᐊᕐᓯᒋᐊᕐᑐᕈᓐᓇᕋᔭᕐᑐᓂᒃ ᐃᓱᐊᕐᓯᕕᒻᒧᑦ. 

 

ᐃᓕᑕᕆᔭᐅᒍᑎᑖᕐᓂᖅ ᐊᒻᒪᓗ 
ᐱᔭᕇᕐᓂᐅᑎᑖᕐᑎᓯᓂᖅ 

Indspire-ᑯᑦ ᐃᓕᑕᕆᔭᐅᒍᑎᑖᕈᑎᖓ 

ᐋᑐᕚᑉ ᑕᑯᒥᓇᕐᑐᓕᕆᕕᖃᐅᑎᖓᑕ ᐃᓪᓗᖁᑎᐊᓂ, ᐃᓱᐊᓯᕕᐅᑉ 
ᑲᒪᔨᒻᒪᕆᖓ, ᐊᓖᓯᐊ ᐊᔭᒍᑕᒃ, ᑐᓂᔭᐅᓚᐅᔪᖅ ᒫᑦᔨ 6, 
2020-ᐅᑎᓪᓗᒍ, Indspire Award—Inuit Youth-ᑯᑦ 
ᐃᓕᑕᕆᔭᐅᒍᑎᖓᓂᒃ ᐃᓄᐃᑦ ᐅᕕᒐᕐᑐᐃᑦ (2020)-ᒥᒃ 
ᐃᓕᑕᕆᔭᐅᒍᑎᖃᕐᓱᓂ ᐊᑑᑎᓯᒪᓕᕐᑕᖏᓐᓂᒃ, ᐃᓅᓯᕐᒥ 
ᐊᑑᑎᓯᒪᔭᖏᓐᓂ, ᐊᒻᒪᓗ ᓄᓇᓕᒻᒥ ᐃᓚᐅᕕᖃᓲᖑᓂᕐᒧᑦ. 
ᑌᒪ ᓯᕗᓪᓕᐸᐅᑦᓱᓂ ᐃᓅᑦᓱᓂ ᓄᓇᕕᒻᒥᐅᖅ ᓵᓚᖃᒋᐅᓚᐅᔪᖅ 
ᐃᓄᐃᑦ ᐅᕕᒐᕐᑐᐃᑦ ᐊᕕᑦᑐᑕᐅᒪᒍᑎᖓᓂ.

ᐅᒥᐅᔭᕐᒥᐅᔭᐅᑦᓱᓂ ᐊᒻᒪᓗ ᑰᑦᔪᐊᒥᐅᖑᓕᕐᑐᖅ,ᐊᓖᓯᐊ 
ᐃᓚᐅᖃᑕᐅᓲᖑᓕᕐᑐᖅ ᐅᑭᐅᑭᑦᑑᓕᕐᓂᕋᒥᓂᒃ 
ᓯᕗᓂᑦᓴᓯᐊᖃᑦᑎᓯᒐᓱᐊᕐᓂᒥ ᐃᓅᖃᑎᒥᓂᒃ. ᓴᐳᒻᒥᔨᓪᓚᕆᒃ 
ᐃᓄᐃᑦ ᐃᓕᑕᕆᔭᐅᒪᒍᓯᖏᓐᓂᒃ ᐊᒻᒪᓗ ᐊᑑᑎᓂᕆᓯᒪᔭᖏᓐᓂᒃ. 
ᖄᖐᓐᓈᓲᖑᖕᖏᑐᖅ ᑭᒡᒐᑑᑦᔨᒋᐊᒥᒃ ᐊᒻᒪᓗ 
ᐅᖃᒍᑦᔨᒋᐊᒥᒃ ᐃᓅᖃᑎᒥᓂᒃ, ᓲᓱᑦᓴᓯᐊᕐᓱᓂ ᐃᓄᑐᖃᕐᓂᒃ 
ᐊᒻᒪᓗ ᐃᓚᐅᑎᑦᓯᓯᐊᕐᐸᓱᓂ ᐅᕕᒐᕐᑐᐃᑦ ᐃᓱᒫᓘᑎᖏᓐᓂᒃ. 

The Indspire Awards ᐃᓕᑕᕆᔭᐅᒍᑎᑖᕈᑎᖓ ᑐᑭᓕᒃ 
ᓲᓱᒋᔭᖃᑦᓯᐊᓂᕐᒥᒃ ᓄᓇᖃᕐᖄᓯᒪᔪᐃᑦ ᓄᓇᓕᖏᓐᓂ 
ᓴᕐᕿᑎᑦᓯᓂᕐᒥ ᐃᓅᖃᑎᒥᓂᒃ. ᐊᕐᕌᒍᐃᑦ 27 ᐊᓂᒍᕐᑐᑦ,  
Indspire ᐃᓕᑕᕆᔭᐅᒍᑎᑖᕈᑎᖓ ᐃᓕᑕᕐᓯᓯᒪᓕᕐᑐᖅ 
373-ᓂᒃ ᓄᓇᖃᕐᖄᓯᒪᔪᓂᒃ, ᐃᓄᓐᓂᒃ, ᐊᒻᒪᓗ ᒣᑏᒃᑯᓂᒃ 
ᐊᑑᑎᔭᖃᑦᓯᐊᒪᕆᓯᒪᔪᓂᒃ.

Hommage bénévolat- 
Québec-ᑯᑦ ᐃᓕᑕᕆᔭᐅᒍᑎᖓ 

ᔫᓂ 2019-ᖑᑎᓪᓗᒍ, ᐊᖓᔪᕐᖄᕗᑦ ᐊᒻᒪᓗ ᐊᖓᔪᕐᖄᑉ 
ᑐᖓᓕᐊ, ᑏᕕ ᕗᐊᕋᔅ ᐊᒻᒪᓗ ᒥᐊᔨ ᐁᑦᓯᓴᓐ, ᑐᓂᔭᐅᓚᐅᔫᒃ 
ᐃᓕᑕᕆᔭᐅᒍᑎᒥᒃ ᓂᕈᐊᕐᑕᐅᖃᑕᐅᑦᓱᑎᒃ 2019-ᒥ 
Hommage bénévolat-Québec ᐃᓕᑕᕆᔭᐅᒍᑎᖓᓄᑦ. 
ᑏᕕ ᐊᒻᒪᓗ ᒥᐊᔨ ᐱᐅᔪᕆᒍᑎᖃᓲᖑᒐᑎᒃ ᐊᐅᓚᑦᓯᔩᒃ 
ᓯᕗᒃᑲᑕᕐᓂᒥᒃ ᑎᒥᐅᔪᖁᑎᑦᑕ ᐱᕈᕐᐸᓕᐊᓂᖓᓂᒃ. 
ᐊᑕᐅᑦᓯᑯᑦ, ᐊᑭᓕᕐᑐᑕᐅᒐᑎᒃ ᐃᓂᒥᓂᒃ ᐊᖓᔪᕐᖄᒧᑦ 
ᐊᒻᒪᓗ ᐊᖓᔪᕐᖄᑉ ᑐᖓᓕᐊᓄᑦ ᐊᓯᖃᖕᖏᓯᐊᕐᑑᒃ ᐊᒻᒪᓗ 
ᐊᐅᓚᒍᓯᖃᕐᑎᓯᑦᓯᐊᓱᑎᒃ. ᐃᑦᔭᕋᑦᓴᓯᐊᒃ ᐃᓱᐊᕐᓯᕕᐅᑉ 
ᐃᓚᒌᓐᓂᖏᓐᓂᒃ.  

ᑖᓐᓇ ᐃᓕᑕᕆᔭᐅᒍᑎ ᑯᐯᒃ ᑲᕙᒪᖓᑕ ᐊᑭᓕᕐᑐᑕᐅᒐᑎᒃ 
ᐱᓇᓱᓲᓄᑦ ᐅᓄᕐᓂᐹᒥᒃ ᐊᑦᔨᐅᖏᑦᑑᒍᑎᓕᒃ. ᐃᓕᑕᕐᓯᓲᖅ 
ᑕᐅᓴᓃᑦᑐᓂᑦ ᐊᑭᓕᕐᑐᑕᐅᒐᑎᒃ ᐱᓇᓱᓲᓂᒃ ᐃᑲᔪᕐᑐᑐᓂᑦ 
ᓄᓇᓕᓐᓂ ᑎᒥᐅᔪᓂᒃ. 

ᓴᓇᓂᖅ

2019-2020 ᐊᕐᕌᒍᖓ ᐊᑑᑎᕖᖕᖓᓚᐅᕐᑐᖅ ᓴᓇᓂᕐᒥᒃ 
ᐃᓘᓐᓇᓯᐊᖓ ᓱᕐᖁᐃᑕᐅᑎᓪᓗᒍ ᑮᓇᐅᔭᕐᑑᑎᑦᓴᓕᐊᑦ 
$40.6 ᒥᓕᐊᒦᑦᑐᑦ. ᑎᑭᐅᑎᓂᖃᕐᓯᐊᓚᕿᔪᖅ 
$21ᒥᓕᐊᑦ ᑐᓂᕐᕈᑕᐅᓚᐅᕐᓂᖏᓐᓄᑦ ᐃᓪᓗᖁᑎᑖᕈᑏᑦ 
ᑲᓇᑕᒥ ᑐᓴᕐᑕᐅᑎᑕᐅᓚᐅᔪᑦ ᐊᐅᒡᒍᓯ 29-ᒥ ᐃᕚᓐ 
ᔫᓐᔅᒧᑦ, ᑲᓇᑕᐅᑉ ᐅᖃᕐᕕᒪᕆᖓᑕ ᐊᓪᓚᑎᖓᓄᑦ 
ᓄᓇᖃᕐᖄᓯᒪᔪᐃᑦ ᐊᒻᒪᓗᐅᑭᐅᕐᑕᐅᒥᐅᑦ ᐱᑦᔪᔭᐅᒍᑎᖏᑦᑕ 
ᑐᕐᖃᑕᕐᕕᖓᓄᑦ, ᐊᑑᑎᓂᖃᕐᑎᓗᒍ  ᓄᓇᒥ ᑐᖕᖓᕕᑦᑖᓂᐅᑉ 
ᓇᓪᓕᐅᓂᕐᓯᐅᑕᐅᓂᖓᓂ ground-breaking ceremony 
(https://bit.ly/32FNv4s) ᐊᑑᑎᓚᐅᔪᖅ ᑰᑦᔪᐊᒥ. 
ᑲᑎᕕᒃᓄᓇᓕᓕᒫᑦ ᑲᕙᒪᖓᑕ ᐯᕆᑦᓯᕕᓕᕆᕕᖓ ᑐᓂᓯᓚᐅᔪᒻᒥᔪᖅ 
ᑮᓇᐅᔭᕐᑑᑎᑦᓴᓂᒃ ᐱᔭᕇᕈᑎᑦᓴᓄᑦ ᐯᕆᑦᓯᕕᖃᐅᑎᑦᓴᒥ ᐊᒻᒪᓗ 
ᐱᓇᓲᑎᑖᕈᑎᓄᑦ ᐊᒻᒪᓗ ᐱᖕᖑᐊᑖᕈᑎᓄᑦ ᐱᐊᕋᕐᓅᓕᖓᔪᓄᑦ. 

ᐊᑑᑎᔭᐅᓂᖓ 1 ᐊᒻᒪᓗ 2 ᐱᔭᕇᕐᓯᒪᓕᕐᑐᖅ!

ᓴᓇᓂᖅ ᐱᒋᐊᖕᖓᓚᐅᔪᖅ ᐊᑑᑎᓂᕐᒥ 1 ᐊᒻᒪᓗ 2-ᒥ 
ᐱᓇᓱᐊᕐᓂᒥ. ᐊᑑᑎᑎᓪᓗᒍ 1, ᐊᓂᒍᓚᐅᔪᖅ ᐆᑦᑑᐱᕆ 2019-ᒥ, 
Gely Construction Inc.-ᑯᑦ ᐱᔭᕇᓚᐅᔪᑦ ᓴᓇᔭᒥᓂᒃ 
ᐊᕐᖁᓯᐅᕐᓂᒥ ᐃᓱᐊᕐᓯᕕᐅᑉ ᐃᓪᓗᖁᑎᑦᓴᑕᖓᓄᑦ ᐊᒻᒪᓗ 
ᓄᓇᒃᑰᔫᑦ ᐃᓂᖃᕐᕕᓴᖓᓂᒃ. ᐊᑑᑎᑎᓪᓗᒍ 2, ᐊᓂᒍᓚᐅᔪᖅ 
ᑏᓯᒻᐱᕆ 2019-ᒥ, ᑲᐅᑕᒃᑯᑦ ᐱᔭᕇᓚᐅᔪᑦ ᓴᓇᔭᒥᓂᒃ 
ᐃᑦᓯᒥᑕᕇᓂᒃ ᓯᑕᒪᓂᒃ ᐱᓇᓱᑦᑏᑦ ᐃᓪᓗᓴᖏᓐᓂᒃ. ᐊᒻᒪᑕᐅᖅ, 
ᑐᖕᖓᕕᓕᑦᑐᑕᐅᑦᓱᓂ ᒪᕐᕉᓂᒃ ᐊᕐᖁᑎᖓᓂ ᐃᓂᒋᔭᐅᓛᕐᑑᓂᒃ 
ᐃᑦᓯᒥᑕᕇᓂᒃ ᓯᑕᒪᓂᒃ ᐃᓪᓗᖁᑎᑦᓴᒋᐊᓪᓚᓂᒃ ᐱᓇᓱᑦᑎᓄᑦ. 
ᑭᖑᓯᓚᐅᔪᖕᖏᑐᑦ ᐅᕝᕙᓘᓐᓃᑦ ᑮᓇᐅᔭᕐᑐᒋᐊᓪᓛᕋᑎᒃ 
ᐊᑑᑎᔭᖏᓐᓂ 1-ᒥ ᐊᒻᒪᓗ 2-ᒥ.  

ᐃᓪᓗᖁᑎᑦᓴᖅ ᓄᑖᖅ 

ᐃᓪᓗᖁᑎᑦᓴᐅᑉ ᓴᓇᒻᒪᓴᖓᑕ ᓴᓇᔭᐅᓂᖓ ᐊᒻᒪᓗ 
ᓴᓇᓂᐅᑉ ᓯᑯᑦᓴᔭᖁᑎᖏᑦᑕ ᓄᑖᒧᑦ ᐃᓪᓗᖁᑎᑦᓴᒨᓕᖓᔪᑦ 
ᐱᔭᕇᕐᑕᐅᓚᐅᔪᑦ ᓈᒻᒪᓈᕐᓱᑎᒃ ᓇᐅᓕᒫᓄᑦ ᐅᒃᑯᐃᓯᓂᕐᒥ 
ᐊᑭᑭᓐᓂᐹᕐᓯᐅᒍᓯᕐᒧᑦ ᓴᓇᔭᐅᒍᑎᑦᓴᒥᒃ ᐃᓪᓗᖁᑎᑦᓴᒥ ᔭᓄᐊᕆ 
2020-ᒥ. ᕕᕗᐊᕆ ᐃᓱᓕᓕᕐᑎᓗᒍ, ᑲᑎᖕᖓᔩᑦ ᐱᓇᓱᐊᖃᑎᕗᑦ 
ᐊᖏᕈᑎᖃᓚᐅᔪᑦ ᐃᓱᐊᕐᓯᕕᒻᒥᒃ ᑐᓂᓯᖁᔨᑦᓱᑎᒃ 
ᐱᓇᓱᐊᕐᑎᓯᓂᒃᒥ ᑎᓕᔨᒍᑎᒥᒃ ᐊᑭᑭᓐᓂᐸᐅᓂᖓᓄᑦ 
ᒪᓕᑦᓯᐊᓱᑎᒃ ᒪᓂᔨᔪᓂᒃ, Les Construction Pépin 
et Fortin Inc.-ᑯᓐᓂᒃ, $21,469,000-ᕌᕐᑎᓯᑦᓱᑎᒃ 
(ᑖᒃᓯᖏᑦ ᐃᓚᐅᑎᓐᓇᒋᑦ) ᑎᓕᔨᒍᑎᒃ 11-ᐳᓴᓄᑦ 
ᐊᑭᑐᓂᕐᓴᐅᓚᐅᕋᓗᐊᕐᑎᓗᒍ ᑮᓇᐅᔭᕐᑑᑎᑦᓴᓕᐊᖑᓯᒪᔪᐃᑦ 
ᐸᕐᓇᑕᐅᒪᒍᑎᖏᓐᓂᒃ. 

ᑌᒣᒐᓗᐊᕐᑎᓗᒍ, ᐃᓱᐊᕐᓯᕕᒃ ᑎᓕᔨᒍᑎᒥᒃ ᓱᕐᖁᐃᓯᓚᐅᕐᑎᓇᒍ, 
ᖃᓂᒪᓐᓇᖅ ᑰᕕᑦ-19 ᓱᕐᕃᐸᓪᓕᐊᓯᓚᐅᔪᖅ ᑯᐯᓕᒫᒥ. 
ᑲᕙᒪ ᓄᕐᖃᖓᑎᑦᓯᓚᐅᕐᑐᓯᓚᐅᔪᖅ ᓴᓇᓂᓕᒫᓂᒃ. 
ᐱᔭᕆᐊᑦᑐᑎᕆᑦᓯᐊᓚᐅᔪᖅ ᑎᓕᔨᒍᓯᑦᑎᒥᑦ ᐊᖏᕈᓯᑦᑎᓂᒃ. ᒫᑦᔨ 
31, 2020-ᒥ, ᐃᓱᐊᕐᓯᕕᒃ ᐊᒻᒪᓗ ᐱᓇᓱᖃᑎᖏᑦ ᕿᒥᕐᕈᓚᐅᔪᑦ 
ᐱᐅᓂᕆᒐᔭᕐᑕᖏᓐᓂᒃ ᐱᐅᖕᖏᓂᕆᒐᔭᕐᑕᖏᓐᓂᓗ 
ᑎᓕᔨᒍᑎᒥᒃ ᑐᓂᓯᓂᕐᒥᒃ ᖃᓄᐃᑦᑐᑰᕐᓂᒥᓂ. 

ᐊᕐᕌᒍᐃᑦ 2020-2021 ᐅᖁᒣᑦᑑᓚᖓᔪᖅ ᐃᓚᐅᖃᑕᐅᔪᓕᒫᓄᑦ 
ᐊᐅᓚᑦᓯᓂᒃᒥ ᓴᓇᓂᕐᒥᒃ, ᓴᓇᓂᐅᑉ ᐱᓇᓱᑦᑎᖏᓐᓂᒃ 
ᐊᒻᒪᓗ ᑎᓕᔭᐅᔪᓂᒃ. ᑌᒣᒐᓗᐊᕐᑎᓗᒍ, ᐱᓇᓱᐊᖃᑕᐅᔪᓕᒫᑦ 
ᑲᔪᓯᑎᑦᓯᓯᐊᕈᒪᕗᑦ ᐱᓇᓱᐊᕐᑕᐅᔪᒥᒃ ᖃᓄᐃᖕᖏᓯᐊᖁᓗᒋᑦ 
ᐊᒻᒪᓗ ᓯᕗᓂᖃᑦᓯᐊᖁᓗᒋᑦ ᓄᓇᕕᒻᒥᐅᑦ ᐃᓄᐃᑦ.

ᐱᕙᓪᓕᐊᑕᐅᔪᑦ

ᒪᒥᓴᐅᑏᑦ ᓄᑖᑦ 

ᐆᑦᑑᐱᕆ 2019-ᒥ, ᑲᑎᖕᖓᔩᑦ ᐊᖏᓚᐅᔪᑦ ᓯᕗᓪᓕᐹᒥᒃ 
ᐊᓪᓚᑕᐅᒋᐊᖕᖓᑐᒥᒃ ᓄᑖᒥᒃ ᐃᓄᑑᓈᕐᑎᑐᐃᑦ 
ᐃᓱᐊᕐᓯᔭᐅᒍᓯᑦᓴᖓᓂᒃ (ᓯᖏᑦᓯᓛᕐᑐᖅ 42-ᓂ ᐅᓪᓗᓂᒃ 
ᐱᓇᓱᐊᕐᑕᐅᒍᓯᕐᒥᒃ) ᐊᒻᒪᓗ ᐃᓚᒌᓄᑦ ᐃᓱᐊᕐᓯᔭᐅᒍᓯᖅ 
ᓴᓇᔭᐅᓯᒪᔪᖅ Ancestral Vision-ᑯᓄᑦ, ᓄᓇᖃᕐᑳᓯᒪᔪᐃᑦ 
ᑎᒥᖁᑎᖓ ᐊᑑᑎᓕᓂᐅᑦᓱᓂ ᐱᕙᓪᓕᐊᑎᑦᓯᓂᕐᒥᒃ ᐱᓇᓲᑎᒥᒃ.  

2020-ᐅ ᐱᒋᐊᕐᓂᖓᓂ, ᐃᓱᐊᕐᓭᔩᑦ ᕿᒥᕐᕈᓗᑐᕐᐸᓕᐊᓯᓚᐅᔪᑦ 
ᐃᓗᓕᖏᓐᓃᑐᓂᒃ ᐊᒻᒪᓗ ᐱᓇᓲᑎᓂᒃ ᐊᒻᒪᓗ ᐋᕐᕿᒋᐊᓪᓛᓱᒍ 
ᐃᓱᐊᕐᓭᓂᒃᑯᑦ,ᐃᓕᕐᖁᓯᑎᒍᑦ, ᐊᒻᒪᓗ ᐅᖃᐅᓯᑎᒍᑦ 
ᐃᑲᔪᕐᑎᒋᑦᓱᒋᑦ ᑲᑎᖕᖓᔩᑦ. ᑐᕌᒐᒋᓚᐅᔭᕗᑦ ᐱᓇᓲᑏᑦ ᐊᒻᒪᓗ 
ᐊᓪᓚᓂᐊᒉᑦ ᓈᒻᒪᓯᓕᕐᑎᒐᓱᐊᕐᓱᒋᑦ ᐃᓱᐊᕐᓯᒋᐊᕐᓯᒪᔪᐃᑦ 
ᑭᖕᖒᒪᒋᔭᖏᓐᓄᑦ. ᐊᓪᓗᕆᐊᖕᖓᐅᑎᖓ ᐊᑑᑎᓚᐅᔪᖅ 
ᒫᑦᔨ 2020-ᒥ ᒪᒥᓴᕐᓂᑯᑦ ᐊᒻᒪᓗ ᐱᔭᕆᐅᕐᓴᑕᐅᓂᒃᑯᑦ 
ᓴᓂᕐᕙᓯᒪᒋᐊᕐᑐᑫᓐᓇᓱᑎᒃ ᒪᒥᓭᔩᑦ. ᑐᕌᒐᖃᓚᐅᔪᖅ 
ᐊᑐᐃᓐᓇᕈᕐᑎᕆᓂᕐᒥᒃ ᐱᓇᓱᖃᑕᐅᓲᓂᒃ ᐊᒻᒪᓗ ᐊᑎᖕᖓᔨᓂᒃ 
ᕿᒥᕐᕈᑯᑦᓱᒋᑦ ᐱᓇᓲᑏᑦ ᖁᐊᕐᓵᓇᕐᑐᑰᕐᑐᓕᕆᓂᐅᑉ 
ᐃᓗᓕᖏᓐᓂᒃ ᖁᐊᕐᓵᒋᐊᓪᓛᓇᕐᑐᑰᖁᔨᖕᖏᓂᕐᒧᑦ.   

ᖃᓂᒪᓐᓇᖅ ᑰᕕᑦ-19 ᖃᓱᒃᑫᓚᐅᔪᖅ ᕿᒥᕐᕈᓂᕐᒥᒃ ᐊᒻᒪᓗ 
ᑭᖑᓪᓂᐊᒍᑦ ᐊᓯᑦᔩᒋᐊᕐᓂᒥᒃ ᓄᑖᓂᒃ ᐱᓇᓲᑎᑦᓴᓂᒃ 
ᐱᓇᓱᐊᕐᑕᐅᔪᓂᒃ ᐃᓱᐊᕐᓰᔨᓄᑦ ᐊᓪᓚᕕᒃ ᐅᒃᑯᐊᓯᒪᓂᑯᖓᓄᑦ 
ᒫᑦᔨ 2020 ᕿᑎᖓᓂ. ᖃᕆᑕᐅᔭᑎᒍᑦ ᑲᑎᖕᖓᓃᑦ 
ᐊᑑᑎᔭᐅᒋᐊᖕᖓᓯᓚᐅᔪᑦ ᐱᓇᓲᑎᓂᒃ ᐋᕐᕿᒋᐊᕆᓂᕐᒧᑦ ᒫᑦᔨ 
31-ᐅᓚᐅᕐᑎᓇᒍ. 

ᕿᒥᕐᕈᓂᖅ ᐊᒻᒪᓗ ᐅᖃᐅᓯᐅᑉ ᐁᑉᐸᖓᓅᔦᓂᖅ ᓄᑖᒥ 
ᐱᓇᓲᑎᓂᒃ ᐱᔭᕇᕐᑕᐅᓛᕈᓇᖅ 2020-2021-ᒥ. 

ᕕᕗᐊᕆᑕᒫᑦ, ᐃᓚᐅᖃᑕᐅᔪᑦ ᑲᑎᕕᐅᑉ ᓄᓇᖁᑎᖓᓂᒥᐅᓕᒫᑦ 
ᐃᒻᒥᓂᒃ ᐱᔪᒥᑎᒋᓲᑦ ᐃᒥᐊᓗᖕᖏᑫᓐᓇᓂᕐᒥᒃ ᐅᓪᓗᓂᒃ 28-ᓂᒃ. 
ᐃᓚᐅᖃᑕᐅᑐᐊᕋᒥᒃ ᑖᑦᓱᒧᖓ, ᐊᑑᑎᓲᑦ ᐱᐅᔫᓂᖓᓂᒃ 
ᐃᒨᓯᑦᓯᐊᖃᕐᓂᒥ ᐁᑉᐹᒍᑦ ᐃᑲᔪᕐᑐᓱᑎᒃ ᐃᓱᐊᕐᓯᕕᒻᒥᒃ. ᐱᖕᖑᐹ 
ᑐᕌᒐᓕᒃ ᐃᓱᐊᕐᓯᕕᒻᒥᒃ ᑮᓇᐅᔭᕐᑖᒋᐊᓪᓚᐅᑎᑦᓴᖏᓐᓂᒃ ᐊᒻᒪᓗ 
ᐃᓱᐊᕐᓯᕕᐅᑉ ᐱᑦᔪᔨᒍᑎᖏᓐᓂᒃ ᐊᑐᐃᓐᓇᐅᑎᑦᓯᓕᐅᒥᒍᑎᐅᑦᓱᓂ 
14-ᓂ ᓄᓇᓕᓐᓂ ᓄᓇᕕᒻᒥ. ᑮᓇᐅᔦᑦ ᐊᑐᕐᑕᐅᓲᑦ 
ᐱᓇᓲᑎᑖᕈᑎᑦᓴᓄᑦ ᐊᒻᒪᓗ ᓱᓇᓚᑳᓄᑦ ᐃᑲᔪᓯᒍᑎᑦᓴᓂᑦ 
ᐃᓪᓗᖁᑎᑖᖑᓛᕐᑑᑉ ᓄᑖᑉ ᐃᓕᕐᖁᓯᑎᒍᓕᖓᔪᓂᒃ 
ᑐᕌᒐᓱᐊᕐᑕᖏᓐᓂᒃ ᐃᑲᔪᕐᓯᐅᑎᐅᓗᑎᒃ. 

ᕕᕗᐊᕆ 2020-ᒥ, 165 ᐃᓚᐅᖃᑕᐅᔪᑦ ᓄᓇᕕᒻᒥ ᐊᒻᒪᓗ 
ᓯᓚᑖᓂ ᐱᔪᒥᑎᒋᖃᑎᐅᑦᓱᑎᒃ, ᐊᒻᒪᓗᑦᑕᐅᖅ ᐊᒥᓱᒋᐊᓪᓓᑦ 
ᐊᓪᓚᑕᐅᒪᖕᖏᑲᓗᐊᕐᓱᑎᒃ ᐃᓚᐅᖃᑕᐅᓚᐅᔪᒻᒥᔪᑦ. ᓇᑯᕐᑐᖅ 
ᐊᐅᓚᑦᔭᕆᐊᖃᑕᐅᓚᐅᔪᒻᒪᑕ ᐃᓚᐅᖃᑕᐅᔪᓕᒫᑦ ᐊᒻᒪᓗ 
ᑮᓇᐅᔭᑎᒍᑦ ᐃᑲᔪᕐᓯᔨᖏᑦ, ᐊᒻᒪᓗᑦᑕᐅᖅ ᑌᒫᓪᓗᑐᖅ 
ᐃᑲᔪᕐᓯᐅᑎᒋᓚᐅᔭᖏᑦ ᑎᓯᐅᔪᐃᑦ ᐃᓚᖏᑦ, ᐃᓱᐊᕐᓯᕕᒃ 
ᑮᓇᐅᔭᕐᑖᓚᐅᔪᖅ $43,529.81 ᐅᖓᑖᓄᑦ.

ᐃᓱᐊᕐᓯᕕᒃ ᓇᑯᕐᓴᓗᐊᖕᖑᐊᑐᖅ ᑎᒥᐅᔪᓂᒃ ᐃᓚᖏᓐᓂᒃ 
ᐃᓕᒌᑦᑎᓯᑎᑦᓯᓚᐅᔪᓂᒃ ᐊᒻᒪᓗ ᐱᓇᓱᑦᑎᒥᓂᒃ ᑮᓇᐅᔭᑎᒍᑦ 
ᐃᑲᔪᕐᓯᐅᑎᖃᕐᓱᑎᒃ ᐱᔪᒥᑎᒋᓂᕐᒥ, ᐱᓗᐊᕐᑐᖅ EVOQ 
Architecture-ᑯᑦ, ᕌᒃᓚᓐ ᐅᔭᕋᓐᓂᐊᕕᖓ, ᐊᒻᒪᓗ 
ᐃᓪᓗᓕᕆᔨᕐᔪᐊᑯᑦ. ᐅᖃᕈᒪᒻᒥᔪᒍᑦ NAV Canada-ᑯᓄᑦ 
ᐱᓇᓱᑦᑏᑦ ᑰᑦᔪᐊᒥ, ᑲᑎᕕᒃ ᐃᓕᓴᕐᓂᓕᕆᓂᐅᑉ ᐳᕐᑐᓂᕐᓴᒋᐊᓪᓚᒥ 
ᐃᓕᓐᓂᐊᑏᑦ, ᐊᒻᒪᓗ Desjardins’s Quebec ᐱᓇᓱᑦᑎᖏᑦ 
ᐃᑲᔪᕐᑐᓚᐅᕐᓂᖏᓐᓄᑦ ᐱᔪᒥᑎᒋᓂᕐᒥ ᐃᒻᒥᓂᕐᓲᑎᖃᕐᓱᑎᒃ 
ᑮᓇᐅᔭᓂᒃ ᑐᓂᕐᕈᓯᐊᓚᐅᕐᓂᖏᑦ. ᑌᒪᓕ, ᐃᓱᐊᕐᓯᕕᒃ 
ᐊᒧᓯᒋᐊᓯᓚᐅᔪᖅ ᔫᓂ 15, 2020-ᒥ ᐃᓚᐅᖃᑕᐅᔪᕕᓂᓕᒫᓂᒃ 
ᐊᒻᒪᓗ ᑮᓇᐅᔭᑎᒍᑦ ᐃᑲᔪᕐᓯᔪᕕᓂᓕᒫᓂᒃ 2020-ᐅᑉ 
ᐊᑑᑎᓂᖓᓂ, ᓇᑯᕐᒪᑦ ᐱᓇᓱᕝᕖᑦ ᐊᒥᓱᑦ ᑐᓂᓯᓚᐅᔪᓂᑯᖏᓐᓄᑦ:

  ᐃᓄᐃᑦ ᖃᖓᑦᑕᔫᖏᑦ;

  ᑲᓀᑎᐊᓐ ᓄᐊᔅ;

  ᐅᐱᐊᕐᔾ ᓯᓂᑦᑕᕕᖓ;

  ᑰᑦᔪᐊᑉ ᑯᐊᐸᖓ;

  ᒪᑭᕝᕕᑯᓂ ᑭᒡᒐᑐᕐᑎ, ᔫ ᓯᓅᐹ;

  ᑰᑦᔪᐊᑉ ᐱᖕᖑᐊᑎᑦᓯᔨᖏᑦ; 

  ᓄᓇᕕᐅᑉ ᒥᕐᖁᓕᕆᕕᖓ; 

  ᐊᕙᑕᖅ; 

  ᓄᓇᕕᐅᑉ ᒥᕐᖑᐃᓯᕐᕕᓕᕆᕕᖓ; 

  ᑏᕕ ᓂᐅᕕᕐᓂᐊᕕᖓ ;

  ᐅᐊᓴᐅ ᐅᕝᕙᐅᑏᑦ;

  ᐃᓅᕗᖓ ᓴᓇᒐᖏᑦ;

  ᐃᓚᒌᓴᖅ;

  Arbonne, ᔫᓕ ᑯᕆᓃ;

  National Bank Financial-ᑯᑦ —Wealth 
Management Group F. Fortier-ᑯᑦ;

  Sunlife-ᑯᑦ;

  ᑕᒫᓂ ᖃᕆᑕᐅᔭᒧᑦ ᐱᑐᑦᑎᓯᕕᖓ;

  ᐃᓪᓗᓕᕆᔨᕐᔪᐊᑯᑦ; 

  Gaston Henry Fourrures-ᑯᑦ.

ᐱᖕᖑᐹ

2020-ᒥ ᐱᖕᖑᐹ ᑭᓯᑕᐅᒍᑎᖏᑦ

  43% ᐃᓚᐅᖃᑕᐅᔪᑦ ᐊᓪᓚᑕᐅᑦᓱᑎᒃ ᑲᑦᓱᙰᑦᑐᒪᕆᐅᓚᐅᔪᑦ;

  71% ᐃᓚᐅᖃᑕᐅᔪᑦ ᐅᑭᐅᖃᓚᐅᔪᑦ 26 ᐊᒻᒪᓗ  
49 ᐊᑯᓐᓂᖏᓐᓂ;

  13 ᓄᓇᓖᑦ 14-ᓂ ᓄᓇᕕᒻᒥ ᐊᓪᓚᑕᐅᒪᖃᑕᐅᓚᐅᔪᑦ 
ᐃᓚᐅᖃᑕᐅᓂᖏᑦ;

  75% ᐃᓚᐅᖃᑕᐅᔪᑦ ᐊᕐᓇᐅᓚᐅᔪᑦ ᐊᒻᒪᓗ 25% ᐊᖑᑏᑦ; 

  ᐃᓚᐅᖃᑕᐅᔪᑦ 65% ᐅᖓᑖᓄᑦ ᐅᖃᓚᐅᔪᑦ ᐱᖓᓱᓗᐊᖕᖑᐊᓂ 
ᐃᓚᐅᓚᕿᐅᑎᒥᓂᒃ ᐱᔪᒥᑎᒋᓂᕐᒥ ᐃᓅᓯᑦᓯᐊᖃᓕᐅᒥᒍᒪᓂᕐᒧᑦ, 
ᑮᓇᐅᔭᑎᒍᑦ ᐃᑲᔪᕐᓯᒍᒪᓂᕐᒧᑦ, ᐊᒻᒪᓗ ᐃᒥᐊᓗᖕᖏᑑᓂᕐᒥᒃ 
ᐊᑑᑎᒍᒪᓂᕐᒧᑦ.

$40,000
ᓄᓇᕕᓕᒫᒥ

ᑐᕌᒐᖓ

REGIONA
L

G
O A L

$40,000

ᑎᑭᐅᑎᔭᐅᓯᒪᔪᑦ ᐅᖓᑖᓄᓪᓗ 

ᑐᓴᕋᕐᓴᖁᑎ ᐊᒻᒪᓗ ᑐᓴᕐᑕᐅᒋᐊᓖᑦ 

ᐁᕆᓕ 2019-ᒥ, ᓄᐃᑦᓯᒋᐊᖕᖓᓚᐅᔪᒍᑦ ᑐᓴᕋᕐᑕᖁᑎᒥᒃ, 
ᖃᕆᑕᐅᔭᑎᒍᑦ ᑐᓴᕈᑎᓕᐊᖅ ᑕᕐᖀᑦ ᐱᖓᓱᑕᒫᑦ. ᑖᓐᓇ 
ᓄᑖᖅ ᐱᓇᓲᑎᒃ ᑐᓴᐅᒪᑎᑦᓯᒐᓱᐊᒧᑦ ᐱᓇᓱᐊᖃᑎᑦᑎᓂᒃ, 
ᐃᑲᔪᖃᑎᒌᑦᑎᓂᒃ, ᐊᒻᒪᓗ ᐃᑲᔪᕐᑐᓲᓂᒃ ᑐᓴᕐᑕᐅᒋᐊᓕᓐᓂᒃ 
ᓄᑖᓂᒃ ᐃᓗᓕᖃᕐᑎᓗᒋᑦ ᐱᑦᔪᔨᒍᑎᑦᑎᓂᒃ, 
ᓴᓇᓂᑦᑎᓂᒃ, ᐱᓇᓱᑦᑎᑎᓐᓂᒃ ᐊᒻᒪᓗ ᐅᖓᑖᓄᒋᐊᓪᓚᒃ. 
ᐊᓪᓚᑖᔨᐊᕆᓲᕗᑦ 134. ᑌᒪᖕᖓᓕᒫᖅ ᓇᐅᓕᒫᑦ 
ᐃᓚᐅᖃᑕᐅᒍᓐᓇᑐᑦ ᖃᕆᑕᐅᔭᑎᒍᑦ ᑐᓴᕐᑎᓯᐅᑎᑖᒥᒃ 
ᐊᒻᒪᓗ ᓂᕆᐅᓐᓂᖃᕐᑐᒍᑦ ᐊᒥᓱᖕᖑᒋᐊᕋᔭᕐᓂᖏᓐᓂᒃ 
ᐊᓪᓚᑕᐅᒪᔪᑦ. ᐅᒃᑯᐃᒋᐊᖕᖓᑎᓪᓗᒍ 44.2%-ᐅᓲᑦ 
ᑐᓴᕐᑎᓯᐅᑎᐅᒋᐊᖕᖓᑐᓂ ᑕᓪᓕᒪᓂ 2019-2020-ᒥ 
ᑲᑎᓕᒫᕐᓱᑎᒃ 5-ᒐᓓᑦ ᐊᒻᒪᑕᐅᓲᑦ ᐊᐅᓪᓚᑎᑦᓯᓂᑕᒫᑦ, 
ᐃᓱᒪᒋᔭᕗᑦ ᐱᔭᐅᑦᓯᐊᕆᐊᖓ ᐊᑐᐊᕐᓯᔨᑦᑎᓄᑦ. 
ᓄᐃᑦᓯᓚᐅᔪᒻᒥᔪᒍᑦ “ᑐᓴᕋᕐᑕᐅᒋᐊᖃᓕᕐᒥᔪᕐᓂᒃ” 
ᖃᖓᑐᐃᓐᓇᑯᑦ ᐊᒻᒪᓗ ᑐᓴᕐᑕᐅᒪᕆᒋᐊᖃᕐᑐᖃᓕᑐᐊᕐᒪᑦ. 
ᐃᓚᖏᑦ ᐅᖄᔭᐅᓲᑦ ᐃᓱᐊᕐᓯᕕᒻᒥᒃ ᑮᓇᐅᔭᕐᑖᑎᑦᓯᒪᕆᓐᓃᑦ 
ᐅᕝᕙᓘᓐᓃᑦ ᐊᑑᑎᔭᐅᒋᐅᕐᑐᑦ ᑎᒥᐅᑉ ᒥᑦᓵᓅᓕᖓᔪᑦ. 
ᐅᒃᑯᐃᒋᐊᖕᖓᓂᖅ ᑐᓴᕋᑦᓴᖁᑎᓂᒃ 44.6%-ᒦᑦᑐᖅ 
ᖃᕆᑕᐅᔭᑎᒍᑦ ᐊᐅᓪᓚᑎᑕᐅᓯᒪᔪᓂ ᓯᑕᒪᐅᔪᖕᖏᒐᕐᑐᓂ.

ᓇᐅᓕᒫᓄᑦ ᑐᓴᐅᒪᖃᑦᑕᐅᑎᕖᑦ

ᓂᑦᑕᓂᕗᑦ ᓇᐅᓕᒫᓄᑦ ᑐᓴᐅᒪᖃᑦᑕᐅᑎᕕᒻᒥ 
ᐊᖏᓕᕙᓪᓕᐊᔪᒻᒪᕆᒃ ᐊᕐᕌᒍᒥ ᐊᓂᒍᕐᑐᒥ, ᐱᓗᐊᕐᑐᖅ 
Facebook-ᒥ ᑕᑯᒋᐊᕐᑕᐅᒍᑎᕗᑦ, 908-ᒍᓚᐅᔪᑦᓱᓂ  
page, 1,374-ᖑᓕᕐᑐᑦ ᐱᐅᑦᓴᓂᕋᕐᑐᑦ, ᐊᒥᓱᖕᖑᒋᐊᕐᑐᑦ 
466-ᓄᑦ ᒪᓕᑦᑕᐅᓕᕐᓱᓂ. Facebook-ᑯᑦ ᑕᑯᕙᓪᓚᑕᐅᓂᖅ 
ᐱᐅᔫᖃᑦᑕᑐᖅ ᓄᐃᑦᓯᓂᑕᒫᑦ ᐊᑦᔨᒌᖕᖏᑐᓂᒃ, 
ᐃᓗᓕᓪᓗᑐᖏᓐᓂᒃ ᐊᒻᒪᓗ ᐃᓕᕐᖁᓯᑎᒎᓕᖓᔪᓂᒃ.

ᐆᑦᑑᑎᒋᓗᒍ, ᐃᓱᐊᕐᓯᕕᒃ ᐅᓪᓗᓂ ᐃᓕᑕᕐᓇᑐᓂ 
ᑐᓴᐅᒪᒃᑫᒋᐊᕐᓂᖃᓚᐅᔪᖅ ᐃᕕᕐᓂᓂ ᐊᒻᒪᓗ ᐱᑐᖃᑎᖃᕐᓱᓂ 
ᒪᓕᑦᓯᐊᒥᓂᒃ Facebook-ᑯᑦ. ᓅᕕᒻᐱᕆ 22ᒥ 26ᒧᑦ 
ᐱᓇᓱᐊᕈᓯᖓ ᐅᓪᓗᖁᑎᖃᓚᐅᔪᖅ ᑲᓇᑕᒥᐅᓕᒫᑦ 
ᐅᐃᕆᒪᓇᕐᓂᐅᑉ ᖃᐅᔨᔭᐅᒍᑎᖓᓂ. ᐃᓕᑕᕆᑦᓱᒍ 
ᐅᓪᓗᖁᑎᖓ, ᐱᑐᒐᓱᐊᓯᓚᐅᔪᒍᑦ ᓇᐅᓕᒫᓄᑦ ᓄᓇᕕᒻᒥ ᐃᒻᒥᓄᑦ 
ᖃᐅᔨᒪᔭᒥᒍᓪᓘᓃᑦ ᐅᖁᒣᓪᓘᕈᑎᓕᓐᓂᒃ ᐅᐃᕆᒪᓇᕐᓂᒧᑦ. 
ᐅᓪᓗᑕᒫᑦ, ᓴᕐᕿᑎᑦᓯᖃᑦᑕᓱᑕ ᐅᖃᐅᓯᑦᓯᐊᓂᒃ ᐃᕕᕐᓂᐅᑉ 
ᐊᑑᑎᔭᐅᒍᓯᖏᓐᓂᒃ ᐱᖃᑎᑖᕐᖃᒥᑦᑎᓂᒃ ᐱᔪᒥᒃ, 
ᐃᓄᑦᓯᐊᒥᑦ. ᐃᓄᑦᓯᐊᖅ ᐃᓄᖕᖑᐊᖑᑦᓱᓂ ᓴᓇᔭᐅᓯᒪᔪᖅ 
ᐃᓱᐊᕐᓯᕕᒻᒨᓕᖓᑦᓱᓂ ᐱᑐᑦᑎᓯᒋᐊᕈᑎᐅᑦᓱᓂ ᐃᓱᐊᕐᓯᕕᒻᒧᑦ 
ᐊᒻᒪᓗ ᖃᕆᑕᐅᔭᑎᒍᑦ ᐱᑐᑦᓯᒪᖃᑕᐅᔪᓄᑦ. ᖃᓄᐃᓘᕈᑎᕗᑦ 
ᐊᑑᑎᓂᖃᕐᓯᐊᓚᐅᔪᖅ, ᑕᑯᔭᐅᒍᓐᓇᓯᑦᓱᓂ 3,299-ᓄᑦ ᐃᓄᓐᓄᑦ 
ᑕᑯᔪᕕᓂᕐᓄ ᑌᑲᓂ ᐱᓇᓱᐊᕈᓯᕐᒥ.

1,4K

1,2K

1K

May
2019 2020

Jun Jul Aug Sep Oct Nov Dec Feb

Total Page Likes

Total Page Likes as of Today: 1,374

Mar

ᐱᐅᑦᓴᓂᕋᕐᑐᐃᑦ ᖃᑦᓯᐅᓂᖏᑦ ᐅᓪᓗᒥ : 1,374

ᐅᓪᓗᒥᓂᑕᖕᖑᑎᓚᐅᔪᒻᒥᔭᕗᑦ ᐊᒻᒪᓗ ᐃᓗᓪᓕᑐᕐᓱᒍ LinkedIn-ᒥ ᐃᓚᐅᒍᑎᕗᑦ ᐱᑐᖃᑎᒌᕝᕕᒋᒍᒪᑦᓱᒍ 
ᑎᒥᐅᔪᓂᒃ ᐊᓯᖕᓐᓂᒃ ᐊᒻᒪᓗ ᓄᓇᕕᒻᒥ ᓯᕗᓕᕐᑎᓂᒃ ᐊᒻᒪᓗᑦᑕᐅᖅ ᐱᓇᓱᑦᑎᓴᕐᑖᑐᐃᓐᓇᕆᐊᓕᑦᑎᓂ.  
47-ᓄᑦ ᒪᓕᑦᑕᐅᓕᕐᑐᖅ ᐅᓪᓗᒥᒧ ᐊᒻᒪᓗ ᐊᒥᓱᒋᐊᓪᓚᓂᒃ ᐱᕕᑦᓴᖃᓛᖏᓐᓇᑐᖅ LinkedIn-ᒥ ᐊᑐᕐᓂᒥ. 
ᑲᒪᒋᔭᐅᒋᐊᖃᓛᖏᓐᓇᑐᖅ ᐊᕐᕌᒎᓛᕐᑐᒥ. 

The number of people who saw any of your posts at least once. This metric is estimated.
Post Reach

May
2019 2020

Organic Paid

3,299
Organic

Nov 23, 2019

ᑐᓴᕐᑕᐅᑎᑕᑦᑎᓂᒃ ᐊᑐᐊᕐᓯᓯᒪᓕᕐᑐᑦ 
ᐃᓄᐃᑦ ᖃᑦᓯᐅᓂᖏᑦ ᓇᓪᓕᑐᐃᓐᓇᖏᓐᓂᒃ ᐊᓪᓚᑕᕕᓂᕐᑎᓂᒃ ᑕᑯᓯᒪᓕᕐᑐᐃᑦ 
ᐊᑕᐅᓯᐊᕐᓱᑎᓘᓐᓃᑦ.ᖃᑦᓯᐊᓂᖓ ᒥᑦᓴᐅᓵᕐᑕᐅᔪᖅ

29



ᑐᓴᕐᑕᐅᑎᑕᐅᓯᒪᔪᑦ

ᑐᓴᐅᑎᒃᑯᑦ 

ᑕᕐᖀᒃ ᒪᕐᕈᑕᒫᑦ ᐅᓪᓗᒥᓂᑕᕐᓂᒃ ᑐᓴᕐᑎᓯᓲᖑᔪᒍᑦ ᓰᐲᓰᒃᑯᑦ 
ᐱᑦᔪᔨᒍᑎᑦᑕ ᐊᒻᒪᓗ ᐱᓇᓱᐊᕐᑕᑕ ᒥᑦᓵᓄᑦ, ᐊᒻᒪᑕᐅᖅ 
ᐃᓱᐊᕐᓯᕕᐅᑉ ᐃᓪᓗᖁᑎᑦᓴᖓᑕ ᓄᑖᑉ ᒥᑦᓵᓄᓪᓗ. ᑲᒪᔨᒻᒪᕆᒃ 
ᐊᓖᓯᐊ ᐊᔭᒍᑕᒃ, ᐃᓄᑦᑎᑐᑦ ᐊᐱᕐᓲᔭᕐᑕᐅᒍᓐᓇᓂᕋᕐᓯᒪᒻᒪᑦ 
ᑐᑦᑕᕕᒃᑯᑦ ᐊᐱᕐᓱᑕᐅᑦᓱᓂ ᐋᓕ ᑯᐊᑕᒧᑦ ᐊᒻᒪᓗ ᒍᐃᓕᐊᒻ 
ᑕᒍᕐᓈᒧᑦ. ᐊᐅᓚᑦᓯᓂᓕᕆᕕᐅᑉ ᑲᒪᔨᖓ ᐊᐳᑎᒃ ᕗᐊᕋᔅ, 
ᐊᐱᕐᓲᔭᕐᑕᐅᓯᒪᒻᒥᔪᖅ ᐱᖕᖑᐹ ᒥᑦᓵᓄᑦ. 

ᖃᕆᑕᐅᔭᑎᒍᑦ

ᐊᓖᓯᐊ ᐊᔭᒍᑕᒃ ᓂᕈᐊᕐᑕᐅᔪᖅ 2020-ᒥ Indspire-ᑯᓄᑦ 
ᐅᕕᒐᕐᑐᐃᑦ ᐃᓚᐅᕕᖓᓄᑦ  (ᓄᓇᑦᓯᐊᖅ ᑐᓴᕋᑦᓴᖁᑎᖓ, 
ᕕᕗᐊᕆ 10, 2020-ᒥ)
https://nunatsiaq.com/stories/article/alicia-aragutak-na-
med-2020-indspire-inuit-youth-laureate/

ᐃᓪᓘᑉ ᓴᓇᒻᒪᖓᓂ ᒪᒥᓴᕐᓂᒥ ᐃᓱᐊᕐᓯᕕᒻᒥ (Constructo, 
ᐆᑦᑑᐱᕆ 22, 2019-ᒥ)
https://www.portailconstructo.com/actualites/projets/
architecture_favorisant_guerison_pour_isuarsivik

ᑲᓇᑕ ᐊᒻᒪᓗ ᑯᐯᒃ ᑮᓇᐅᔭᕐᑕᓰᔫᒃ ᐋᕐᕿᒋᐊᕈᑎᑦᓴᓄᑦ 
ᐃᓗᓯᓕᕆᓂᐅᑉ ᐱᑦᔪᔭᐅᒍᑎᖓᓂ ᓄᓇᕕᐅᑉ ᓄᓇᓕᖏᓐᓂ 
(Newswire, ᐊᐅᒡᒍᓯ 29, 2019)
https://www.newswire.ca/news-releases/canada-and-que-
bec-invest-to-improving-health-services-for-nunavik-com-
munities-835123235.html

ᓯᕗᓪᓕᐹᖅ ᓄᓇᕕᒻᒥ: ᐃᓕᕐᖁᓯᑎᒎᓕᖓᑦᓱᓂ ᐃᓱᐊᕐᓰᕕᒃ 
ᐱᑎᑕᐅᔪᖅ Qmentum ᐃᓕᑕᕆᔭᐅᒍᑎᖓᓂᒃ (Accredita-
tion Canada, ᐊᐅᒡᒍᓯ 23, 2019-ᒥ)
https://accreditation.ca/news/first-in-nunavik-cultural-
ly-relevant-recovery-centre-receives-qmentum/

ᐱᓇᓱᑦᑕᐅᒋᐊᖕᖓᓕᕐᑐᑦ ᓄᑖᖅ ᐃᓱᐊᕐᓯᕕᑦᓴᖅ ᑰᑦᔪᐊᒥ ᓄᓇᕕᒻᒥ 
(Radio-Canada, ᐊᐅᒡᒍᓯ 16, 2019-ᒥ)
https://ici.radio-canada.ca/espaces-autochtones/1259134/
travaux-centre-dependance-nunavik

ᑮᓇᐅᔦᑦ ᓱᕐᖁᐃᑕᐅᔪᑦ ᓄᓇᕕᐅᑉ ᐃᓱᐊᕐᓯᕕᑦᓴᖓᓄᑦ 
(ᓄᓇᑦᓯᐊᖅ ᑐᓴᕋᕐᑕᖏᑦ, ᐊᐅᒡᒍᓯ 30, 2019-ᒥ)
https://nunatsiaq.com/stories/article/funding-se-
cured-for-nunavik-addictions-recovery-centre/

ᓄᓇᕕᒻᒥ ᓄᑖᖅ ᐃᓱᐊᕐᓯᕕᑦᑕ ᓵᖕᖓᔭᖃᓛᕐᑐᖅ ᐃᓚᒌᓕᒫᓂᒃ 
(CBC, ᐊᐅᒡᒍᓯ 13, 2019-ᒥ)
https://www.cbc.ca/news/canada/north/nunavik-isuarsi-
vik-recovery-centre-1.5243980

ᑐᓴᕐᑎᑕᐅᑎᒐᓱᐊᕐᑕᑕ ᐃᓗᓕᖏᑦ ᓴᓇᔭᐅᓚᐅᔪᑦ 
ᐃᑲᔪᕐᑎᒋᑦᓯᐊᓱᒍ ᐃᓱᐊᕐᓯᕕᐅᑉ ᐅᐃᕆᔭᓇᕐᑐᓕᕆᓂᕐᒥ ᐊᒻᒪᓗ 
ᖁᐊᕐᓵᓇᕐᑐᓕᕆᓂᕐᒥ ᐃᓱᐊᕐᓭᔨᓄᑦ. ᐊᓪᓚᖑᐊᕐᑕᐅᓯᒪᔪᑦ 
ᔭᓐᕕᐊᕝ ᐃᑮ-ᑐᕐ-ᑳᑦᒧᑦ, ᑌᑦᓱᒧᖓᑦᓭᓇᖅ ᓴᓇᓯᒪᔪᒧᑦ 
ᐃᓄᑦᓯᐊᖑᐊᕐᒥᒃ. 

ᐃᓱᐊᕐᓯᕕᒻᒥ, ᐅᑉᐱᕆᔭᖃᕐᑐᒍ ᓱᕐᕃᓯᐊᕐᓂᖃᕋᔭᕆᐊᖓ ᐃᓱᐊᕐᓯᕕᒻᒥ ᐊᒻᒪᓗ ᐅᖓᑖᓅᕐᓱᓂ ᓄᓇᕕᓕᒫᓄᑦ ᐃᓚᐅᖃᑕᐅᓂᒃᑯᑦ 
ᐊᑦᔨᒌᖕᖏᑐᓂ ᑲᑎᖕᖓᔨᐊᐱᐅᓂᕐᓂ ᐊᒻᒪᓗ ᑲᓲᒪᖃᑎᒌᓐᓂᓂ ᐃᑲᔪᕐᑐᓕᐅᒥᓂᕐᓱᑦ ᐅᐃᕆᒪᔭᕐᑐᖃᖕᖏᑐᒥ ᐃᓅᓯᖃᕐᓂᑯᑦ 
ᓄᓇᕕᒻᒥᐅᓄᑦ.

ᐃᓚᐅᕕᐅᓲᑦ ᑲᑎᖕᖓᔨᐊᐱᓂ

ᑲᑎᖕᖓᔨᐊᐲᑦ ᖃᑎᖕᖓᓃᑦ ᑎᓕᔭᐅᒪᒍᑎᖓ ᐃᓱᐊᕐᓯᕕᐅᑉ 
ᑭᒡᒐᑐᕐᑎᖓ

ᐅᐃᕆᒪᓂᐅᑉ 
ᐊᔪᖀᒋᐊᕐᓂᒧᑦ 
ᑲᑎᖕᖓᔨᐊᐲᑦ

2 ᐃᓘᓐᓈᒍᑦ ᑲᒪᓗᓂ ᐅᐃᕆᒪᓇᕐᑐᓕᕆᓂᕐᒧᑦ 
ᐱᑦᔪᔨᒍᑏᑦ ᐊᑑᑎᔭᐅᒍᑎᖏᓐᓂ 
ᐊᒻᒪᓗ ᐱᕙᓪᓕᐊᑕᐅᓂᖏᓐᓂ ᐃᓄᐃᑦ 
ᑭᖕᖒᒪᒋᔭᖏᑎᒍᑦ, ᐃᓪᓕᕆᔭᖏᑎᒍᑦ 
ᐊᒻᒪᓗ ᐃᓕᕐᖁᑎᖓᑎᒎᓕᖓᔪᓂᒃ 
ᐱᐅᓰᒋᐊᕋᔭᕐᑐᓂᒃ ᓄᓇᕕᒻᒥᐅᓂᒃ  

ᐊᓖᓯᐊ ᐊᔭᒍᑕᒃ 

ᑐᑭᒧᐊᕐᑎᓯᓂᐅᑉ 
ᑲᑎᒪᕕᖓ 
(ᓴᕿᔪᖅ)

3 ᑐᑭᒧᐊᕐᑎᓯᓗᓂ ᐊᑑᑎᓕᕐᑎᑕᐅᓂᖓᓂ 
ᐱᓇᓱᑦᑕᐅᔪᐃᑦ ᐃᑲᔪᕐᑐᕈᑎᓂᒃ 
ᐋᕐᖀᒋᐊᑦᓯᐊᓂᕐᒥ ᓄᓇᕕᐅᑉ 
ᐃᓅᒍᓯᖏᓐᓂ, ᐅᐃᕆᒪᓂᖅ 
ᓴᕿᒋᐊᕐᑎᓗᒍ, ᐃᑭᓪᓕᒋᐊᕐᑎᓗᒋᑦ 
ᑎᒥᑦᑎᒍᑦ ᐊᒻᒪᓗ ᐃᓱᒪᑎᒍᑦ ᐊᑐᕐᓂᓘᑏᑦ 
ᐊᒻᒪᓗ ᐱᓂᕐᓘᑎᐅᓚᕿᕙᑦᑐᑦ ᐊᒻᒪᓗ 
ᐱᖁᔭᒨᕐᑕᐅᒍᑎᒋᕙᑦᑐᑦ ᐊᒻᒪᓗ 
ᐸᕐᓇᓀᕐᑕᐅᕙᑦᑐᑦ ᓄᓇᕕᒻᒥᐅᑦ.

ᐊᓖᓯᐊ ᐊᔭᒍᑕᒃ

ᓄᓇᕕᒻᒥ 
ᐱᓇᓱᖃᑎᒌᑦᑐᑦ 
ᑲᑎᖕᖓᔨᐊᐱᖏᑦ

2   ᑐᑭᓯᒪᓂᕐᒧᑦ ᖃᓄᐃᓘᕐᑎᐅᓂᑦᑎᓂᒃ 
ᓄᓇᓕᑦᑎᓂ;

  ᑭᖕᖒᒪᑦᓯᓂᕐᒧᑦ ᐱᑐᑦᓯᒪᖃᑭᒌᓐᓂᒥ 
ᐱᑦᔪᕕᒍᑎᑦᑎᓂᒃ ᐊᑦᔨᖏᓐᓂᒃ 
ᐱᓇᓱᐊᕐᑌᓕᓂᕐᒧᑦ ᐃᓚᖏᑎᒍᑦ;

  ᐱᑦᔪᔨᒍᑏᑦ ᐊᑑᑎᓂᖃᑦᓯᐊᖁᒧᑦ 
ᐃᓅᓯᕐᒥ;

  ᐊᒥᓱᐃᑦ ᐱᓇᓲᑏᑦ ᐃᓂᓪᓚᑕᐅᒪᔪᑦ ᑭᓯᐊᓂ 
ᐱᑐᑦᑎᒪᐅᑎᒐᑎᒃ;

  ᐱᐊᕃᑦ ᓴᐳᒻᒥᔭᐅᒍᑎᖓᑕ ᐱᖁᔭᖓ 
ᐊᒻᒪᓗ ᐅᕕᒐᕐᑐᐃᑦ ᐱᓂᕐᓗᓂᖏᑦᑕ 
ᐱᖁᔭᖓ ᐋᕐᕿᒋᐊᕐᑕᐅᔪᖅ 
ᐃᓕᕐᖁᓯᑎᒎᓕᖓᒋᐊᕐᑎᑕᐅᑦᓱᓂ;

  ᐱᐊᕃᑦ ᓴᐳᒻᒥᔭᐅᕕᖓ ᐃᓚᐅᓕᐅᒥᒋᐊᓕᒃ 
ᑲᑎᖕᖓᓂᕐᓂ.

ᐊᓖᓯᐊ ᐊᔭᒍᑕᒃ

ᑲᑎᖕᖓᔨᐊᐲᑦ ᖃᑎᖕᖓᓃᑦ ᑎᓕᔭᐅᒪᒍᑎᖓ ᐃᓱᐊᕐᓯᕕᐅᑉ 
ᑭᒡᒐᑐᕐᑎᖓ

ᐅᖃᐅᑦᔪᐃᒋᐊᑎᐅᓗᑎᒃ 
ᑲᑎᖕᖓᔩᑦ 
-ᓂᑦᓯᖅ/ ᓄᓇᕕᐅᑉ 
ᖃᓄᐃᖕᖏᓯᐊᕐᓂᖅ 
ᐃᕐᖃᑐᐃᕕᑎᒍᑦ 

9 ᐅᖃᐅᑦᔪᐃᒋᐊᑎᐅᓗᑎᒃ ᑲᑎᖕᖓᔩᑦ  
ᓂᑦᓯᐅᑉ ᐱᓇᓱᐊᕐᑕᐅᓂᖓᑕ ᐳᕕᕐᓂᑐᒥ 
ᓄᐃᓚᕿᓯᒪᔪᖅ ᑲᑐᑦᔨᖃᑎᒌᕝᕕᐅᓱᓂ 
ᓄᓇᕕᐅᑉ ᐃᓗᓯᓕᕆᓂᕐᒧᑦ ᑲᑎᖕᖓᕕᖓᓄ 
ᐊᐅᓚᑦᓯᔨᓄᑦ, ᑯᐯᒃ ᐃᕐᖃᑐᐃᕕᖓᓄᑦ, 
ᐊᑦᔨᒌᖕᖏᑐᓄᑦ ᑯᐯᒃ ᑲᕙᒪᖓᑕ 
ᐱᓇᓱᕝᕕᖏᓐᓄᑦ, ᐊᒻᒪᓗ ᐱᖁᔭᓕᕆᓂᕐᒧᑦ, 
ᐋᕐᕿᓱᕐᑕᐅᕕᓐᓄᑦ ᐊᒻᒪᓗ ᐃᓄᓕᕆᓂᕐᓄᑦ 
ᐱᑦᔪᕕᒍᑏᑦ ᑎᒥᐅᔪᑦ  ᓄᐃᑦᓯᒍᑎᐅᑦᓱᓂ 
ᐊᓪᓚᑕᐅᒪᔪᓂᒃ ᐅᖃᖃᑎᒌᒍᑎᓂᒃ 
ᐃᓂᓪᓓᒍᒪᓂᕐᒧᑦ ᐃᕐᖃᑐᐃᕕᑎᒍᑦ-ᑲᒪᔭᐅᔪᒥᒃ 
ᐅᐃᕆᒪᔪᐃᑦ ᐃᓱᐊᕐᓯᒍᑎᑦᓴᖏᓐᓂᒃ 
720(2) ᐊᑖᓂ ᐊᓪᓚᑕᐅᒪᔪᒥ  ᐱᓂᕐᓗᓂᐅᑉ 
ᒪᓕᒐᖓᓂ. ᓂᑦᓯᖅ ᐱᓇᓱᐊᕐᑕᐅᓂᖓ 
ᐱᒐᓱᐊᕐᑐᖅ ᐅᐃᕆᒪᓂᕐᒧᑦ ᐱᓂᕐᓗᑌᓕᒪᓂᕐᒥᒃ 
ᐊᒻᒪᓗ ᐱᓂᕐᓘᑎᖃᖕᖏᓂᕐᓴᐅᒋᐊᕐᓂᒥᒃ. 
ᐅᖃᐅᑦᔪᐃᒋᐊᑎᐅᓗᑎᒃ ᑲᑎᖕᖓᔩᑦ 
ᑎᓕᔭᐅᒪᔪᑦ ᐊᑑᑎᑎᑦᓯᓂᕐᒥᒃ 
ᐊᕐᕌᒍᒥ ᐊᑕᐅᓯᕐᒥ ᐆᑦᑐᕋᐅᑎᒥᒃ 
ᐳᕕᕐᓂᑐᒥ, ᕿᓯᕐᕈᓗᑎᒃ ᐊᒻᒪᓗ 
ᐋᕐᕿᒋᐊᕆᓗᑎᒃ ᐱᓇᓲᑎᒥᒃ 
ᐊᒻᒪᓗᑦᑕᐅᖅ ᖃᓄᕐᑑᕈᑎᑦᓴᓯᐅᕐᓗᑎᒃ 
ᐊᑑᑎᔭᐅᑯᑖᒍᑎᑦᓴᖓᓂᒃ ᐊᒻᒪᓗ 
ᓄᐃᑕᐅᔪᑦᓴᐅᒐᔭᕐᓂᖓᓂᒃᓄᓇᕕᓕᒫᒥ. 
ᐱᓇᓲᑎᒃ ᓄᐃᑕᐅᓯᒪᔪᖅ ᐳᕕᕐᓂᑐᒥ ᐅᑭᐊᑦᓴᒥ 
2019-ᒥ.

ᕕᓕᑉ-ᐊᓕᒃᓵᓐ ᐳᕐᑯᐁᓐ

ᐅᐃᕆᒪᓂᖅ ᓱᕐᕃᓂᖃᓲᖅ ᓇᐅᓕᒫᑦᓯᐊᓂᒃ ᐊᒻᒪᓗ 
ᑎᒥᐅᔪᓕᒫᓂᒃ ᓄᓇᕕᒻᒥ. ᑕᒡᒐᓂ ᐊᕐᕌᒍᒥ, ᑎᒥᖁᑎᕗᑦ 
ᓇᑯᕐᒦᒋᐊᓪᓚᑐᖅ ᐱᓇᓱᐊᖃᑕᐅᔪᓕᒫᑦ ᑮᓇᐅᔭᕐᑖᑎᑦᓯᓂᖏᓐᓂᒃ 
ᐃᑲᔪᕐᓯᔪᓂᒃ ᐃᓱᐊᕐᓯᕕᐅᑉ ᐊᐅᓚᑕᐅᒍᑎᖏᓐᓂᒃ.

ᐱᓇᓱᐊᖃᑕᐅᓲᑦ ᐃᓕᑕᕆᔭᐅᓂᖓ

ᐱᔭᕆᐅᕐᓭᖃᑎᐅᓲᑦ

ᑮᓇᐅᔭᖃᕐᑎᓯᖃᑕᐅᔪᑦ

ᓄᓇᕕᒻᒥ ᑎᒥᐅᔪᐃᑦ ᐱᓇᓱᐊᖃᑎᕗᑦ

ᐱᖁᔭᓕᕆᓂᕐᒧᑦ ᐃᑲᔪᕐᑕᐅᕕᒃ ᐱᐊᕃᑦ ᓴᐳᒻᒥᔭᐅᕕᖓ 

